
 

 

 

 

 
 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓂᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᑲᑎᒪᔨᖏᓐᓂᑦ 

(ᑲᖏᖅᖠᓂᐅᑉ ᐅᐊᓐᓇᖓ)  

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

(ᖁᑦᑎᒃᑐᖅ) 

(ᑐᓄᓂᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓂᑦ 

ᐊᒻᒪᓗ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᐄᓯᒃᑲᐃᔭ ᐅᓲᑖᐱᒃ 

(ᐸᓐᓂᖅᑑᖅ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᐅᑐᐱᕆ 21, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓂ ᓂᖏᐅᖓᓐ, 

ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑏ. ᐱᒋᐊᓚᐅᖏᓂᑦᑎᓐᓂ. ᒥᔅᑕ 

ᑰᓕ ᑐᒃᓯᐊᑎᑦᑎᒍᓐᓇᖅᐹ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐅᓪᓛᒃᑯᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ 

ᐅᖃᐅᓯᖏᑦ. ᐊᕙᑎᒥᐅᑕᓕᕆᓂᕐᒧᑦ ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 075 - 3(3): ᓄᑖᒃ 

ᒪᕐᕉᒃ ᐊᕙᑎᓕᕆᓂᕐᒧᑦ ᑐᑭᒧᐊᕈᑎᒃᓴᐃᑦ 

ᓴᖅᑭᖅᑎᑕᐅᓂᖏᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑰᕈᒪᔭᒃᑲ 

ᓄᓇᕗᒻᒥᐅᑕᓗᑦᑖᑦ. ᐅᖃᖅᑏ, ᖁᕕᐊᓱᑉᐳᖓ 

ᑲᑎᒪᔨᐅᔪᓄᑦ ᑐᓴᖅᑎᑦᑎᒍᓐᓇᕐᕋᒪ ᒪᕐᕉᓐᓂᒃ 

ᐊᕙᑎᒥᐅᑕᓕᕆᓂᕐᒧᑦ ᒪᓕᒐᒃᓴᓂ 

ᐱᓕᕆᐊᕆᓯᒪᔭᑦᑎᓐᓂ. ᑖᓐᓇ ᑖᒃᑯᐊ mercury-

ᖑᓂᕋᖅᑕᐅᔪᑦ ᓴᕕᕋᔭᐃᑦ ᐃᒪᕐᒥᑦ ᐊᒻᒪᓗᑦᑕᐅᖅ  

ᐊᑦᑕᑯᐃᑦ, ᐊᑦᑕᑯᓂᑦ ᑕᒪᒃᑯᐊ mercury-

ᖑᓂᕋᖅᑕᐅᔪᓂᑦ. 

 

ᑕᐃᒪᓐᓇ ᐅᓂᒃᑳᖅᓯᒪᑦᑎᐊᖅᑐᒥᑦ 

ᓇᓗᓇᓗᐊᕌᓗᖏᑦᑐᒥᑦ ᑕᐃᒪᓐᓇ ᓄᓇᕗᑦ 

ᒐᕙᒪᒃᑯᖏᑦ ᓴᐳᔾᔨᓂᐊᕐᒪᑕ ᐊᕙᑎᒥᐅᑕᕐᒧᑦ 

ᐱᖁᔭᓂᑦ.ᐊᒻᒪᓗᑦᑕᐅᖅ ᑕᒪᓐᓇ 

ᖁᕕᐊᒋᔭᐅᓚᐅᖅᖢᓂ ᐃᒪᓐᓇ 

ᑐᑭᓯᒋᐊᕈᑎᒃᓴᑦᑎᐊᕙᐅᓂᖓᓄᑦ. 

 

ᑖᒃᑯᐊ ᒪᓕᒐᐃᑦ ᐊᑐᐃᓐᓇᐅᑎᑕᐅᓂᐊᖅᐳᑦ 

ᑭᒃᑯᑐᐃᓐᓇᕐᓄᑦ ᓇᖕᒥᓂᖅ ᐱᓕᕆᕝᕕᖃᖅᑐᓄᓪᓗ 

ᖃᕆᑕᐅᔭᒃᑯᑦ. ᐃᖅᑲᓇᐃᔭᖅᑎᕗᑦ 17-ᓂᑦ 

ᑕᐃᒪᓐᓇ ᐊᕙᑎᒥᐅᑕᓂᑦ ᒪᓕᒐᒃᓴᓂᑦ 

ᐱᓕᕆᐊᖃᖅᓯᒪᒻᒪᑕ ᓯᕗᓂᒃᓴᐅᓂᐊᖅᑐᒥᑦ. 

 

ᐅᖃᖅᑏ, ᐃᖅᑲᓇᐃᔭᖅᑎᒃᑲ ᑕᐃᒪᓐᓇ 

ᐊᕙᑎᒥᐅᑕᕐᓂᑦ ᐱᖁᔭᓂᑦ ᑐᑭᓯᐅᒪᑎᑦᑎᓇᓱᐊᖅᐳᑦ 

ᐱᖁᔭᐅᔪᓂᑦ ᖃᐅᔨᒪᒋᐊᖃᕐᒪᑕ ᑭᒃᑯᑐᐃᓐᓇᐃᑦ 

ᑕᐃᒪᓐᓇ ᓴᐳᔾᔭᐅᔪᓐᓇᖁᓪᓗᒋᑦ ᓄᓇᕗᒥ 

ᐊᕙᑎᒥᐅᑕᐃᑦ ᓄᓇᒦᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 076 - 3(3): 

ᐊᔪᖅᓴᖅᑐᓕᕆᓂᕐᒧᑦ ᑲᑎᒪᓂᕐᔪᐊᖅ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᑯᓪᓗ, ᓄᓇᕗᒥᐅᓪᓗ ᐅᓪᓛᒃᑯᑦ. 

ᐅᖃᖅᑏ, ᑖᒃᑯᐊ ᐅᓂᒃᑳᕐᕕᒋᔪᒪᔭᒃᑲ 

ᒪᓕᒐᓕᐅᖅᑏᑦ, ᓄᓇᕗᒥ ᑕᒪᒃᑯᐊ ᐊᔪᖅᓴᖅᑐᑦ 

ᐸᕐᓇᐅᑎᒋᔭᐅᓂᐊᕐᓂᖏᓐᓄᑦ. 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᓚᐅᕋᒪ ᑭᖑᓪᓕᕐᒥᑦ ᑲᑎᒪᑎᓪᓗᑕ ᒪᐃᒥ, 

ᔫᓂᒥᓗ. ᐱᐊᓂᓚᐅᕋᑦᑕ ᓄᓇᓖᑦ 

ᐊᕕᑦᑐᖅᓯᒪᓂᖏᓐᓄᑦ ᑕᒪᒃᑯᐊ ᐊᔪᖅᓴᖅᑐᐃᑦ 

ᐃᑲᔪᕈᑎᒃᓴᖏᓐᓄᑦ. ᑖᒃᑯᐊ ᑲᑎᒪᓂᕆᓚᐅᖅᑕᕗᑦ 

ᐃᓚᒋᔭᐅᓪᓗᑎᒃ ᕿᑭᖅᑕᓂ ᐊᒻᒪᓗ ᑭᕙᓪᓕᕐᒥ 

ᐲᑕᓴᓐ ᐊᒻᒪᓗ ᐅᕙᓐᓄᑦ ᐊᒻᒪᓗᒃᑕᐅᖅ ᐋᕆᐊᒃ 

ᐊᒻᒪᓗ ᔮᓐ ᐊᓇᕈᐊᒻᒧᑦ, ᐊᖓᔪᖅᑳᖅ ᑐᖏᓕᖓᓐ 

ᑐᓐᖓᕕᒃᑯᑦ ᑎᒥᖏᓐᓄᑦ ᐃᓄᓕᕆᓂᕐᒧᑦ. 

 

135 ᓄᓇᕗᒻᒥᐅᑕᐅᔪᑦ ᑲᑎᒪᖃᑕᐅᓚᐅᕐᒪᑕ 

ᑖᒃᑯᓄᖓ. ᐊᒥᓱᒻᒪᕆᐊᓗᐃᑦ ᓄᓇᕗᒻᒥᐅᑦ 

ᐅᑭᐅᖑᓚᐅᖅᑐᒥ ᐃᓚᐅᓚᐅᖅᑐᑎᓪᓗ 

ᑲᑎᒪᓂᑦᑎᓐᓂ ᐊᒻᒪᓗ ᑐᓵᔭᖅᑐᖅᓯᒪᓪᓗᑎᒃ 

ᑕᓚᕖᓴᒃᑯᑦ ᐊᒻᒪᓗ ᓈᓚᐅᑎᒃᑯᑦ 

ᐅᖃᓗᖃᑦᑕᖅᖢᑎᒃ. 

 

ᐅᖃᖅᑏ, ᑖᒃᑯᐊ ᐃᓚᒋᔭᐅᖃᑕᐅᓚᐅᖅᑐᑦ ᓄᓇᕗᒥ 

ᐸᕐᓇᐅᑕᐅᓚᐅᖅᑐᓄᑦ ᑭᒡᒐᖅᑐᐃᔨᐅᓂᐊᕐᖓᑕ 

ᑲᑎᒪᕐᔪᐊᕐᓂᐊᖅᑎᓪᓗᑕ ᑕᒪᒃᑯᓄᖓ ᒐᕙᒪᒃᑯᓐᓂᒃ 

ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ 

ᑎᒥᖁᑎᒋᔭᐅᔪᓂᓪᓗ ᑮᓇᐅᔭᓕᐅᖏᑦᑐᓂᒃ ᓇᒻᒥᓂᖅ 

ᐱᓕᕆᕝᕕᖃᑦᑐᓂᓗ ᓄᓇᕗᒥ ᑕᒪᒃᑯᐊ ᐊᔪᖅᓴᖅᑐᑦ 

ᐸᕐᓇᒃᓯᒪᔾᔪᑎᖃᕐᓂᑎᓐᓄᑦ. 

 

ᐅᖃᖅᑏ, ᑖᓐᓇ ᑲᑎᒪᕐᔪᐊᕈᑕᐅᔪᖅ ᐋᕆᐊᕐᒧᑦ, 

ᓯᕗᓕᖅᑎ ᐋᕆᐊᕐᒧᑦ ᑖᓐᓇ 

ᐃᒃᓯᕙᐅᑕᕆᔭᐅᓂᐊᖅᑐᓂ, ᑳᑎ ᑕᐅᑐᓐᖏᒧᓪᓗ 

ᓄᓇᕗᑦ ᑐᓐᖓᕕᒃᑯᓐᓂᑦ ᑎᒥᖓᓐᓂᒃ. 

ᐱᓕᕆᖃᑎᒋᒐᑦᑎᒍ ᓄᓇᕗᑦ ᑐᓐᖓᕕᒃᑯᑦ ᑕᒪᓐᓇ 

ᐊᔪᖅᓴᖅᑐᑦ ᑕᒪᒃᑯᐊ 

ᐸᕐᓇᒃᓯᒪᒍᑎᖃᕈᓐᓇᖅᑎᑕᐅᖁᓪᓗᒋᑦ. ᐊᒻᒪᓗᑦᑕᐅᖅ 

ᐱᓕᕆᖃᑎᒋᔭᖅᐳᑦ ᐱᑦᔪᑎᒋᓪᓗᒍ ᑕᐃᒪᓐᓇ 

ᐊᔪᖅᓴᖅᑐᑦ ᐋᖅᑭᐸᓪᓕᐊᒐᓱᐊᕈᒪᒐᑦᑎᒍ.  

 

ᑲᑎᒪᔾᔪᐊᖅᑎᓪᓗᑕ ᓄᕕᐱᕆ 28-30-ᒧᑦ, ᑕᕝᕙᓂ 

ᐃᖃᓗᓐᓂ ᐃᓱᒪᓕᐅᕈᑎᖃᕐᓂᐊᖅᐳᒍᑦ  

ᖃᓄᐃᓕᐅᓂᐊᕐᒪᖔᑦᑕ ᑲᑐᔾᔨᖃᑎᒌᓪᓗᑕᓗ 

ᑕᐃᒪᓐᓇ ᐊᔪᖅᓴᖅᑐᑦ ᐸᕐᓇᒃᓯᒪᒍᑎᖃᑦᓯᐊᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᑦᑐᖅ 

ᐊᖓᔪᖅᑲᐅᑎᓕᕆᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᓯᕗᓕᖅᑎ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 077 - 3(3): ᓄᓇᕗᒻᒥ 

ᐊᔪᖅᓴᓗᐊᖅᑐᖃᑦᑕᐃᓕᒋᐊᕐᓂᕐᒧᑦ 

ᖃᓄᖅᑑᕈᑎᒃ ᐸᕐᓇᐅᑎᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᑦᑕᐅᖅ ᓇᖏᖅᓯᒋᕗᖓ ᑖᓐᓇ 

ᓇᓗᓇᐃᕆᕋᑖᕐᒪᑦ ᒥᓂᔅᑕ ᑕᑉᑑᓇ 

ᖃᓄᐃᓐᓂᐊᓂᕆᔭᖏᓐᓂᒃ ᑕᒪᑐᒪ ᐊᖅᖢᓂᕐᒧᑦ 

ᖃᓄᖅᑑᕈᑕᐅᓂᐊᖅᑐᓂᒃ. ᒫᓐᓇᒧᓪᓗ 

ᖃᓄᐃᓯᒪᓕᕐᒪᖔᑦ ᓇᓗᓇᐃᕆᓪᓗᓂ ᓄᓇᕗᒻᒥ. 

ᑖᒃᑯᐊ ᓇᓗᓇᐃᖅᓯᒪᔪᑦ ᖃᓪᓗᓈᑎᑐᑦ Nunavut 

Poverty Reduction Action Plan. ᑕᐃᒪᓕ 

ᓇᓗᓇᕆᔪᒪᓕᕆᕗᖓ ᑖᓐᓇ ᑭᖑᓪᓕᖅ 

ᖃᓄᐃᓕᐅᓂᐊᕐᒪᖔᑦ. ᓯᕗᓪᓕᖅᐹᒥ, 

ᖁᔭᓕᒻᒪᕆᑉᐳᖓ ᐅᓄᖅᑐᒻᒪᕆᐊᓗᓐᓄᑦ 

ᓄᓇᕗᒻᒥᐅᓄᑦ. ᑖᒃᓱᒥᖓ ᐃᓚᐅᕋᑖᒪᑕ 

ᑲᑎᒪᑎᑦᑎᖃᑦᑕᑎᓪᓗᒋᑦ. 

ᓇᓗᓇᐃᕆᕙᓪᓕᐊᓪᓗᑎᓪᓗ ᐱᕕᔾᔪᐊᕆᔭᒥᓐᓂᒃ 

ᓯᕗᓪᓕᐅᔾᔭᐅᖁᔭᒥᓐᓂᒃ. ᑕᒪᓐᓇ 

ᐊᒃᖢᓗᐊᖃᑦᑕᕐᓂᖅ ᒥᑭᓪᓕᕙᓪᓕᐊᖁᓪᓗᒍ. 

 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐱᓕᕆᐊᕐᓂᐊᖅᑕᕗᑦ 

ᐅᑉᐱᕈᓱᓪᓚᕆᒃᑲᑦᑕ ᑕᒪᕐᒥᒃ ᓄᓇᕗᒻᒥᐅᑕᐅᔪᑦ 

ᑕᒪᒃᑯᐊ ᐃᓚᐅᔪᓐᓇᕐᒪᑕ ᐊᒃᖣᔪᓂᒃ 

ᐱᑕᖃᕈᓐᓃᑎᑦᓯᕙᓪᓕᐊᓂᕐᒧᑦ. ᑕᐃᒪᓐᓇ 

ᐱᓕᕆᐊᔅᓴᖃᓪᓚᕆᑦᑐᑎᓪᓗ. ᒐᕙᒪᒃᑯᑦ ᐃᓄᐃᑦ 

ᑲᑐᔾᔨᖃᑎᒌᖏᑦ, ᓄᓇᓖᓪᓗ ᓇᒻᒥᓂᖅ 

ᐱᓕᕆᕝᕕᖃᑦᑐᓪᓗ ᑮᓇᐅᔭᓕᐅᖏᑦᑐᑦ ᑲᑐᔾᔨᖃᑎᒌᑦ 

ᑕᐃᒪᓐᓇ ᐃᑲᔪᕋᓱᐊᖃᑕᐅᒋᐊᖃᕐᓂᐊᕐᖓᑕ 

ᐊᓯᔾᔩᒐᓱᐊᕐᓗᑎᓪᓗ. ᐃᓕᓴᖅᓯᓪᓗᑕ ᑕᒪᓐᓇ 

ᐊᒃᓱᕈᓐᓇᓂᐊᖅᑑᒐᓗᐊᖅ ᐃᓱᒪᓕᐅᕈᑎᒋᔭᖅᐳᑦ 

ᑭᓯᐊᓂ ᐅᕙᒍᑦ ᑲᒪᒋᒋᐊᖃᕋᑦᑎᒍ ᑖᒃᑯᐊᓗ 

ᑭᒃᑯᑐᐃᓐᓇᐃᑦ ᐱᔨᑦᑎᕋᖅᑕᕗᑦ ᐃᑲᔪᕐᓗᒋᑦ. 

ᑕᐃᒪᓐᓇᐃᓕᐅᖏᓐᓇᕈᑦᑕ ᑕᐃᒪᓐᓇ ᑕᕝᕙ 

ᓄᖑᑎᑦᓯᕙᓪᓕᐊᓂᐊᖅᐳᒍᑦ ᐊᒃᖢᔫᓂᒃ.  

ᑕᖅᑭᐅᓂᐊᖅᑐᒥ ᐊᒻᒪᓗ ᐃᒃᓯᕙᐅᑕᐅᖃᑎᒐ 

ᐊᖓᔪᖅᑳᖅ ᑕᐅᑐᓐᖏ ᓄᓇᕗᑦ ᑐᓐᓪᖓᕕᒃᑯᓐᓂ 

ᑎᒥᖓᓐᓂ ᑲᑎᑦᓯᑎᓂᐊᖅᐳᒍᑦ 

ᐱᓕᕆᖃᑎᒋᔭᑦᑎᓐᓂᒃ. ᑕᒪᒃᑯᐊᓗ ᒫᓐᓇ 

ᐊᒃᖣᖃᑦᑕᖅᑐᑦ ᓄᓇᕗᒻᒥ. ᑕᒪᒃᑯᐊ 

ᐃᓱᒪᓕᐅᖅᑎᒋᔭᐅᔪᑦ ᖃᐃᖁᔭᐅᓂᐊᖅᐳᑦ 

ᐃᖃᓗᓐᓄᑦ ᑕᖅᑭᐅᓂᐊᖅᑐᒥ. ᑲᑐᔾᔨᓗᑕᓗ 

ᑕᐃᒪᓐᓇ ᐃᓱᒪᓕᐅᕈᑎᖃᓐᓂᐊᖅᐳᒍᑦ ᓄᓇᕗᒻᒥ 

ᐊᒃᖣᖃᑦᑕᖅᑐᑦ ᑕᒪᒃᑯᐊ ᐃᑲᔪᖅᑕᐅᔪᓐᓇᖁᓪᓗᒋᑦ. 

ᑕᐃᒪᓐᓇ ᐱᓕᕆᐊᖃᕐᓂᐊᖅᐳᒍᑦ 

ᐋᖅᑭᒃᓱᐃᒐᓱᐊᕐᓗᑕ. 

 

ᑖᒃᑯᐊ ᐱᓕᕆᓂᐊᖅᑕᕗᑦ ᓄᓇᕗᒻᒥ ᑕᐃᒪᓐᓇ 

ᐊᒃᖣᔪᑦ ᓄᖑᑎᑕᐅᕚᓪᓕᖁᓪᓗᒋᑦ ᐸᕐᓇᐅᑎᑦ 

ᑕᒪᒃᑯᐊ ᑲᒪᒋᔭᐅᓂᐊᕐᒪᑕ ᑭᒃᑯᑐᐃᓐᓇᓄᓪᓗ 

ᐅᖃᓕᒫᖅᑕᐅᓗᑎᒃ. ᑕᒪᓐᓇ ᐊᑦᔨᐅᖏᑦᑐᖅ 

ᐃᖃᓗᓐᓂ ᐊᑐᖅᑕᐅᓂᐊᕐᒪᑦ ᑕᐃᑲᓂ 

ᐅᓇᑕᖅᑐᓴᐅᔭᓐᖑᐊᑦ. ᓄᕕᐱᕆ 28, 29, 30, 

2011-ᐸᒥ ᑲᑎᒪᓂᐊᖅᑐᑎᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᓇᒻᒪ 

2, ᒥᓂᔅᑕᐃᑦ ᐅᖃᐅᓯᖏᑦ. ᓇᒻᒪ 3, ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᑲᑎᒪᔨᐅᔪᖅ ᖃᒪᓂᖅᑐᐊᒥ, ᒥᔅᑕ 

ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 123 - 3(3): 

ᐱᒃᑯᒋᔭᐅᓂᖏᑦ ᐃᓕᓐᓂᐊᓂᕐᒥᒃ 

ᐃᓱᓕᓕᓵᖅᑐᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑉᓛᒃᑰᕈᒪᔭᒃᑲ ᑕᐃᒃᑯᐊ ᖃᒪᓂᖅᑐᐊᕐᒥᐅᑦ, 

ᓄᓇᕗᒻᒥᐅᓪᓗ. 

 

ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᖁᕕᐊᓱᒍᑎᖃᕐᓗᒋᑦ 

ᔫᓇ ᐊᒥ’ᓈᖅ ᑕᐃᒃᑯᐊ ᐃᓕᓐᓂᐊᕌᓂᓚᐅᖅᑐᑦ 

2011-ᒥ. ᑖᒃᑯᐊ 12-ᖑᓚᐅᕐᒪᑕ 

ᐃᓕᓐᓂᐊᕌᓂᓚᐅᖅᑐᑦ ᑕᐃᑲᓐᖓᑦ ᐃᓕᓐᓂᐊᕕᒻᒥ. 

ᑕᒪᓐᓇ ᐊᔅᓱᕈᑦᑎᐊᓚᐅᖅᖢᑎᒃ  

ᐱᓕᕆᑦᑎᐊᖅᖢᑎᓪᓗ ᐊᒻᒪᓗ ᓄᓇᓕᓐᓂᒥᐅᑦ 

ᖃᒪᓂᑦᑐᐊᕐᒥ ᓴᕆᒪᓯᑦᑎᐊᖅᐳᑦ ᑕᒪᑐᒥᖓ.  

 

ᑕᐃᒪ, ᑲᑎᒪᔨᐅᓪᓗᖓ ᒪᓕᒐᓕᐅᖅᑎᑯᓐᓂ 

ᖁᕕᐊᓱᒻᒪᕆᓚᐅᖅᐳᖓ ᐃᓚᐅᑎᑕᐅᓚᐅᕋᒪ 

ᖁᕕᐊᓱᔾᔪᐊᖅᑎᑕᐅᑎᓪᓗᒋᑦ ᐱᓕᒻᒥᖅᓴᕐᓂᖅ 

ᐃᓕᑕᕆᔭᐅᑖᒍᑎᑖᖅᑎᓪᓗᒋᓪᓗ. 

ᐃᓕᑕᕆᔭᐅᔾᔪᑎᑖᕆᓚᐅᖅᑕᖏᑦ ᖃᐅᔨᓐᓇᕈᑕᐅᕗᑦ 

ᑕᒪᒃᑯᐊ ᐱᕙᓪᓕᐊᖃᑦᑕᕐᒪᑕ ᐃᓕᓐᓂᐊᖃᑦᑕᖅᖢᑎᑦ 

ᐊᑐᖃᑦᑕᖅᖢᑎᑦ ᖃᓄᐃᓕᐅᕈᑎᖃᖃᑦᑕᖅᖢᑎᓪᓗ. 

ᐱᓕᒻᒪᖅᓴᕐᓂᖅ ᑕᒪᓐᓇ ᐱᒻᒪᕆᐅᒻᒪᑦ 

ᐃᓕᖅᑯᓯᑦᑎᒍᑦ. ᖁᕕᐊᓱᓚᐅᖅᐳᖓᓗ ᑖᒃᑯᓂᖓ 

ᒥᔅ ᕋᓇᐃ ᐳᑦᓈ ᑐᓂᔭᐅᓚᐅᕐᒪᑦ. 

 

ᐅᒃᐱᕈᓱᓪᓚᕆᑉᐳᖓ ᐃᓕᓐᓂᐊᕐᓂᖅ ᑕᒪᓐᓇ 

ᐊᑯᓂᖓ ᐃᓅᓯᓗᑦᑖᕐᒧᑦ ᐊᑐᖅᑕᐅᒻᒪᑦ. ᑖᒃᑯᐊ 

ᒪᒃᑯᑦᑐᕗᑦ ᐃᒪᓐᓇ ᐃᓅᓯᖃᑦᑎᐊᖁᒐᑦᑎᒍ 

ᐃᓕᓐᓂᐊᕌᓂᒃᑳᖓᑕ ᓯᕗᓪᓕᖅᑎᐅᖃᑦᑕᖁᓪᓗᒋᓪᓗ. 

ᐃᓕᓐᓂᐊᕐᓂᖅ ᑕᒪᓐᓇ ᐊᑐᖅᑕᐅᔪᓐᓇᕐᒧᑦ 

ᓯᕗᓂᔅᓴᒧᑦ ᐱᕚᓪᓕᕈᑕᐅᔪᓐᓇᖅᖢᓂ ᓄᓇᓕᓐᓂ 

ᒫᓐᓇᐅᔪᖅ ᐅᑉᓗᒥᓗ. ᑎᓕᐅᖅᐸᒃᑲ ᑕᒪᕐᒥ 

ᐃᓕᓐᓂᐊᕌᓂᓚᐅᖅᑐᑦ 

ᐃᓕᓐᓂᐊᑲᓐᓂᖃᑦᑕᖁᓪᓗᒋᑦ. ᐃᓕᓐᓂᐊᕐᓂᖅ 

ᑕᒪᓐᓇ ᓄᖅᑲᖃᑦᑕᖏᒻᒪᑦ ᐃᓕᓐᓂᐊᕕᔾᔪᐊᒥ 

ᐱᐊᓂᒃᑳᖓᑕ ᐱᒋᐊᓕᓵᖃᑦᑕᕐᒪᑕ. 

 

ᐊᒻᒪᓗᑦᑕᐅᖅ ᐃᓕᑕᕆᒍᒪᓪᓗᒋᑦ ᑕᒪᒃᑯᐊ 

ᐃᓕᓐᓂᐊᑎᑦᑎᔨᑦ, ᐱᓕᕆᔨᓪᓗ, ᐊᖓᔪᖅᑳᓪᓗ, 

ᐊᑭᓕᖅᑐᒐᐅᓐᖏᖅᖢᑎᑦ ᐱᓕᕆᔨᓪᓗ. 

 

ᐊᒻᒪᓗᑦᑕᐅᖅ ᑖᒃᑯᐊ ᐅᐱᒋᒍᒪᔭᒃᑲ: 

 

 ᐊᐃᑐᕆᐊᓐ ᐊᔭᒐᖅ 

 

 ᑖᒥ ᑭᐅᒐᑦᓈᖅ 

 

 ᑲᐃᓚ ᒪᕆᒃ 

 ᑐᕋᐃᓯ ᓇᑎᓛᖅ 

 

 ᑐᕈᐃ ᐅᕕᖓᔮᖅ 

 

 ᐃᐅᕆᒃ ᐴᑭᓴᓐ 

 ᕋᓂ ᐳᑦᓈᖅ 

 

 ᑐᕇᓇ ᖃᖅᑲᖅ 

 

 ᒐᐃ ᓱᕕᑦᓚᑦ-ᐅᑕᒃ 

 

 ᐹᐱ ᑕᒍᓐᓈᖅ 

 

 ᕗᔨᓐᓂᐊ ᐅᓗ,  

 

 ᐊᒻᒪᓗ ᑕᐃᕕᑦ ᐅᖃᔪᐃᑦᑐᖅ. 

 

ᑖᒃᑯᐊ ᑲᑎᒪᔨᐅᖃᑎᒃᑲ ᐅᐱᖃᑕᐅᖁᕙᒃᑲ 

ᒪᒃᑐᑦᑐᓂ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. 

ᖁᑦᑎᑦᑐᒥ ᑲᑎᒪᔨ, ᒥᔅᑕ ᐃᐊᓕᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 124 - 3(3): 

ᐃᒃᐱᐊᕐᔪᒻᒥ 3045 ᐅᓇᓕᒃᓴᔭᕋᓛᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᑖᒃᑯᐊ 3045 ᑖᒃᑯᐊ 

ᐅᓇᑕᖅᑐᓴᓐᖑᐊᑦ 19-ᒐᓂ ᐊᕐᕌᒍᒥ ᑕᐃᒪᓐᓇ 

ᒪᒃᑯᑦᑐᑦ ᐃᓚᐅᓯᒪᓕᖅᑐᑦ ᐃᒃᐱᐊᕐᔪᓐᓂ. 

 

ᐅᖃᖅᑏ, ᑖᓐᓇ ᐅᓇᑕᖅᑐᔅᓴᓐᖑᐊᑦ ᑲᓇᑕᒥ 

ᑲᒪᒋᔭᐅᖃᑦᑕᕐᒪᑕ 12-ᓂᑦ 18-ᓄᑦ ᐊᕐᕌᒍᓕᓐᓄᑦ 

ᐃᓚᐅᒍᒪᔪᓄᑦ ᐃᓕᓐᓂᐊᖃᑦᑕᕐᓗᑎᑦ ᐊᒻᒪᓗ 

ᐱᖃᓐᓂᖅᑖᕋᓱᐊᕐᓗᑎᑦ. ᑕᒪᒃᑯᐊ 

ᐅᓇᑕᖅᑐᔅᓴᓐᖑᐊᕋᓛᑦ ᐱᓕᕆᖃᑎᒌᖃᑦᑕᖅᐳᑦ 

ᓯᕗᓕᖅᑎᔅᓴᖑᓴᖅᑐᑎᓪᓗ ᐊᒻᒪᓗᑦᑕᐅᖅ  

ᖃᐅᔨᒪᓕᖅᐸᖅᖢᑎᑦ ᖃᓄᑐᐃᓐᓇᖅ 

ᐃᖃᐃᓕᓴᕐᓂᒧᓪᓗ. 

 

ᐅᖃᖅᑏ, ᐃᒃᐱᐊᕐᔪᒻᒥᐅᑦ ᑖᒃᑯᐊ ᐃᑲᔪᖃᑦᑕᕐᒪᑕ 

ᑖᒃᑯᓂᖓ ᐅᓇᑕᖅᑐᓴᓐᖑᐊᕋᓛᓂᑦ ᑖᒃᑯᐊ ᑲᓇᑕᒥ 

ᐃᓚᒋᔭᐅᔪᓂᑦ ᑐᕌᓐᑐ, ᐋᓐᑎᐅᕈᒥ.  

 

ᐅᖃᖅᑏ, ᑕᐃᒪ ᑖᒃᑯᐊ ᐱᓕᕆᑦᑎᐊᖅᓯᒪᓂᖏᓐᓄᑦ 

ᑖᒃᑯᐊ ᐅᓇᑕᖅᑐᔅᓴᓐᖑᐊᓂᑦ ᐃᖅᑲᓇᐃᔭᖅᑎᐅᔪᑦ 

ᓗᑕᓇᑦ ᕗᕋᓐᒃ ᒪᐃ, ᑖᒃᑯᐊ ᐳᑐᕆᓴ ᒪᒃᓂᐅᓪ, ᒫᓕ 

ᐹᑎ, ᐃᓕᓴᐃᔨ, ᑖᓐᓇ ᒥᑭᓛᓂ ᐃᓚᒋᔭᐅᓯᒪᓪᓗᓂ 

ᐊᒻᒪᓗ ᐃᑲᔪᐃᓐᓇᖃᑦᑕᖅᖢᓂ.  

 

ᐅᖃᖅᑏ, 1991-ᒥ ᑖᒃᑯᐊ ᐅᓇᑕᖅᑐᔅᓴᓐᖓᑦ 

ᑲᓇᑕᒥ ᐃᒪᓐᓇ ᐃᓚᐅᖃᑦᑕᖅᓯᒪᒻᒪᑕ 

ᑭᐴᑎᖃᑦᑕᐅᑎᓪᓗᑎᑦ ᑕᐅᖅᓰᖃᑦᑕᐅᑎᓪᓗᑎᑦ 

ᓯᓚᕐᔪᐊᒧᓪᓗ ᐃᖏᕐᕋᑎᑕᐅᖃᑦᑕᖅᖢᑎᑦ 

ᐊᐅᓪᓚᖅᑎᑕᐅᖃᑦᑕᖅᖢᑎᑦ ᐅᐊᑦᕼᐅᐊᔅ-ᒧᓪᓗ 

ᐃᓕᓐᓂᐊᕆᐊᖃᑦᑕᖅᖢᑎᑦ. 

 

ᑖᒃᑯᐊ ᑲᑎᒪᔨᐅᖃᑎᒃᑲ ᐅᐱᖃᑎᒋᒍᒪᔭᒃᑲ 3045 

Royal Canadian-ᖑᓂᕋᖅᑕᐅᔪᑦ ᑖᒃᑯᐊ 

ᐅᓇᑕᖅᑐᔅᓴᓐᖑᐊᓛᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᓄᒃ. 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 125 - 3(3): 

ᐃᓗᐊᓐᖏᓕᐅᕈᑎᑦ 

ᐳᔪᖃᓗᐊᖅᑕᐃᓕᒋᐊᕐᓂᕐᒥ ᒥᑦᑎᒪᑕᓕᒻᒥ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᒥᑦᑎᒪᑕᓕᒻᒥᐅᑦ, ᓄᓇᕗᒻᒥᐅᖑᖃᑎᒃᑲᓗ. ᕼᐊᐃ 

ᐃᕐᓂᓴᒻ, ᓇᓃᑉᐱᑦ? 

 

ᐅᖃᖅᑏ, ᒫᓐᓇ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ 

ᒥᑦᑎᒪᑕᓕᒻᒥᐅᓂᑦ ᐃᓱᒫᓘᑎᒋᔭᐅᓗᐊᓲᒥᒃ ᐱᓗᐊᖅᑐᒥ 

ᐊᐅᔭᒃᑯᑦ, ᐅᐱᕐᖔᒃᑯᑦ ᐊᒻᒪᓗ ᐅᑭᐊᔅᓵᒃᑯᑦ. ᑖᓐᓇ 

ᓄᓇᕗᑦ ᓯᐅᕋᐃᓐᓇᑕᕐᒪᕆᐅᒻᒪᑦ ᐊᐅᔭᒃᑯᑦ 

ᐱᖅᓯᓚᑦᑖᓲᖑᒻᒪᑦ ᓯᐅᖅᑲᒥᒃ. ᑕᒪᓐᓇ 

ᖃᓂᒪᖃᑦᑕᐃᓕᒪᓂᕐᒧᓪᓗ ᐃᓱᒫᓘᑎᒋᔭᐅᓪᓚᕆᓲᖑᒻᒪᑦ 

ᐃᓲᒫᓗᑎᒋᓪᓚᕆᓲᐸᑦᑐᒋᓗᒍ ᓄᓇᑦᑎᓐᓂ.  

 

ᑖᒃᑯᐊ ᐱᓗᐊᖅᑐᒥ ᓄᓇᓕᓕᒫᑦ ᐃᓗᐊ 

ᒥᑦᑎᒪᑕᓕᒻᒧᐊᓚᐅᖅᓯᒪᒍᔅᓯ, ᐅᖃᖅᑏ, ᖃᐅᔨᒪᒐᔅᓯᐅᒃ 

ᓯᐅᕋᐃᓐᓇᓪᓚᑦᑖᖑᓪᓗᓂᐊᖅᑯᑎᖏᑦ 

ᓯᐅᕋᐃᓐᓇᐅᓪᓗᑎᑦ ᑖᓐᓇ ᓄᓇᓕᐅᑉ ᐃᓗᒻᒪᕆᐊ 

ᐊᐅᔭᒃᑯᑦ ᓯᐅᖅᑲᒥᑦ ᐊᓯᖃᖏᒻᒪᑦ ᐱᖅᓯᕐᓂᖓ, ᓲᕐᓗ 

ᐅᑭᐅᒃᑯᑦ ᐱᖅᓯᓲᖑᒻᒪᑦ ᐊᐳᒻᒥᑦ ᐊᐅᔭᒃᑯᑦ 

ᐱᖅᓯᓲᖑᒐᑦᑕ ᓯᐅᖅᑲᒥᑦ. 

 

ᑖᒃᑯᐊ ᓄᓇᓖᑦ ᕼᐋᒻᓚᒃᑯᓪᓗ 

ᐱᓕᕆᑦᑎᐊᕋᓱᖃᑦᑕᖅᑑᒐᓗᐊ ᑕᒪᑐᒥᖓ. ᐃᒪᕐᒧᓪᓗ 

ᑕᕆᐅᕐᒧᑦ ᒪᓴᖅᑎᑦᑕᐅᕙᑦᑐᓂ ᑕᒪᓐᓇ ᐊᖅᑯᑦ. ᑭᓯᐊᓂ 

ᑕᒪᓐᓇ ᐊᑑᑎᖃᓪᓚᑖᕐᒪᖔᑦ, 

ᐊᑑᑎᖃᓚᐅᐱᖃᑦᑕᖅᑑᒐᓗᐊᖅ ᕿᓚᒥᐊᓐᓄᒃ 

ᐸᓕᓂᕇᕋᒥ ᑕᐃᒪᓗ, ᐅᑎᑐᐃᓐᓇᕆᕗᒍᑦ 

ᐃᓗᐊᓐᖏᓕᐅᕈᑎᒧᑦ. 

 

ᑕᒪᓐᓇ ᐃᓱᒫᓘᑎᑐᐃᓐᓇᐅᖏᓪᓚᕆᒻᒪᑦ ᐅᖃᖅᑏ, 

ᐱᓗᐊᖅᑐᒥᑦ ᐃᓐᓇᕆᔭᕗᑦ ᐃᓐᓇᒻᒪᕇᓪᓗ, ᓱᕈᓯᓛᓪᓗ. 

ᐊᒻᒪᓗ ᐳᕙᒻᒥᒍᑦ ᐃᓗᐊᓐᖏᓕᐅᕈᑎᖃᖅᑐᑦ 

ᐊᑲᐅᖏᓕᐅᕈᑎᖃᖅᑐᓪᓘᓐᓃᑦ ᑕᒪᑐᒧᖓ 

ᐊᑦᑐᖅᑕᐅᓂᖃᓪᓚᑦᑖᖃᑦᑕᕐᒪᑕ 

ᓇᓗᓇᖏᓪᓚᑖᖅᑐᓂᓗ. ᐊᒻᒪᓗ ᑕᒪᓐᓇ 

ᑭᓇᑐᐃᓐᓇᕐᒧᑦ ᐊᓯᖏᓐᓄᑦ 

ᐃᓗᐊᖏᓕᐅᕈᑕᐅᓕᖅᐸᑭᓪᓗᓂ ᐳᕙᓪᓗᑦᑐᓄᓪᓘᓐᓃᑦ 

ᐅᕙᓪᓘᓐᓃᑦ ᐅᕕᓂᖕᒧᑦ ᐱᓗᐊᖅᑐᒥᓪᓗ ᐃᔩᓐᓄᒃ, 

ᐅᐃᓴᕕᒃᓴᐅᔪᓐᓃᓲᖑᒻᒪᑦ ᐃᓛᓐᓂ ᐱᖅᓯᕐᓚᕆᓕᕌᖓᑦ. 

 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᖃᐅᔨᒪᔪᖓ ᑖᒃᑯᐊ 

ᐃᖃᓗᓐᓂᒥᐅᑕᐅᔪᑦ ᐅᖃᕈᓐᓇᖅᐳᑦ ᑕᐃᒪᓐᓇ 

ᐳᔪᕐᒧᑦ ᐃᑉᐱᒍᓱᑦᑎᑕᐅᖃᑦᑕᖅᑐᑦ ᓲᕐᓗ 

ᖁᐊᖅᑎᑕᐅᓯᒪᓕᕐᒪᑕᓕ ᐊᖅᑯᑎᖏᑦ. ᐊᒻᒪᓗᑦᑕᐅᖅ 

ᖃᐅᔨᒪᔪᖓ ᐊᒥᓱᑦ ᓄᓇᓕᓐᓂᑦ ᓄᓇᕗᒥᐅᑕᔪᑦ  

ᐃᒪᓐᓇ ᓲᕐᓗ ᖁᐊᖅᑎᑕᐅᓯᒪᖃᑕᑕᐅᑉᐸᑕᑦᑕᐅᖅ 

ᐊᑲᐅᓂᖅᓴᐅᒐᔭᕐᒪᑦ. 

 

ᑕᐃᒪ ᐊᖏᖅᑕᐅᔪᒪᒐᓗᐊᖅᐳᖓ ᐱᐊᓂᒍᒪᓪᓗᒍ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑖᓐᓇ ᐱᐊᓂᒍᒪᓪᓗᓂ ᐅᖃᐅᓯᒥᓂᒃ ᑐᒃᓯᕋᕐᒪᑦ. 

ᐋᒡᒑᖅᑕᐅᕚ? ᐋᒡᒑᒻᑕᐅᖏᓐᓇᕕᑦ, ᐊᑏ 

ᐅᖃᕆᐊᓕᕆᑦ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᑎᓕᐅᕈᒪᓪᓗᒋᑦ ᒐᕙᒋᔭᕗᑦ, ᑕᒪᓐᓇ 

ᓄᓇᓕᓕᒫᓄᓪᓘᓐᓃᑦ ᓄᓇᕗᑦ ᐃᓗᐊᓂ 

ᑕᑯᓇᑦᑕᐅᖁᓪᓗᒍ. ᐃᓱᒪᖅᓴᖅᓯᐅᕈᓐᓇᖅᐸᑕᓘᓐᓃᑦ 

ᑕᒪᓐᓇ ᖃᓄᖅᑑᖅᑕᐅᒋᐊᕈᑎᒃᓴᖓᓂᑦ ᓄᓇᓖᑦ 

ᑕᒪᒃᑯᐊ ᐱᓗᐊᖅᑐᒥᑦ ᓯᐅᕋᕐᒥᐅᑕᐃᑦ, ᓲᕐᓗ 

ᒥᑦᑎᒪᑕᓕᒃ, ᐊᖅᑯᑎᖏᑦ ᐊᒃᓱᓘᓐᓃᑦ 

ᑕᖁᐊᖅᑕᖅᑐᓕᖅᑕᐅᔪᓐᓇᕋᔭᕐᒪᖔᑕ. ᑕᒪᓐᓇ 

ᐃᓱᒪᒋᔭᐅᖁᓪᓗᒍ ᑎᓕᐅᕈᑎᒋᔭᕋ. ᐊᒻᒪᑦᑕᐅᖅ 

ᐊᓯᖏᓐᓂᑦ ᐱᑕᖃᕈᓐᓇᑐᒃᓴᐅᔪᖅ 

ᐃᓱᒪᒋᔭᐅᔾᔪᑕᐅᔪᓐᓇᖅᑐᓂᑦ. ᐃᓱᒪᒋᓗᒍ 

ᓇᓕᐊᑐᐃᓐᓇᖅ ᐋᖅᑭᒋᐊᕈᑦ ᐊᑐᖅᑕᐅᔪᓐᓇᓂᖅᐸᑦ. 

ᐅᖃᖅᑏ, ᓄᓇᓖᑦ ᖃᓂᒪᖃᑦᑕᐃᓕᓂᕐᒧᑦ 

ᐃᑲᔪᖅᑕᐅᓂᐅᓴᑐᐃᓐᓇᕐᒪᑕ ᑕᒪᓐᓇ 

ᖃᓄᑐᐃᓐᓇᑦᑎᐊᖅ ᐱᒋᐊᖅᑕᐅᔪᓐᓇᖅᐸᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 3. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑖᒃᑯᐊ 

ᑲᑎᒪᔾᔪᑎᒃᓴᓄᑦ ᓅᓪᓗᑕ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᑦ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ ᐱᖓᓐᓇᖓᓂᑦ, ᐃᐊᓪ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 172 - 3(3): ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᑎᒍᑦ ᐋᖅᑭᒃᓯᒪᓂᕆᔭᖓᑦ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓚᖓᔭᕋ ᑖᓐᓇ ᒥᓂᔅᑕᒧᑦ 

ᑮᓇᐅᔭᓕᕆᓂᕐᒧᑦ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪᓐᓇ ᑐᓴᖅᑎᑦᑎᓪᓗᒍ 

ᑮᓇᐅᔭᓂᑦ ᑕᕝᕙᓂ ᐱᓇᓱᐊᕈᓯᒥᑦ ᐅᖃᓚᐅᕐᒪᑦ 

ᑖᒃᑯᐊ ᑲᑕᒍᑕᐅᓂᐊᖅᑐᑦ 2011-2012 ᒫᓐᓇ.  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓂᖅᓴᐅᒻᒪᑦ $50 ᒥᓕᐊᓐᖑᓂᐊᓚᐅᖅᑐᓂᑦ, 

ᑕᐃᒪ $44 ᒥᓕᐊᓐᑐᐃᓐᓇᐅᓕᕐᒪᑕ. 

 

ᐅᖃᖅᑏ, ᑕᒪᓐᓇ ᑐᓴᓂᖅᐳᖅ ᑖᑯᐊ 

ᑲᑕᒍᑎᒋᔭᖅᐳᑦ ᒥᑭᓂᖅᓴᐅᓂᐊᕐᒪᑕ 

ᑲᑉᐱᐊᓱᓚᐅᕋᓗᐊᖅᓱᑕ ᐊᖏᓂᖅᓴᐅᓂᐊᕋᓱᒋᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᖃᐃ ᒥᓂᔅᑕ 

ᐅᖃᕆᐊᒃᑲᓐᓂᕈᓐᓇᖅᑲ ᑭᓱ ᐱᔾᔪᑎᒋᓪᓗᒍ 

ᖃᑦᑏᓐᓇᕈᕆᐊᖅᓯᒪᕙ ᐊᑭᓕᒃᓴᕗᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅ ᐃᐊᓪ ᐊᐱᖅᓱᑦᓯᐊᕐᒪᑦ. 

ᑕᖅᑭᑕᒫᑦ ᑕᐃᒪ ᑮᓇᐅᔭᓕᕆᔨᒃᑯᑦ ᐊᔾᔨᒌᖏᑦᑐᓂᑦ 

ᑎᑎᕋᖃᑦᑕᕐᒪᑕ ᓇᑭᑐᐃᓐᓇᖅ 

ᐃᖅᑲᓇᐃᔭᕐᕕᖏᓐᓂᑦ ᐊᒡᒍᖅᓯᒪᔪᓂᑦ. ᑖᒃᑯᐊ 

ᐊᔾᔨᒌᖏᓐᓂᕆᔭᖏᑦ ᑕᐃᒪᓐᓇ 

ᐊᑐᖏᓂᖅᓴᐅᓯᒪᓕᕐᓂᖏᓐᓄᑦ ᑮᓇᐅᔭᑦ. ᓲᕐᓗ 

ᑮᓇᐅᔾᔭᔅᓴᐅᑎᓂᑦ ᐃᖅᑲᓇᐃᔭᖅᑎᓄᑦ 

ᐊᓯᖏᓐᓄᓪᓗ. ᑕᒪᓐᓇ 

ᐊᓯᔾᔨᖅᑕᐅᑐᐃᓐᓇᕆᐊᖃᑦᑐᖅ ᐊᕐᕙᓪᓗᐊᖓᓂᒃ 

ᓱᓕ ᐱᒐᑦᑕ ᓯᑎᐱᕆ 30-ᒥ, ᑕᖅᑭᓂᒃ 6-ᓯᒃ ᓱᓕ 

ᐱᒃᑲᓂᕐᓂᐊᕋᑦᑕ. ᐃᒪᓐᓇ 

ᐅᓄᖅᓯᒋᐊᑐᐃᓐᓇᕆᐊᖃᑦᑐᑦ ᐊᑭᓕᒃᓴᕆᒐᔭᖅᑕᕗᑦ. 

ᑖᒃᑯᐊ ᖃᐅᔨᔾᔭᖏᓐᓇᑦᑎᒍ ᑭᓯᐊᓂ ᐊᕐᕌᒍᒥ 

ᑕᕝᕙᓂ ᐊᑐᖅᑐᒥ ᑲᒪᒋᑦᓯᐊᓕᕈᑦᑎᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᔭᒃᑯᑦ 

ᑭᖑᓂᑦᑎᓐᓂ ᑕᒪᒃᑯᐊ ᐊᕐᕌᒍᐃᖃᐃ ᐊᒥᓱᑦ 

ᐊᕕᑦᑐᖅᑕᐅᓯᒪᓂᖏᑦ ᒐᕙᒪᒃᑯᑦ ᑮᓇᐅᔭᓂᒃ 

ᐊᑐᓐᖏᖃᑦᑕᕐᒪᑕ ᐃᓚᖏᓐᓂᒃ. (ᑐᓵᔨᑎᒍᑦ) 

ᐊᒥᓱᐃᖅᑕᖅᖢᑕ ᑕᐃᒪᓐᓇᖃᐃ ᐃᒪᓐᓇ 

ᐃᖅᑲᓇᐃᔭᖅᑎᑖᕈᓐᓇᑎᐊᖏᓂᒧᖅᑲᐃ ᑕᐃᒪᓐᓇ 

ᒥᓂᔅᑕ ᐅᖃᖅᑲᐅᒻᒪᑦ ᑕᐃᒪ ᐊᕐᕙᓪᓗᐊᒥ 

ᐊᕐᕌᒍᒦᓕᕋᑦᑕ 2011-12 ᐊᕐᕌᒍᒥ. ᑖᓐᓇ ᒥᓂᔅᑕ 

ᐅᖃᕈᓐᓇᖅᐹ ᓇᓕᐊᓐᓂᒃ Department-ᑯᑦ ᑖᒃᑯᐊ 

ᑮᓇᐅᔭᓂᒃ ᐊᑐᒃᑲᓐᓂᕈᓐᓇᓛᖅᑐᓂᒃ 

ᐊᑐᓐᖏᓂᖅᓴᐅᒪᖔᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑮᓇᐅᔭᓕᕆᓂᖅ ᐊᒻᒪᓗ ᐊᐅᓚᑦᓯᓂᕐᒧᑦ ᒥᓂᔅᑕ, 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗᒃᑕᐅᖅ ᐊᐱᖅᑯᑎᒧᑦ. ᑕᐃᒪ 

ᐅᖃᖅᑲᐅᒐᒪ ᕿᓚᒥᒧᐅᓗᐊᕐᒪᑦ ᒫᓐᓇᐅᔪᖅ 

ᐱᖓᓲᔪᖅᑐᓂ ᑕᖅᑭᓂᒃ ᓱᓕ ᐱᕕᒃᓴᖃᕋᑦᑕ. ᑖᒃᑯᐊ 

ᐅᑉᐱᕆᔭᐅᓪᓚᕆᒋᐊᖃᖏᑦᑐᑦ. ᐅᕙᒍᑦ 

ᑮᓇᐅᔭᓕᕆᔨᐅᓪᓗᑕ 

ᐃᓱᒫᓗᒍᑎᒋᖃᑦᑕᕐᒥᒐᑦᑎᒍᑦᑕᐅᖅ ᑕᒪᒃᑯᐊ. 

ᖁᕕᐊᓱᓗᐊᕌᓗᒋᐊᖃᖏᑦᑐᒍᑦ ᒫᓐᓇᐅᔪᖅ ᑭᓯᐊᓂ 

ᑕᒪᕐᒥᒃ ᐊᒡᒍᖅᓯᒪᔪᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᑲᒪᑦᓯᐊᕋᓱᐊᕐᒪᑕ ᑮᓇᐅᔭᓂᒃ. ᑕᐃᒪ ᐅᖃᖅᑲᐅᒐᒪ 

ᑖᒃᑯᐊ ᐊᓯᔾᔨᑐᐃᓐᓇᕆᐊᖃᒻᒪᑕ ᓈᓴᐅᑎᑦ ᐃᒻᒪᖄ 

ᑕᕝᕙᓂ $50 ᒥᓕᐊᓐᒧᑦ 

ᑎᑭᐅᑎᑐᐃᓐᓇᕆᐊᖃᓐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒃᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): 

ᑐᓴᖃᑦᑕᖅᓯᒪᒐᒪ ᐃᓱᒫᓗᒍᑎᒋᔭᐅᔪᓂᒃ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ, 

ᐃᓐᓇᑐᖃᓕᕆᕈᔨᒃᑯᑦ, ᒪᒃᑯᑦᑐᓕᕆᔨᒃᑯᓪᓗ $5 

ᒥᓕᐊᓂᒃ ᓲᕐᓗ ᐊᑐᓐᖏᓂᖅᓴᐅᒐᔭᕐᓂᖏᓐᓄᑦ. 

ᒥᓂᔅᑕ ᐅᖃᕈᓐᓇᖅᐹ ᑕᒪᓐᓇ ᓱᓕᒻᒪᖔᑦ. ᓱᓕᑉᐸᑦ 

ᓱᒻᒪᒃᑭᐊᖅ ᑕᐃᒪᓐᓇᐃᓕᖓᕙ ᑖᒃᑯᐊ 

ᐃᓕᖅᑯᓯᑐᖃᓕᕆᔨᒃᑯᑦ? ᖁᔭᓐᓇᒥᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑮᓇᐅᔭᓕᕆᓂᖅ ᐊᒻᒪᓗ ᐊᐅᓚᑦᓯᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑉᐸᕋᑦᑕᐅᖅ ᒥᔅ ᐃᐊᓪ ᐊᐱᕆᒻᒪᑦ. 

ᑖᓐᓇ ᐅᖃᐅᓯᕆᓪᓚᕆᒍᓐᓇᖏᑕᕋ ᑮᓇᐅᔭᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᔨᒋᐊᕈᓐᓇᖅᑲᓘᓐᓃᑦ, ᑭᐅᔭᐅᒍᓐᓇᖅᑯᖓᓘᓐᓃᑦ 

ᑕᐃᒃᓱᒧᖓ ᒥᓂᔅᑕᒧᑦ, CLEY-ᑯᓐᓄᑦ 

ᑕᐃᒪᐃᓪᓚᕆᓐᓂᐊᕐᒪᖔᑕᓘᓐᓃᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᑖᓐᓇ 

ᐊᐱᖅᑯᑎᒋᔭᓯ ᐃᒪᓐᓇ ᒥᓂᔅᑕᓂᒃ ᓲᕐᓗ 

ᓇᓪᓕᒃᑭᑖᕈᓘᔭᕋᕕᓐ ᑕᐃᒪ ᐅᖃᐅᑎᒍᒪᕙᒋᑦ ᒥᓂᔅᑕ 

ᑖᓐᓇ ᐊᑦᔨᐅᖏᑦᑐᒥᒃ ᐊᐱᕆᔪᓐᓇᕈᕕᐅᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ, ᑲᑎᒪᔨᐅᔪᖅ ᓇᑦᑎᓕᒻᒥ, 

ᒥᔅ ᐅᒡᔪᖅ. 

 

ᐊᐱᖅᑯᑦ 173 - 3(3): ᒐᕙᒪᒃᑯᑦ 

ᐋᖅᑭᒋᐊᕆᒃᑲᓐᓂᕐᓂᖓᑦ (ᐅᒡᔪᒃ) 

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᓗᕐᔪᐊᕐᒥᐅᑕᓪᓗ, ᐅᕼᐅᖅᑑᒥᐅᑕᓪᓗ 

ᐅᑉᓛᑰᒻᒪᕆᑉᐸᒃᑲ. ᐅᖃᖅᑏ, ᑖᓐᓇ ᒥᓂᔅᑕᒧᑦ 

ᐊᐱᖅᓱᓐᓂᐊᕋᒃᑯᑦ, ᑮᓇᐅᔭᓕᕆᓂᕐᒧᑦ. 

 

ᑮᓇᐅᔭᓂᒃ ᐅᖃᐅᓯᖃᑦᖢᓂ ᒫᑦᓯᒥ ᐅᖃᓚᐅᕐᒪᑦ. 

ᐃᒪᓐᓇ ᐅᖃᐅᓯᖃᓚᐅᖅᖢᓂ ᑕᐃᒪ ᒫᓐᓇᐅᓂᖓᓂ 

ᒐᕙᒪᒃᑯᑦ ᐋᖅᑭᐅᒪᓂᕆᔭᖏᑦ ᐃᓱᒪᒋᒋᐊᖃᑉᐸᕗᑦ 

ᑕᐃᒪᓐᓇ ᐃᓱᒪᔅᓴᖅᓯᐅᕈᑎᖏᓪᓗ ᑕᒪᒃᑯᐊ 

ᐃᖅᑲᓇᐃᔭᖅᕖᑦ ᑎᒥᐅᔪᓪᓗ ᐱᓕᕆᐊᖏᑦ ᐊᒻᒪᓗ 

ᐋᖅᑭᐅᒪᓂᕆᔭᖏᑦ. ᐊᐱᕆᒋᐊᖃᑉᐳᒍᑦ ᑖᒃᑯᐊ 

ᒫᓐᓇ ᒐᕙᒪᒃᑯᑦ ᓈᒻᒪᒃᑲᓗᐊᕐᒪᖔᑕ ᑖᒃᑯᐊ 

ᓯᕗᓪᓕᖅᐸᐅᑎᒍᒪᔭᖅᐳᑦ ᐱᔾᔪᑎᒋᓪᓗᒋᑦ. 

 

ᒪᓕᒐᓕᐅᖅᑎᑯᓐᓂ ᑲᑎᒪᔨᐅᔪᑦ ᐃᒪᓐᓇ 

ᐅᖃᖃᑦᑕᖅᓯᒪᒻᒪᑕ ᐋᖅᑭᒍᑎᔅᓴᐅᒐᔭᖅᑐᓂᑦ 

ᐋᖅᑭᒍᑎᔅᓴᓂᓪᓗ ᑕᒪᒃᑯᐊ 

ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ.  

 

ᑐᑭᓯᐅᒪᒐᒪ ᑖᓐᓇ ᒥᓂᔅᑕ ᐅᖃᓪᓚᖃᑎᖃᖅᓯᒪᒻᒪᑦ 

ᑖᒃᑯᓂᖓ ᐅᓂᒃᑳᓂᑦ ᖃᓄᖅᑑᕈᑎᒃᓴᐅᒐᔭᖅᑐᓂᓪᓗ 

ᐋᖅᑭᓲᑕᐅᒐᔭᖅᑐᓂᓪᓗ ᒐᕙᒪᒃᑯᓐᓄᑦ 

ᐋᖅᑭᐸᓪᓕᐊᒍᑎᒋᓇᔭᖅᑕᖏᓐᓂ. ᑖᒃᑯᐊ 

ᐅᓂᒃᑳᕆᔭᐅᔪᑦ ᓴᖅᑭᑎᒍᓐᓇᓂᐊᖅᐸᖏᑦ 

ᒪᓕᒐᓕᐅᕐᕕᒃ ᐃᓗᐊᓄᑦ ᑖᓐᓇ ᐅᑭᐊᔅᓵᖅ 

ᑲᑎᒪᓂᕆᔭᖅᐳᑦ ᐃᓱᓕᓚᐅᓐᖏᓐᓂᖓᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᔅ ᐅᒡᔪᖅ ᖁᔭᓐᓇᒦᖅᐸᕋ 

ᐊᐱᖅᑯᑎᖃᑦᑎᐊᕐᒪᑦ ᐊᒻᒪᓗᑦᑕᐅᖅ ᐃᓚᐅᖃᑦᑕᕐᒪᑦ 

ᑕᒪᒃᑯᓄᖓ ᑮᓇᐅᔭᑦ ᐱᔾᔪᑎᒋᓪᓗᒋᑦ 

ᖃᐅᔨᒪᑎᒋᔭᐅᔪᓄᓪᓗ ᐅᖃᓪᓚᔅᓯᒪᓪᓗᓂ. 

ᒫᓐᓇᐅᔪᖅ ᑖᒃᑯᐊ ᐅᓂᒃᑳᕆᔭᐅᔪᑦ 

ᓴᖅᑭᓂᐊᕐᒪᖔᒃᑭ ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧ, ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᐅᖃᖅᑏ, ᐃᒪᓐᓇ 

ᐅᖃᖃᑦᑕᖅᓯᒪᒐᒪ ᒐᕙᒪᒃᑯᓐᓄᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᕕᑕᐅᓯᒪᖁᓪᓗᒋᑦ. ᑕᐃᒪᓐᓇ 

ᐱᖁᔨᕗᖔᕈᑕᐅᓚᐅᖅᑐᖅ ᐅᓂᒃᑳᓂ 

ᑕᒻᒪᖅᓯᒪᔪᖅᓯᐅᑎᓂᑦ ᐃᓱᒫᓗᒍᑎᖃᓚᐅᕐᒪᑦ 

ᓱᕈᓯᓂᑦ ᐃᓚᒌᓕᕆᓂᕐᒧᓪᓗ ᐱᔾᔪᑎᒋᔭᐅᔪᓂᑦ 

ᑕᐃᒪᓐᓇ ᐱᓕᕆᑦᑎᐊᕈᓐᓇᓂᖅᓴᐅᒐᔭᕐᒪᑕ 

ᐊᕕᑦᑐᖅᓯᒪᑉᐸᑕ ᑖᒃᑯᐊ. ᑕᒪᓐᓇ 

ᐃᓱᒪᔅᓴᖅᓯᐅᕈᑎᒋᔭᐅᕚ ᐊᕕᑦᑕᐅᒍᓐᓇᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅ ᐅᒡᔪᖅ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᑕᐃᒪ, ᐅᖃᓪᓚᖃᑎᒋᓪᓗᑎᒍ 

ᖃᐅᔨᒪᑎᒋᔭᖅᐳᑦ ᐊᔾᔨᒌᓐᖏᑦᑐᑦ ᒐᕙᒪᒃᑯᓐᓂ  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑏᑦ ᒥᓂᔅᑕᐃᓪᓗ ᐅᖃᐅᓯᖃᓚᐅᕐᒪᑕ 

ᑖᒃᑯᓂᖓ ᖃᐅᒪᔨᑎᒋᔭᐅᔪᓄᓪᓗ 

ᕿᒥᕐᕈᔭᐅᓯᒪᓪᓗᑎᑦ ᑖᒃᑯᐊ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧ, ᐅᒡᔪᖅ.  

 

ᐅᒡᔪᖅ (ᑐᓵᔨᑎᒍᑦ): ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. 

ᒥᓂᔅᑕ ᐅᖃᓚᐅᕐᒪᑦ ᐸᕐᓇᓯᒪᓪᓗᓂᒎᖅ ᑖᒃᑯᓂᖓ 

ᒐᕙᒪᒃᑯᑦ ᑮᓇᐅᔭᖁᑎᖏᓐᓂ ᒪᑦᓯᒥ 

ᐅᖃᐅᓯᖃᖅᖢᓂ ᑖᒃᑯᐊ ᐃᓕᖓᓂᕆᔭᖏᑦ 

ᐋᖅᑭᐅᒪᓂᕆᔭᖏᑦ ᐋᖅᑭᑦᑕᐅᓂᐊᖅᐸ ᐊᕐᕌᒍ 

ᑖᒃᑯᐊᓗ ᐸᕐᓇᐅᑎᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᐅᒡᔪᖅ 

ᐊᐱᖅᑯᑎᖃᑦᑎᐊᕐᒪᑦ. ᑕᐃᒪ ᐅᖃᖅᑲᐅᒐᒪ ᑖᒃᑯᐊ 

ᐊᐅᓚᑦᑎᔩ ᑲᑎᒪᔨᒃᑯᖏᑦ ᓱᓕ 

ᐅᖃᐅᓯᖃᖅᓯᒪᓐᖏᒻᒪᑕ ᑖᒃᑯᓂᖓ 

ᐅᓂᒃᑳᖅᑕᐅᓯᒪᔪᓂᑦ. ᑖᒃᑯᐊ ᑲᑎᒪᒍᑎᒋᓚᐅᕐᓗᑎᒍ 

ᐅᓂᒃᑳᖅᓯᒪᔪᑦ ᐃᓱᒪᓕᐅᕈᑎᖃᕐᓂᐊᖅᑐᒍᑦ 

ᐊᓯᖏᓐᓂᓪᓗ ᐃᓱᒪᓕᐅᕈᑎᖃᕐᓗᑕ 

ᓯᕗᓂᔅᓴᐅᓂᐊᖅᑐᒥ ᖃᓄᐃᓕᖓᖃᑦᑕᓂᐊᕐᒪᖔᑕ 

ᑮᓇᐅᔭᑦ. ᑕᕝᕙᓂᐅᓐᖏᑐᐃᓐᓇᕆᐊᖃᖅᑐᖅ ᐊᕐᕌᒍᒥ 

ᐊᑐᖅᑐᒥ. ᐊᓯᔾᔨᑕᐅᑉᐸᑕ ᑕᒪᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᓯᔾᔨᓂᐊᕐᒥᒻᒪᑕ ᑮᓇᐅᔭᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧ, ᐅᒡᔪᖅ. 

ᐱᐊᓂ. ᐊᐱᖅᑯᑏᑦ ᐅᖃᐅᓯᒃᑯᑦ. ᑕᓯᐅᔭᕐᔪᐊᒧᑦ 

ᑲᑎᒪᔨ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 174 - 3(3): ᓄᓇᕗᑦ ᒐᕙᒪᒃᑯᑦ 

ᕿᒥᕐᕈᓂᖓᓂᒃ ᓯᐊᒻᒪᖅᑎᕆᓂᕐᒧᑦ 

ᖃᓄᐃᓕᖓᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒋᔭᕋ ᑖᓐᓇ ᐊᐅᓚᑦᑎᔩᑦ 

ᒐᕙᒪᐅᖃᑎᒋᓕᕆᓂᕐᒧᓪᓗ ᒥᓂᔅᑕᒧᑦ. 

 

ᑕᕝᕙᓂ ᐊᕐᕌᒍᒥ ᐊᐱᕆᓚᐅᖅᓯᒪᒐᒪ ᒐᕙᒪᒃᑯᑦ 

ᑕᒪᒃᑯᐊ ᐃᓕᖓᓂᕆᔭᖏᑦ ᐊᐅᓚᓂᖏᓪᓗ 

ᕿᒥᕐᕈᔭᐅᒋᐊᖃᕐᓂᖏᓐᓄᑦ ᓄᑦᑎᖅᑕᐅᖃᑦᑕᕐᓂᖏᑦ 

ᑕᒪᒃᑯᐊ ᐱᓕᕆᕖᑦ ᓄᓇᓕᓐᓄᑦ. ᐃᖅᑲᐅᒪᔪᔅᓴᐅᔪᖅ 

ᐅᖃᓚᐅᕐᒪᑦ ᒪᓕᒐᓕᐅᖅᑎᑯᓐᓄᑦ ᒐᕙᒪᒃᑯᑦ 

ᐊᑭᓖᓂᐊᕐᒪᑕ ᑐᕌᓐᑐᒥᐅᑕᐅᔪᒥᒃ 

ᖃᐅᔨᒪᑎᒋᔭᐅᓂᐊᖅᑐᒥ $220,000 ᑕᒪᓐᓇ 

ᐱᐊᓂᓐᓂᐊᓚᐅᖅᑐᒥ ᔫᓂ 15-ᒥ.  

 

ᐅᖃᖅᑏ, ᑕᐃᒪ ᐊᒃᑐᕝᕙᐅᓕᕇᕋᑦᑕ ᑖᒃᑯᐊ 

ᕿᒥᕐᕈᒍᑎᒋᔭᐅᓚᐅᖅᑐᖅ ᖃᓄᖅ 

ᖃᐅᔨᔭᐅᒍᑎᒋᔭᐅᓚᐅᖅᐸᑦ ᖃᖓᓗ ᐅᓂᒃᑳᑦ 

ᐱᖁᔨᕗᖔᓪᓗ ᓴᖅᑭᑎᑕᐅᓂᐊᖅᐸᑦ 

ᒪᓕᒐᓕᐅᖅᑎᑯᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐊᖓᔪᖅᑲᐅᑎᓕᕆᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᓯᕗᓕᖅᑎ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᑦᑕᐅᖅ ᑖᓐᓇ ᖁᔭᓐᓇᒦᕆᕙᕋ 

ᑖᔅᓱᒥᖓ ᐊᐱᕆᒻᒪᑦ. ᑕᐃᒪ ᑖᒃᑯᐊ 

ᖃᐅᔨᓴᖅᑕᐅᓚᐅᖅᑐᑦ ᒫᓐᓇᒧᑦ ᑎᑭᒃᖢᒍ 

ᐱᔭᕇᖅᑕᐅᓯᒪᓕᖅᑐᑦ ᐊᒻᒪᓗ ᑕᑲᓄᖓ 

ᐃᖅᑲᓇᐃᔭᕐᕕᒻᒧᑦ ᐱᔭᐅᓯᒪᓕᖅᖢᑎᒃ. ᑕᐃᒃᑯᐊ 

ᖃᐅᔨᓴᖅᑕᐅᓚᐅᕐᒪᑕ ᒐᕙᒪᐅᑉ ᓯᓚᑖᓃᑦᑐᓂᑦ 

ᑕᐃᒃᑯᓇᓐᖓᑦ ᓯᐊᒻᒪᖅᑎᑕᐅᓯᒪᓂᖅ ᐃᖅᑲᓇᐃᔮᓄᑦ 

ᓄᓇᓕᓐᓄᑦ ᐊᓯᐊᓄᑦ ᐱᔾᔪᑎᖃᖅᖢᑎᒃ, ᖃᓄᖅ 

ᐱᐅᓯᒋᐊᒃᑲᓐᓂᕈᓐᓇᕐᒪᖔᑦ ᐊᒻᒪᓗ 

ᖃᓄᐃᓕᒋᐊᒃᑲᓐᓂᕈᓐᓇᕐᒪᖔᑦᑕ ᐊᒻᒪᓗ 

ᐃᖅᑲᐅᒪᓗᑕ 60-ᐳᓴᓐ ᐃᖅᑲᓇᐃᔭᖅᑎᕗᑦ ᑕᒫᓂ 

ᐃᖅᑲᓇᐃᔭᕐᒪᑕ ᑕᒪᒃᑯᓇᓂ ᓯᐊᒻᒪᑎᖅᑕᐅᓯᒪᔪᓂᑦ. 

 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐱᔭᕇᖅᑕᐅᓯᒪᓕᕐᒪᑦ ᖃᐅᔨᓴᕐᓂᐊᓕᖅᑕᕗᑦ 

ᐊᒻᒪᓗ ᖃᓄᐃᓕᓂᐊᕐᒪᖔᑦᑕ ᑖᒃᑯᐊ 

ᐸᕐᓇᐅᑎᓂᐅᓂᐊᖅᑐᑦ ᓇᓗᓇᐃᕐᓗᒋᑦ ᒫᓐᓇᐅᔪᖅ 

ᑲᑎᒪᕝᕕᒋᔭᑦᑎᓐᓂ ᑕᒪᑐᒪᓂ ᐅᑭᐊᔅᓵᖅ 

ᐊᑐᐃᓐᓇᐅᓐᖏᓚᐅᑲᒻᒪᑕ 

ᐊᑐᐃᓐᓇᕈᖅᑎᓐᓇᓱᓐᓂᐊᖅᑕᕗᑦ ᑭᖑᓪᓕᕐᒥ 

ᑲᑎᒪᓕᕈᑦᑕ ᓇᓗᓇᐃᕈᑎᒋᓂᐊᖅᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᕋᒻᐴᑦ.   

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐅᓂᒃᑳᖑᔪᖅ ᐱᔭᕇᕐᓂᐊᓚᐅᕐᒪᑦ ᑕᖅᑭᑦ ᑎᓴᒪᑦ, 

ᓇᓗᓇᐃᖅᓯᒍᓐᓇᖅᑳ ᓱᒻᒪᑦ ᐊᑯᓂᐊᓗᒃ 

ᕿᒥᕐᕈᓇᑕᐅᓇᓱᓐᓂᐊᕐᒪᖔᖅ ᑖᓐᓇ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᖃᐅᔨᒋᐊᓚᐅᕐᓗᖓ 

ᐅᖃᐅᑎᔪᓐᓇᕋᔭᖅᑕᕋ ᖃᓄᐃᒻᒪᑦ 

ᐊᑯᓂᐅᓗᐊᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐊᐃᑉᐹᓂᒃ ᐃᓚᒋᐊᕈᑏᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᔅᓯᐅᑎᓪᓗᒍ ᑕᒫᓂ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ 

ᐅᖃᓚᐅᖅᓯᒪᒻᒪᑦ ᕿᒥᕐᕈᓂᐊᕐᓂᕋᖅᑐᓂ 

ᐋᖅᑭᔅᓯᒪᓂᖏᓐᓄᑦ ᐊᒻᒪᓗ ᐊᔾᔨᒋᓐᖏᑕᖓᓂ, 

ᖃᐅᔨᓴᖅᑎᓂᑦ ᐃᖅᑲᓇᐃᔭᖅᑎᑦᑎᕙᓪᓚᐃᓚᐅᖅᑐᖅ 

ᖃᓄᕐᓗ ᐊᑭᖃᓚᐅᕐᒪᖔᖅ ᖃᐅᔨᒪᓐᖏᑕᕋ. 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᒪᕐᕉᒃ 

ᐊᔾᔨᒌᓐᖏᑦᑑᒃ ᕿᒥᕐᕈᓂᐅᔫᒃ ᐊᐅᓚᑕᐅᒻᒪᖔᑎᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐱᒻᒪᕆᐅᒻᒪᑦ ᑖᒃᑯᐅ 

ᐱᔭᕇᖅᑕᐅᕋᑖᖅᑐᑦ ᐱᓕᕆᕝᕖᑦ 

ᖃᓄᐃᓕᖓᒐᔭᕐᒪᖔᑕ ᖃᓄᖅᑑᕈᑎᓂᒃ ᐊᒻᒪᓗ 

ᑕᐃᒪᓐᓇᐃᓕᐅᖅᑎᑦᑎᒋᓪᓗᑕ ᑕᒪᒃᑯᓂᖓ 

ᓯᐊᕐᒪᖅᑎᖅᓯᒪᔪᓂᒃ. ᓇᓗᓇᓐᖏᑦᑐᖅ ᐊᑕᐅᒃᓯᒃᑯᑦ 

ᖃᓄᖅ ᐊᑦᑐᐊᓂᖃᕐᒪᖔᑕ 

ᖃᓄᖅᑑᕈᑎᐅᔭᕆᐊᖃᕐᒪᖔᑕᓗ ᑕᒪᒃᑮᒃ 

ᐱᓕᕆᓪᓗᒋᑦ ᐊᑲᐅᓂᖅᐹᖑᒐᔭᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐱᖓᔪᐊᓂ ᑭᖑᓪᓕᖅᐹᒥᓗ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᐅᓪᓗᖓ ᑭᒡᒐᖅᑐᖅᑐᖓ 

ᐃᖅᑲᓇᐃᔮᓄᑦ ᓯᐊᕐᒪᕐᕕᐅᓯᒪᓐᖏᑦᑐᓂᑦ ᐃᒫᒃ 

ᐊᑲᐅᕙᓐᖏᒻᒪᑦ ᑕᒪᒃᑯᐊ ᐃᓚᖏᑦ 

ᐃᖅᑲᓇᐃᔮᖅᑖᕐᕕᐅᓯᒪᔫᒐᓗᐊᑦ ᑕᕝᕙᓐᖓᑦ 

ᐱᓕᕆᖃᑦᑕᕐᒪᑕ ᑕᐅᕙᓐᖓᑦ, ᐆᑦᑑᑎᒋᓗᒍ 

ᑭᖑᕙᖅᓯᒪᔪᒻᒪᕆᐅᕙᑦᑐᖅ ᐊᖁᑦᑐᖅᓯᐅᑎᑖᕐᓂᖅ 

ᐅᕙᖓ ᑭᒡᒐᑐᖅᑕᖏᓐᓄᑦ. 

 

ᒥᓂᔅᑕᐅᔪᖅ ᐊᖏᕈᓐᓇᖅᑳ ᐅᕙᓐᓄᑦ ᐅᖃᕈᓐᓇᖅᑳ 

ᒐᕙᒪᒃᑯᑦ ᐅᐸᓗᖓᐃᖅᓯᒪᓂᐊᕐᖓᑕ 

ᐃᖅᑲᓇᐃᔮᖏᑦ ᐊᐅᓪᓛᖅᑎᓪᓗᑎᒃ ᑕᒪᒃᑯᓇᓐᖓᑦ 

ᓯᐊᕐᒪᕐᕕᐅᓯᒪᔪᓂᑦ, ᐃᒫᒃ 

ᐱᔨᓕᑦᑎᖅᑕᐅᓐᖏᓚᐅᖅᑐᑎᖃᕈᑎᒃ ᓄᓇᓕᐅᔪᓂᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᑦᑕᐅᖅ ᐃᓗᐊᓃᖃᑕᐅᔪᖅ 

ᖃᐅᔨᓴᖅᑕᐅᓚᐅᖅᑑᑉ ᐊᑯᓂᐅᖃᑦᑕᕐᓂᖓ, ᐃᓛᒃ 

ᑕᐅᕙᓃᓐᓂᖓ ᑕᒪᓐᓇ ᖃᓄᖅᑑᕈᑕᐅᓂᐊᕐᒥᒻᒪᑦ 

ᑕᐃᒃᑯᐊ ᖃᓄᖅᑑᕈᑎᔅᓴᐃᑦ ᓴᖅᑭᖅᑕᕇᖅᐸᑕ  

ᓇᓗᓇᐃᑦᑎᐊᕐᓂᐊᖅᑕᕗᑦ ᖃᓄᐃᓕᖓᓂᐊᕐᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐅᖃᐅᓯᒃᑯᑦ ᐊᕆᖅᑯᑏᑦ. ᒥᔅᑕ ᐅᓲᑖᐱᒃ, 

ᒪᓕᒐᓕᐅᖅᑎ ᐸᓐᓂᖅᑑᒧᑦ.  

 

ᐊᐱᖅᑯᑦ 175 - 3(3): 

ᐳᔪᖃᓗᐊᖅᑕᐃᓕᑎᑦᑎᓂᖅ ᓄᓇᓕᓐᓂ 

(ᐅᓲᑖᐱᒃ) 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᓄᑦ.  

 

ᔪᓚᐃ 10, 2008-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ 

ᐅᖃᓚᐅᖅᓯᒪᒻᒪᑕ $12-ᒥᓕᐊᓐᓂᑦ ᐃᖃᓗᓐᓄᑦ 

ᐊᖅᑯᑎᓕᐅᕈᑎᔅᓴᐅᔪᓂᑦ ᐊᒻᒪᓗ 

ᖁᐊᖅᑕᖅᑐᓖᓂᕐᒥᒃ. ᑕᕝᕙᓂ ᐅᖃᖅᑎᓪᓗᒍ 

ᒐᕙᒪᒃᑯᑦ ᐃᒪᐃᓕᖓᓚᐅᕐᖓᑕ ᐃᒪᐃᓕᖓᔪᒥᒃ, 

ᐃᒫᒃ ᐳᔪᕈᔪᓐᖏᓂᖅᓴᐅᑎᓪᓗᒋᑦ ᐃᖃᓗᒻᒥᐅᑕᐅᔪᑦ 

ᖃᓄᐃᓐᖏᓂᖅᓴᒧᑦ 

ᓄᓇᑦᑎᐊᕙᐅᓂᖅᓴᐅᒍᓐᓇᓂᐊᕐᖓᑦ ᓯᕗᓂᔅᓴᑎᓐᓂ.  

 

ᐅᖃᓚᐅᕐᒥᒐᒪ ᓯᕗᓪᓕᖅᐹᑦᑎᐊᒥ ᒪᓕᒐᓕᐅᖅᑏᑦ 

ᐅᖃᐅᓯᖏᑦ ᐅᖃᖅᑎᓪᓗᖓ ᓇᒡᒐᔾᔭᐅᓕᖅᑭᒻᒥ 

ᑭᒡᒐᑐᖅᑕᒃᑲ ᑕᑯᔪᒪᒻᒥᒻᒪᑕᑦᑕᐅᖅ ᑕᐃᒪᐃᑦᑐᒥ 

ᐳᔪᕈᔪᖃᕐᓂᕐᒥᒃ ᐊᐅᔭᒃᑯᑦ ᐸᓐᓂᖅᑑᒥ. ᒥᓂᔅᑕᐅᔪᖅ 

ᐅᖃᕈᓐᓇᖅᑲ ᒐᕙᒪᒃᑯᑦ ᐃᓱᒪᓇᓱᔅᓯᒪᒻᒪᖔᑕ 

ᐊᓯᖏᓐᓄᑦ ᓄᓇᓕᐅᔪᓄᑦ ᐊᑐᕆᐊᖏᓐᓄᑦ 

ᖁᐊᖅᑕᖅᑐᓖᓂᕐᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ, 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓛᒃᑯᑦ ᐅᑉᓛᒃᑰᖅᐸᔅᓯ ᑕᒪᑉᓯ. 

ᖁᔭᓐᓇᒦᒃ, ᑖᑉᓱᒪ ᒥᔅᓵᓄᑦ ᐊᐱᕆᒐᕕᑦ. ᑕᒪᓐᓇ 

ᐅᖃᐅᓯᐅᓚᐅᖅᓯᒪᔪᖅ ᑕᕝᕙᓂ 

ᐃᔅᓯᕙᓚᐅᖅᑎᓐᓇᖓᐅᓚᐅᕐᒪᑦ ᖃᐅᔨᒪᓪᓗᖓᓗ  

ᑕᒪᓐᓇ ᐃᓗᐊᓃᖃᓯᐅᑎᓚᐅᕐᒪᑦ ᓯᑎᒃᑯᑦ ᐊᒻᒪ 

ᒐᕙᒪᒃᑯᑦ.  

 

ᑕᒪᓐᓇᐃᓛᒃ ᐊᖅᑯᑎ ᐳᔪᖃᑖᓐᓂᐊᓗᐊ ᓄᓇᕗᑦ 

ᐃᓗᐊᓂ ᐃᖢᐊᓐᖏᓕᐅᕈᑎᒻᒪᕆᐋᓘᖃᑦᑕᕐᒪᑦ. 

ᐅᐊᑦᓯᐊᕐᓗ ᑐᓵᖅᑲᐅᓪᓗᑕ ᑲᑎᒪᔨᐅᖃᑎᕗᑦ 

ᐱᖅᓯᖃᑦᑕᒻᒪᕆᑦᑐᖅ ᐊᐅᔭᒃᑯᑦ. ᑕᒪᑐᒪ ᒥᔅᓵᓄᑦ 

ᕿᒥᕐᕈᓇᓱᑦᑐᒍᑦ ᕿᒥᕐᕈᐃᓇᖅᑐᓂᓛᒃ ᖃᓄᖅ 

ᐳᔪᖃᑖᖃᓗᐊᕈᓐᓃᕋᔭᕐᒪᖔᑕ ᓄᓇᓖᑦ ᐊᐅᔭᒃᑯᑦ 

ᐅᓇᖃᑦᑕᓕᖅᑎᓪᓗᒍᐃᓛᖅ ᐸᓂᕐᓇᖅᓯᑎᓪᓗᒍᓗ. 

ᑕᒪᒃᑯᐊ ᐆᑦᑐᖅᓯᒪᔭᕗᑦ ᐳᔪᖃᑦᑖᕕᒃᑯᑏᑦ 

ᐊᔪᓐᖏᖃᑦᑕᖅᑐᑦ ᓄᖑᓚᐅᓐᖏᓐᓂᖏᓐᓂ. 

ᕿᒥᕐᕈᓇᑦᑐᒍᑦ ᒫᓐᓇ ᓱᓇᓂ ᐃᖢᐊᕐᓂᖅᐹᓂᑦ 

ᐱᑕᖃᕐᒪᖔᑦ ᐳᔪᖃᑦᑖᕖᒃᑯᑎᐅᒃ 

ᐳᔪᖃᑖᖃᓐᖏᑦᑑᑕᐅᓇᔭᖅᑐᓂᑦ ᓄᓇᕗᑦ ᐃᓗᐊᓂ.  

 

ᑖᒃᑯᐊ ᕿᑯᓕᖅᑐᐃᓂᖅ ᐅᕝᕙᓘᓐᓃᑦ ᐊᖅᑯᑎᓄᑦ 

ᒪᑯᓄᖓ ᕿᑯᓪᓚᑦᑖᖑᖃᑦᑕᖏᒻᒪᑕᐃᒃᑯᐊ Asphalt. 

ᑕᒪᒃᑯᐊᖑᕙᑦ ᐊᓯᖏᓪᓗ ᐱᑕᖃᖅᐸ? ᖃᓄᖅ 

ᐃᓕᐅᖅᑲᖅᓯᒪᑉᐸᑕ ᐱᐅᓛᖑᕙᑦ? ᑕᒪᒃᑯᓂᖓ 

ᖃᐅᔨᓇᓱᑉᐸᓪᓕᐊᒐᓗᐊᖅᑐᒍᑦ, ᐅᖃᖅᑎᑦᑎᔩ. 

ᖃᓄᖅ ᑕᒪᓐᓇ ᐱᓕᕆᐊᕆᒍᓐᓇᕐᒪᖔᑉᑎᒍ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᕝᕙᓃᓯᒪᓐᖏᑐᐃᓐᓇᐅᒐᓐᓄᒃ ᑕᒪᓐᓇ 

ᐱᓕᕆᐊᖑᑎᓪᓗᒍ ᑐᑭᓯᔪᖓ. 

 

ᑕᒪᓐᓇ ᓄᓇᑦᑎᓐᓂ ᐊᑐᕆᐊᖏᓐᓇᒧᓪᓕ ᐱᓐᖏᒻᒪᑦ, 

ᖃᖓᑕᓲᒧᓪᓗ ᒥᕝᕕᐅᕙᑦᑐᖅ ᓄᓇᑦᑕ 

ᕿᑎᓪᓗᐊᑦᑕᐃᖓᓃᑦᑐᓂ ᓄᓇᓖᑦ, 

ᑕᐃᑲᓃᓚᐅᖅᓯᒪᓐᓂᕈᔅᓯ ᐃᒪᐃᓕᖓᒻᒪᑦ ᒥᕝᕕᕗᑦ 

ᐊᑯᓐᓂᖓᓃᒻᒪᑦ ᓄᓇᑦᑕ. ᑕᒪᓐᓇ ᒥᕝᕕᒧᓪᓗ 

ᐊᐱᖅᑯᑎᒋᓐᖏᑕᕋ ᑭᓯᐊᓂ ᐊᓄᕌᓕᕋᐃᒻᒪᑦ 

ᐊᓄᕆᖃᕋᔪᑦᑐᓂᓗ ᐸᓐᓂᖅᑑᖅ, ᓄᓇᓯᐅᑏᓪᓗ 

ᐃᖏᕐᕋᔪᑦ, ᐃᖏᕐᕋᔭᒐᑦᑎᓪᓗᒋᑦ 

ᐊᒥᓱᕈᖅᐸᓪᓕᐊᒐᒥᑦᑕᐅᖅ ᑕᒪᔅᓱᒥᖓ 

ᐳᔫᖅᑎᑎᓪᓗᐊᖃᑦᑕᕐᖓᑕ.  

ᐅᓇ ᐊᐱᖅᑯᑎᒋᒃᑲᓂᖅᑕᕋ ᒐᕙᒪᒃᑯᑦ ᑕᕝᕗᖓ 

ᑮᓇᐅᔭᓂᑦ ᐃᓕᓯᓯᒪᓕᖅᑲᑕ ᑕᒪᓐᓇ 

ᐱᒋᐊᖅᑕᐅᓴᕋᐃᒍᓐᓇᕋᔭᕐᒪᖔᖅ ᓄᓇᑦᑎᓐᓂ 

ᐱᓗᐊᖅᑐᒥ. ᑖᒃᑯᐊ ᓄᓇᓖᑦ ᐊᒥᓱᑦ 24 ᓄᓇᓖᑦ 

ᐱᒐᓗᐊᖅᑎᓪᒋᑦ. ᒥᓂᔅᑕ ᑕᕝᕗᖓ 

ᑐᕌᖓᑎᑦᑎᒐᔭᒥᕐᒪᖔᖅᐱᑦ ᐅᖃᐅᑎᒍᓐᓇᕈᕕᓐᖓ 

ᓄᓇᑦᑎᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᒃᑯᑦ:): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑖᒃᓱᒥᖓ 

ᐊᐱᖅᑯᑎᒃᑲᓂᕐᒥᒃ ᓴᖅᑭᑦᑎᒐᕕᑦ. ᑕᒪᒃᑯᐊ 

ᐳᔫᖃᑦᑖᒋᒃᑯᑏᑦ ᒥᒃᓵᓄᑦ ᐱᓕᕆᐊᕇᓐᓇᕋᑦᑎᒍ 

ᓄᓇᕗᓗᒃᑖᒧᑦ ᕿᒥᕐᕈᓪᓗᑕ ᖃᓄᖅ ᐃᖢᐊᓂᖅᐹᒥᒃ 

ᐱᒍᑦᑕ ᐱᐅᓂᖅᐹᒍᔪᓐᓇᖅᐸ ᓄᓇᕗᒻᒥᐅᑕᓗᒃᑖᓄᑦ. 

 

ᓇᓕᐊᒃ ᓯᕗᓪᓕᖅᐸᐅᓇᔭᕐᒪᖔᑦ 

ᑭᖑᓪᓕᖅᐸᐅᓇᔭᕐᒪᖔᓪᓗ ᐅᕙᖓ 

ᐃᓱᒪᓕᐅᕈᓐᓇᖏᓐᓇᒃᑭᑦ ᑭᓯᐊᓂ ᓇᓗᓇᓐᖏᑦᑐᖅ 

ᑕᐃᒃᑯᐊ ᑎᒥᖃᕋᑦᑕ ᑕᒪᒃᑯᓂᖓ 

ᕿᓄᐃᓵᖅᕕᐅᔪᓂᒃ. ᐅᑯᐊ 

ᓯᕗᓪᓕᐅᓇᔭᖅᑑᖃᑎᒌᖃᑦᑕᖅᑐᓂ 

ᐅᖃᐅᓯᕆᖃᑦᑕᑕᑦᑎᓐᓂᒃ. ᓇᓗᓇᓐᖏᑦᑐᖅ 

ᓄᓇᓕᑦᑎ ᑖᒃᓱᒥᖓ ᑐᐊᕕᕆᔭᖃᑉᐸᑦ ᑕᐃᑰᓇ 

ᑲᒪᒋᔭᐅᑦᓯᐊᕋᔭᖅᑐᖅ. 

ᐃᓱᒪᓕᐅᖅᑐᖃᕆᐊᖃᓕᕐᓂᖅᐸᑦ ᑕᐃᑯᖓ 

ᑎᑭᑕᐃᓐᓇᓂᕈᑦᑕ. ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᒃᔨᑯᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᑯᓱᒐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ 

ᒪᖠᒐᓕᐅᖅᑎ, ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 176 - 3(3): ᐃᓱᓕᑉᐸᓪᓕᐊᔪᑦ 

ᐃᓕᓐᓂᐊᖅᑏᑦ ᐊᒻᒪ 

ᐃᓕᓐᓂᐊᖅᓯᒪᔭᕆᐊᖃᖅᑕᖏᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᕆᔪᒪᔪᖓ. 

 

ᐅᖃᖅᑏ, ᐅᕙᓂ ᓂᑯᕕᕋᓛᓚᐅᖅᓯᒪᒻᒥᒐᒪ 

ᐅᐱᒍᓱᒃᑐᖓ ᒍᕋᐃᑦ 12-ᓂᒃ ᐱᔭᕇᓚᐅᖅᑐᓂᒃ  

ᓴᓪᓕᕐᒥ, ᐃᓪᓗᓕᒑᕐᔪᒻᒥᓗ. ᑖᓐᓇ 

ᐊᓪᓗᕆᐊᕈᑎᒻᒪᕆᐅᒻᒪᑦ ᐱᔭᕇᓐᓂᕆᓚᐅᖅᑕᖓ 

 

ᑭᓯᐊᓂᓕ ᐱᔭᕇᖅᑐᖃᕋᓗᐊᕋᐃᒻᒪᑦ, 

ᐃᓱᓕᒃᑎᔪᖃᕋᓗᐊᕋᐃᒻᒪᑦ ᐊᒥᓱᑦ ᖁᕕᐊᓱᑉᐸᖏᒻᒪᑦ 

ᐅᕕᒃᑲᑯᓘᔪᑦ ᐊᒻᒪᓗ ᐊᖏᔪᖅᑳᕆᔭᖏᑦ 

ᖁᕕᐊᓱᓐᖏᒻᒥᔪᑦ. ᑕᐃᒃᑯᐊ ᒍᕋᐃᑦ 12-ᒥᒃ 

ᐱᔭᕇᓐᓂᕆᔭᕋᓗᐊᖏᑦ ᐊᔪᓐᖏᔾᔪᑎᖏᑦ 

ᓈᒻᒪᒋᓐᓂᕋᖅᑕᐅᕙᒻᒪᑕ 

ᓯᓚᑦᑐᓴᕐᕕᒻᒨᕋᓱᓕᖅᑎᓪᓗᒋᑦ. 

 

ᒥᓂᔅᑕᐅᔪᖅ ᓇᓗᓇᐃᖅᓯᑦᑎᐊᕈᓐᓇᖅᑲ 

ᖃᓄᐃᓕᐅᕋᓱᒻᒪᖔᑕ ᑕᒪᒃᑯᐊ ᒍᕋᐃᑦ 12-ᒥ 

ᐱᔭᕇᖅᐸᑦᑐᑦ. ᐃᓕᓐᓂᐊᖅᓯᒪᓂᖏᑦ 

ᐊᓐᖑᑎᓯᒪᑦᑎᐊᕋᓗᐊᕐᒪᖔᑕ 

ᓯᓚᑦᑐᓴᖅᕕᒻᒨᕈᒪᓂᐊᕐᓂᖅᐸᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐃᓕᓐᓂᐊᕐᓂᖅ 

ᐊᒃᓱᒻᒪᕆᐊᓗᒃ ᐱᒻᒪᕆᐅᒻᒪᑦ. 

ᐃᓱᒫᓘᑎᒋᔭᕆᐊᖃᑦᖢᑎᒍᓗ ᖃᐅᔨᖃᑦᑕᕈᑦᑕ 

ᐋᖅᑭᒋᐊᖃᖅᕕᒃᓴᒥᒃ. ᑕᒪᓐᓇ ᐊᔾᔨᒌᖏᒻᒪᑕᐃᓛᒃ 

ᐱᔾᔪᑕᐅᖃᑦᑕᖅᑐᑦ ᐃᓕᓐᓂᐊᕐᕕᒻᒥ. ᒫᓐᓇ 

ᖃᐅᔨᕙᓪᓗᐊᓗᐊᖑᐊᖅᑕᕗᑦ 

ᐅᐸᖃᑦᑕᓐᖏᓗᐊᕌᖓᑕ ᑖᒃᑯᐊ ᐃᓕᓐᓂᐊᖅᑐᑦ, 

ᐃᓕᓐᓂᐊᕐᓂᕆᔭᖏᑦ ᓱᒃᑲᐃᓪᓕᕚᓕᓪᓚᕆᖃᑦᑕᕐᒪᑕ. 

 

ᐅᐸᖃᑦᑕᕐᓂᖅ ᑕᒪᓐᓇ ᐱᒻᒪᕆᐅᒻᒪᑦ, 

ᐅᐸᐃᓐᓇᖃᑦᑕᕐᓂᖅ ᖃᐅᑕᒫᑦ. ᐊᒻᒪᓗ ᑖᓐᓇ 

ᐱᓕᕆᐊᖑᔭᕆᐊᖃᑦᖢᓂ ᑲᑐᔾᔭᐅᓗᓂ. 

ᐃᓕᓐᓂᐊᖅᕕᑑᖏᑦᑐᒥ ᐊᒻᒪᑦᑕᐅᖅ 

ᐊᖓᔪᖅᑳᕆᔭᐅᔪᑦ ᐱᓕᕆᐊᔅᓴᖃᒻᒥᒻᒪᑕ ᑕᒪᑐᒥᖓ 

ᐅᐸᐃᓐᓇᕆᐊᖃᓐᓂᕐᒥᒃ. ᐅᐸᒃᑳᖓᒪ ᐱᔭᕇᖅᓯᔪᓄᑦ 

ᑕᑉᐸᐅᖓ ᖁᑦᑎᓐᓂᓕᓐᓄᑦ 12-ᓂᒃ 

ᑕᒪᕐᒥᓕᒫᑦᑎᐊᑲᓴᒃ ᐅᖃᓪᓚᓕᕌᖓᒥᒃ 

ᐃᓕᓐᓂᐊᖅᑏᑦ ᖁᔭᓕᓪᓗᑎᒃ ᐅᖃᓲᖑᔪᑦ 

ᐊᖓᔪᖅᑳᒥᓐᓂᒃ ᑐᐹᖅᑕᐅᖃᑦᑕᓚᐅᕐᕋᒥᒎᖅ 

ᐃᓕᓐᓂᐊᕐᕆᐊᖃᔭᐅᓪᓗᑎᒃ ᖁᔭᓕᔪᑦ. ᑕᐃᒪᓐᓇ  

ᓇᓗᓇᐃᕆᓪᓚᑦᑐᖅ ᑕᒪᒃᑯᐊ 

ᐊᖏᔪᖅᑳᕆᔭᐅᔪᑦᑕᐅᖅ ᐃᑲᔫᑎᖃᓪᓚᕆᓐᓂᖓᓂᒃ.  

 

ᐊᒻᒪ ᒫᓐᓇ ᐋᖅᑭᒃᓯᒪᔪᖃᒻᒥᔪᖅ ᑕᕝᕙᓂ 

ᐃᓕᓐᓂᐊᖅᕕᐅᑉ ᐃᓗᐊᓂ ᐃᓕᓴᐃᔨᖏᑦ 

ᖃᐅᔨᓴᖃᑦᑕᕐᒪᑕ ᓇᓕᐊᒃᑯᑦ ᑖᓐᓇ 

ᐃᓕᓐᓂᐊᖅᑐᑯᓗᒃ ᐃᑲᔪᒃᑲᓐᓂᕆᐊᖃᒻᒪᖔᑦ. ᑕᐃᒪ 

ᖃᐅᔨᔭᐅᔭᕌᖓᒥᒃ ᓇᓕᐊᒃᑯᑦ 

ᐃᑲᔪᒃᑲᓐᓂᕆᐊᖃᒻᒪᖔᑦ ᑲᑎᒪᔨᕋᓛᖃᖃᑦᑕᕐᒪᑕ 

ᐊᑦᔨᒌᖏᑦᑐᓂᒃ ᐃᑲᔪᖅᑎᐅᒐᔭᖅᑐᑦ. ᓇᐅᒃᑯᑦ 

ᐃᑲᔪᒃᑲᓐᓂᕆᐊᖃᒻᒪᖔᑦ ᖃᐅᔨᔭᐅᔭᕌᖓᒥᒃ ᑖᓐᓇ 

ᐱᓕᕆᐊᖑᓪᓗ ᐃᑲᔪᖅᓯᖅᑕᐅᒃᑲᓐᓂᕋᓱᒃᖢᓂ ᐱᓲᑦ 

ᑕᕝᕙᓂ ᐃᓕᓐᓂᐊᖅᕕᐅᑉ ᐃᓗᐊᓂ. ᓲᕐᓗᖃᐃ 

ᓇᐃᓴᐅᓯᕆᓂᕐᒥᓘᓐᓃᑦ, ᐅᖃᓕᒫᓐᓂᕐᒥᓪᓘᓐᓃᑦ 

ᐃᑲᔪᒃᑲᓐᓂᕆᐊᖃᑉᐸᑦ ᑖᒃᑯᐊ ᐃᓕᓐᓂᐊᖅᕕᐅᑉ 

ᐃᓗᐊᓂ ᖃᓄᖅᑑᕈᑕᐅᒃᑲᓐᓂᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᐅᔾᔨᕆᔭᐅᖁᓪᓗᒍ ᐊᐱᖅᑯᑎᒋᔭᕋᐃᓛᒃ 

ᐃᓕᓯᐅᑏᓪᓗ ᐊᖓᔪᖅᑳᖑᔪᓪᓗ 

ᐱᓪᓗᕆᒃᓴᕐᓂᖏᓐᓄᑦ, ᐊᒻᒪᓗ ᐃᓕᓐᓂᐊᖅᑏᑦ 

ᒍᓚᐃᑦ 12-ᒥ ᐊᓂᒍᐃᒋᐊᖃᓕᖃᑦᑕᕋᑦᑕ 

ᖁᕕᐊᓱᖃᑎᒌᑦᑐᑕᓗ. ᐊᐱᖅᑯᑎᒋᑲᐃᓐᓇᖅᑕᕋᓕ 

ᐅᓇ, ᐊᓂᒍᐃᕌᓂᑦᑐᐃᑦ ᐊᕝᕕᐊᕈᑎᖃᓗᐊᖃᑦᑕᕐᒪᑕ 

ᑖᓐᓇ ᐅᔾᔨᕆᔭᐅᖁᓪᓗᒍ. ᑕᕝᕗᖓ ᒍᓚᐃᑦ 12-ᒧᑦ 

ᑎᑭᑉᐸᓪᓕᐊᓂᖏᓐᓂᑦ ᑐᐹᖅᓴᐃᔨᐅᓪᓗᑕᓗ 

ᐊᖓᔪᖅᑳᑎᒍᑦ, ᐃᓕᓯᐅᑎᓪᓗ ᐃᓇᑦᑎᔨᐅᓪᓗᑎᒃ 

ᑕᒪᓐᓇ ᑐᑭᓯᐊᑦᑎᐊᖅᑕᕋᓗᐊᕋ, ᐊᐱᖅᑯᑎᒋᖅᑲᐅᔭᕋ 

ᑕᕝᕗᖓ ᑐᕌᖓᒻᒪᑦ ᐅᔾᔨᕆᔭᐅᖁᓪᓗᒍ. 

 

(ᑐᓵᔨᑎᒍᑦ) ᐅᖃᖅᑏ, ᑐᓴᒐᒃᓴᐅᔪᓂᑦ 

ᑐᓴᓚᐅᖅᓯᒪᒻᒥᒐᑦᑕ ᐃᓕᓐᓂᐊᖅᑐᓕᕆᔨᒃᑯᒡᒎᖅ 

ᐊᐅᓚᑦᑎᓗᐊᕐᓂᐊᕐᖓᑕ ᐃᖅᑲᓇᐃᔮᔅᓴᓄᑦ 

ᐸᕐᓇᓂᕐᒧᑦ ᐃᑲᔪᖅᐹᓪᓕᐅᑎᓂᐊᖅᑐᓂᑦ 

ᓯᕗᓂᔅᓴᖏᓐᓄᑦ ᐱᔭᕇᖅᑎᓪᓗᒋᑦ. ᒥᓂᔅᑕᐅᔪᖅ 

ᑐᓴᖅᑎᑦᑎᒍᓐᓇᖅᑳ ᖃᓄᐃᑦᑐᓂᒃ 

ᐃᖅᑲᓇᐃᔮᖑᔪᓐᓇᖅᑐᓂᒃ ᐸᕐᓇᔅᓯᒪᓂᐊᕐᒪᖔᑕ 

ᐊᑐᐃᓐᓇᐅᓗᑎᒃ ᐃᓕᓐᓂᐊᖅᑎᓄᑦ ᓄᓇᕗᒻᒥ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓂᖏᐅᖓᓐ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ 

ᑖᔅᓱᒥᖓ ᐊᐱᕆᒻᒪᑦ. ᑕᒪᔅᓱᒪᓂ 2010 

ᖑᓚᐳᖅᑐᒥᑦ ᑖᒃᑯᐊ 241 ᐱᔭᕇᕋᑖᕐᒪᑕ 

ᖁᕕᐊᓲᑎᒋᖃᑦᑕᕆᕙᕗᑦ. ᐅᓄᕐᓂᖅᐹᖑᑦᑎᐊᕐᒪᑕ, 

ᐅᓄᖅᓯᕚᓪᓕᕆᐊᖅᑐᖅ ᐱᔭᕇᖅᑐᑦ 106 ᐳᓴᒥᑦ 

ᑕᐃᒪᓐᖓᑦ ᐱᔭᕇᖅᓯᖃᑦᑕᓕᕐᒪᑕ ᓄᓇᕗᒻᒥ. 

 

ᐊᒻᒪᓗ ᑖᓐᓇ, ᐅᖃᖅᑲᐅᒐᒪ ᑕᐃᒪ ᐊᖓᔪᖅᑳᕆᔭᐅᔪᑦ 

ᐃᓚᐅᒃᑲᓐᓂᕆᐊᖃᕐᓂᖏᓐᓂᑦ ᑕᐃᒪᓐᓇᑦᑕᐅᖅ 

ᐃᓕᓐᓂᐊᕐᕕᓐᓂᑦ ᑕᑉᐸᐅᖓ ᖁᑦᑎᓐᓂᖅᓴᒦᓕᕌᖓᒥᒃ 

10, 11, 12 ᑕᑉᐸᐅᖓ ᓂᕈᐊᓲᖑᒻᒪᑕ ᖃᓄᐃᑦᑐᓂᒃ 

ᐃᓕᓐᓂᐊᓂᐊᕐᒪᖔᕐᒥᒃ ᐃᓗᐊᓂ. ᐃᓛᓐᓂᒃ ᑕᑉᐸᐅᖓ 

(academic)-ᖑᓐᖏᓂᖅᓴᓄᑦ 

ᓂᕈᐊᖅᓯᒪᓗᐊᕐᓂᖅᓴᐅᔪᕕᓂᐅᔭᕌᖓᒥᒃ ᑖᒃᑯᐊ 

ᐱᔭᕇᖅᓯᓯᒪᓕᕋᓗᐊᖅᖢᑎᒃ ᖁᑦᑎᓐᓂᓕᒻᒥᑦ 12 ᒥᑦ 

ᑕᖅᑲᐅᖓ, ᐊᕗᖓ ᐃᓕᓐᓂᐊᕐᕕᔾᔪᐊᕐᒧᓪᓘᓐᓃᑦ 

ᑕᐅᕗᓐᖓᕆᐊᖃᓕᕌᖓᒥᒃ ᓇᓗᓇᐃᖅᓯᓲᖑᒻᒪᑦ 

ᓱᓇᐅᕝᕙ ᐅᑯᓂᖓ ᐃᓕᓐᓂᐊᒃᑲᓐᓂᕐᓂᕈᓂ, 

ᓂᕈᐊᖅᓯᓯᒪᓐᓂᕈᓂ ᐃᑲᔫᑎᖃᕐᓂᖅᓴᐅᒐᔭᖅᑐᖅ.  

ᑕᐃᒪᓐᓇ ᖁᑦᑎᓐᓂᖅᓴᓂᒃ ᐃᓕᓐᓂᐊᓕᕌᖓᒥᑦ, 

ᐊᓈᓇᒋᔭᐅᔪᓪᓗ ᐃᓕᓴᐃᔨᖏᓪᓗ ᑲᑐᔾᔨᖃᑎᒌᓪᓗᑎᒃ 

ᑖᓐᓇᓗ ᐃᓕᓐᓂᐊᖅᑐᑯᓗᒃ ᓇᓗᓇᐃᕆᖃᑦᑕᕈᑎᒃ 

ᐊᑲᐅᓂᖅᓴᐅᒻᒪᑦ ᑕᑉᐸᐅᖓ ᐃᓕᓐᓂᐊᕐᕕᔾᔪᐊᓄᑦ 

ᖁᑦᑎᓐᓂᓕᐅᑉ 12 ᐅᖓᑖᓄᑦ ᐸᕐᓇᓐᓂᐊᕌᖓᒥᒃ 

ᑕᒪᒃᑯᓂᖓ (academic)-ᓯᐅᑕᐅᓂᖅᓴᓂᒃ 

ᓂᕈᐊᖅᐸᓪᓗᑎᒃ.  

 

ᑕᒪᓐᓇ ᐃᓛᓐᓂᒃ ᐱᔭᕐᓂᕐᓂᖅᓴᓂᒃ, ᑕᒪᕐᒥᐊᓗᒃ 

ᐃᓕᓐᓂᐊᕈᑕᐅᔪᑦ ᐱᔭᐅᔪᓐᓇᖃᑦᑕᖏᒻᒪᑕ, 

ᓂᕈᐊᖅᓯᔭᕆᐊᖃᖃᑦᑕᕐᒪᑕ ᐅᑯᓂᖓ ᑕᕝᕙᓂ 

ᐱᓕᕆᓂᐊᖅᐳᑦ ᐃᓕᓐᓂᐊᕐᕕᐅᑉ ᐊᕐᕌᒍᖓᓂ. 

ᓲᕐᓗᖃᐃ ᐃᓄᑑᓗᐊᕐᓗᓂ ᑖᓐᓇ ᐃᓕᓐᓂᐊᖅᑎᑯᓗᒃ 

ᓂᕈᐊᕐᓂᕈᓂ ᐃᓕᓐᓂᐊᕐᓂᐊᖅᑕᒥᓐᓂᒃ ᑕᒪᑐᒪᓂ 

ᐊᔪᕐᓇᖏᓐᓂᖅᓴᐅᔪᒥᑦ ᐱᓐᓂᕈᓂ ᑕᐃᒪᓕ 

(academic)-ᖓ ᑕᒪᓐᓇ ᐊᑦᑎᓐᓂᖅᓴᐅᒐᔭᕐᒪᑦ. 

ᑖᒃᑯᐊᓗ ᑕᐃᒪ ᐃᑲᔪᖅᓱᐃᖃᑦᑕᕐᓂᐊᖅᑐᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᑕᒪᑐᒥᖓ ᐸᕐᓇᐃᓂᕐᒥᒃ 

ᐃᓕᓐᓂᐊᖅᑑᑉ ᓯᕗᓂᔅᓴᖓᓄᑦ 

ᐃᓕᓐᓂᐊᕐᓂᐊᖅᑕᖏᓐᓂᓪᓗ ᐃᓕᓐᓂᐊᖃᑦᑕᕐᒥᔪᑦ 

ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᕐᒥᒃ. ᑕᒪᓐᓇ 

ᐱᓕᕆᐊᖑᕙᓪᓕᐊᔪᖅ ᐃᑲᔪᖅᑎᖃᑦᑎᐊᕆᐊᖃᕐᓂᖓ 

ᐱᒻᒪᕆᐅᒻᒪᑦ ᐃᓕᓐᓂᐊᖅᑑᑉ, ᐱᓗᐊᖅᑐᒥᑦ ᑕᑉᐸᐅᖓ 

ᐱᔭᕇᖅᓯᕙᓪᓕᐊᔭᖅᑐᓕᕌᖓᒥᒃ ᖁᑦᑎᓐᓂᖅᓴᒧᑦ 

ᐃᓕᓐᓂᐊᕐᕕᒻᒧᑦ, ᖁᑦᑎᓐᓂᓕᒻᒧᑦ ᑕᑉᐸᐅᖓ 12-ᒧᑦ. 

ᑐᑭᓯᓇᕋᓗᐊᖅᐳᖓᖃᐃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᓐᓇ ᒥᓂᔅᑐ ᑭᐅᒻᒪᑦ. ᐅᓇ 

ᐊᐱᖅᑯᑎᒋᖃᑕᐅᔪᒪᒻᒥᔭᕋ ᑐᑭᓯᑎᑦᑎᔪᓐᓇᕐᒪᖔᖅ 

ᒥᓂᔅᑐ ᖃᑦᑎᑦ ᐃᓕᓐᓂᐊᕐᕖᑦ ᓄᓇᕗᑦᒥ 

ᐃᖅᑲᓇᐃᔭᖅᑎᖁᑎᖃᓕᕐᒪᖔᑕ ᑕᒪᑐᒧᖓᓘᓐᓃᑦ 

ᑐᑭᓯᓇᑦᑎᐊᖁᓪᓗᒍ ᐅᓇ ᖃᓪᓗᓈᑎᑐᑦ 

ᐅᖃᓐᓂᐊᕋᒃᑯ, “ᐃᓕᓐᓂᐊᖅᑎᓄᑦ 

ᐅᖃᖃᑎᖃᖅᑏᑦ”. ᐃᓕᓐᓂᐊᖅᑎᑯᓗᐃᑦ 

ᓯᕗᓂᒃᓴᓕᐅᑦᑎᐊᕐᓂᕐᒧᑦ ᐃᑲᔪᖅᓯᔭᐅᖁᓪᓗᒋᑦ. 

 

ᖃᑦᑏᑦ ᐃᓕᓐᓂᐊᕐᕕᑦ ᑕᐃᒪᐃᑦᑐᖁᑎᖃᒻᒪᖔᑕ, 

ᐅᓇ ᐊᐱᕈᔾᔪᑎᒋᖃᑕᐅᓗᐊᖅᑕᕋ ᐱᔾᔪᑎᖃᖅᓱᖓ 

ᓄᓇᓕᕋᓛᖑᓂᖅᓴᒥᐅᑕᐅᓪᓗᓂ ᐃᓕᓐᓂᐊᖅᑐᓄᑦ 

ᓯᕗᓂᒃᓴᓕᐅᕐᓂᕐᒧᑦ ᓂᕈᐊᖅᓯᕕᐅᒐᔭᖅᑐᐃᑦ 

ᐊᕝᕕᐊᕐᓂᖅᓴᐅᓗᑎᓪᓗ ᑕᐃᒪᐃᒃᑲᔪᒻᒪᑕ 

ᓱᓇᖃᓐᖏᓂᖅᓴᐅᔫᔮᖅᑐᑎᑦ ᒥᑭᓐᓂᖅᓴᐅᓂᖅ 

ᐱᔾᔪᑎᒋᓪᓗᒍ. ᑕᕝᕘᓇ ᐱᔾᔪᑎᖃᖅᓱᖓ 

ᐊᐱᖅᑯᑎᒋᓗᐊᕋᒃᑯ ᑕᐃᒪᐃᑦᑐᖅᑕᖃᒻᒪᖔᑕ ᖃᑦᑏᑦ 

ᓄᓇᕗᒻᒥ ᑐᑭᓯᔪᒪᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᒃᑯᐊ ᐱᒻᒪᕆᐅᒻᒪᑦ ᑕᐃᒪᓐᓇᐃᑦᑐᓂᑦ 

ᐃᖅᑲᓇᐃᔭᖅᑎᖃᕆᐊᒃᓴᖅ ᐃᓗᐊᓂ ᐃᓕᓐᓂᐊᕐᕕᐅᑉ 

ᐃᑲᔪᖅᑐᒻᒪᕆᐅᖃᑦᑕᕐᒪᑕ. ᐊᒻᒪᓗ ᐃᓕᓐᓂᐊᖅᑐᑯᓗᐃᑦ 

ᐊᔾᔨᒌᖃᑦᑕᖏᒻᒪᑕ ᖃᓄᐃᑦᑑᓂᖓ ᒪᓕᒃᖢᒍ ᓲᕐᓗ 

ᐃᑲᔪᒃᑲᓐᓂᕆᐊᓖᑦ ᑎᒥᖓᓄᑦ ᐊᔪᕈᑎᖃᖅᐸᑦ 

ᐅᕝᕙᓘᓐᓃᑦ ᓇᐅᒃᑯᒃᑲᓐᓂᖅ ᐃᑲᔪᒃᑲᓐᓂᕆᐊᖃᖅᐸᑦ 

ᓇᓗᓇᐃᖅᓯᒪᔭᕆᐊᖃᒻᒪᑕ 

ᖃᐅᔨᒪᔭᐅᑦᑎᐊᕆᐊᖃᖅᐸᒃᖢᑎᒡᓗ ᐃᓕᓐᓂᐊᕐᕕᐅᑉ 

ᐃᓗᐊᓂ. 

 

ᐊᒻᒪᓗ ᐅᖃᒃᑲᓐᓂᕈᒪᒋᓪᓗᖓ ᑕᐃᒃᑯᐊ 

ᖃᓄᖅᑑᒃᑲᓐᓂᕈᑕᐅᔪᑦ ᓲᕐᓗᖃᐃ 

ᐱᔭᕇᑦᑎᐊᒃᑲᓐᓂᖁᓪᓗᒋᑦ ᑕᑉᐸᐅᖓ 

ᐃᓕᓐᓂᐊᕐᕕᔾᔪᐊᒧᑦ ᐊᐅᓚᔮᖅᑐᓂᑦ 

ᐃᓕᓐᓂᐊᖅᑐᖃᖃᑦᑕᕐᒥᒻᒪᑦ ᑖᓐᓇ 

ᐃᓕᓐᓂᐊᖅᑕᐅᓂᖓ ᐃᓗᐊᓃᑦᑐᓂᑦ ᐊᔾᔨᒌᓐᖏᑦᑐᓂᑦ 

ᐃᓅᓯᖓᓄᑦ ᑐᕌᖓᔪᓂᒡᓗ ᑲᔪᓯᑦᑎᐊᒃᑲᓐᓂᖁᓪᓗᒋᑦ 

ᐱᓪᓗᒋᑦ ᑖᓐᓇ ᐊᐅᓚᔮᖅᑐᖅ ᐱᒋᐊᖅᓯᒪᓕᖅᑐᖅ 

ᐃᓕᓐᓂᐊᕐᓂᐅᔪᖅ ᐊᐅᓚᔮᖅᑐᒥᒃ ᐃᓗᓕᖃᖅᖢᓂ. 

 

ᑕᐃᒃᑯᐊ ᖃᔅᓯᐅᓪᓚᑦᑖᕐᓂᖏᑦ ᖃᐅᔨᑐᐊᕈᒃᑭᑦ 

ᑖᔅᓱᒥᖓ ᑭᐅᑦᑎᐊᕈᒪᒐᒃᑯ ᖃᐅᔨᒋᐊᓪᓚᓚᐅᕐᓗᒍ 

ᐅᖃᐅᑎᒃᑲᓐᓂᕐᓂᐊᖅᐸᕋ ᖃᔅᓯᐅᓪᓚᑦᑖᕐᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᐱᖓᔪᐊᓐᓂᒃ ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ. 

ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᒃᑰᕈᓐᓃᖅᑐᖅ) ᐅᔾᔨᕐᓇᕐᒪᓂᓛᒃ ᒍᓚᐃᑦ 12-ᒥᒃ 

ᐊᓂᒍᐃᔭᖁᑎᖃᖅᐸᓐᓂᐊᕈᑦᑕ ᓄᓇᕗᑦᒥ 

ᐃᓕᓐᓂᐊᖅᑐᑯᓗᐃᑦ ᐱᒋᐊᓕᓵᑦᑎᐊᖅᑎᓪᓗᒋᑦ 

ᓂᕆᔭᕆᐊᖃᖅᑕᒥᓐᓂᒃ ᓲᕐᓗ ᐃᓕᓐᓂᐊᕐᓂᕐᒧᑦ 

ᐱᒋᐊᕈᑎᖃᑲᐅᑎᒋᑉᐸᑕ ᒍᓗᐃᑦ 12-ᒨᖅᓴᓂᕐᒧᑦ 

ᐃᓗᓕᖃᑦᑎᐊᑲᐅᑎᒋᔪᓂᑦ ᒍᓚᐃᑦ 12-ᒧᑦ 

ᑎᑭᐅᑎᒍᑎᒃ ᐸᕐᓇᐅᓯᒪᑦᑎᐊᓂᖅᓴᐅᔪᓐᓇᕐᓂᖏᓐᓂᑦ 

ᖃᐅᔨᓴᒪᓐᓇᕐᒪᑦ. 

 

ᑕᒪᓐᓇ ᐱᔾᔪᑎᒋᓪᓗᒍ ᐊᐱᕆᒃᑲᓐᓂᖅᑐᖓ ᐆᒥᖓ 

ᐊᒻᒪ ᐱᔾᔪᑎᒋᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᓄᑖᓪᓚᕆᐅᒻᒪᑦ 

ᓯᕗᓂᒃᓴᓕᐅᑲᐅᑎᒋᔭᕆᐊᖃᖅᑑᔮᕐᒪᓪᓗ. (ᑐᓵᔨᑎᒍᑦ) 

ᒥᓂᔅᑕᖃᐃ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐸ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓘᖅᐸᓪᓕᐊᒻᒪᖔᑕ 

ᓄᓇᕗᒻᒥ ᒍᓚᐃᑦ 12-ᒥᒃ ᐃᓱᓕᒃᓯᓂᕐᒧᑦ 

ᐊᖑᒻᒪᑎᒐᓗᐊᕐᒪᖔᑕ ᑲᓇᑕᒥ ᐋᖅᑭᒃᑕᐅᓯᒪᔪᓂᑦ 

ᑕᒪᒃᑯᐊ ᓄᓇᕗᒻᒥ ᐃᓕᓐᓂᐊᓂᕐᒧᑦ ᐃᓱᓕᒃᓯᔪᐃᑦ 

ᐊᔪᓐᖏᔾᔪᑎᖃᖁᓪᓗᒋᑦ ᐱᔭᕆᐊᖃᖅᑕᒥᓂᒃ 

ᐃᓕᓐᓂᐊᕐᕕᔾᔪᐊᓕᐊᕐᓂᐊᕐᓂᒃᓴᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, 

ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐊᕐᕌᒍ ᖃᑦᑏᓐᓇᐅᒐᓗᐊᑦ 

ᐊᓂᒍᖅᓯᒪᓕᕐᒪᑕ ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᖅ ᓴᖅᑭᓯᒪᓕᕐᒪᑦ. ᐊᒻᒪ ᓱᓕ ᑕᒪᒃᑯᐊ 

ᐱᓕᕆᐊᖑᓪᓗᑎᒃ ᐊᑐᓕᖅᑎᑕᐅᕙᓪᓕᐊᓪᓗᑎᒃ 

ᐊᑐᓕᖅᑎᑕᐅᔭᕇᖅᓯᒪᓐᖏᒻᒪᑦ ᓱᓕ ᒫᓐᓇᐅᔪᖅ. 

ᑭᓯᐊᓂᑦᑕᐅᖅ ᑕᐃᒃᑯᐊ ᓇᒻᒥᓂᖅ ᓄᓇᕗᒻᒧᑦ 

ᑐᕌᖓᓪᓚᕆᑦᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᓂᒃ. ᓄᓇᕗᒻᒨᖓᓪᓚᕆᑦᑐᓂᒃ 

ᐸᕐᓇᐸᓪᓕᐊᒻᒪᑕ ᑕᑲᓇᓂᓗ Alberta 

ᒪᓕᖃᑦᑕᖅᑕᖏᓐᓂᒃ ᑕᐃᑲᓂ ᐃᓕᓐᓂᐊᑐᔅᓴᐃᑦ 

ᐃᓗᐊᓃᑦᑐᓂᒃ ᐊᑐᖅᖢᑎᒃ. ᑕᒪᓐᓇ 

ᐋᖅᑭᓱᖅᑕᐅᕙᓪᓕᐊᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 177 - 3(3): ᐅᑕᖅᑭᑯᑖᕆᐊᖃᕐᓂᖅ 

ᓘᑦᑖᒧᑦ ᖃᐅᔨᓴᖅᑕᐅᒍᑎᒥᓂᕐᓂᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓲᑎᒐ 

ᑐᕌᖅᑎᑦᑐᒪᔭᕋ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᒥᓂᔅᑕᖓᓐᓄᑦ. 

 

ᐅᖃᖅᑏ, ᖃᐅᔨᒪᒐᕕᑦ ᑕᒫᓂ ᓄᓇᑦᑎᓐᓂ, ᓄᓇᕗᑦ 

ᐃᓗᐊᓂ ᒪᑯᐊ ᐱᓕᕆᔾᔪᑕᐅᔪᑦ 

ᐋᓐᓂᐊᓯᐅᖅᑎᑯᓐᓄᑦ, ᓘᑖᑯᓐᓄᓘᓐᓃᑦ ᓈᒪᖏᒻᒪᑦ 

ᐱᓗᐊᖅᑐᒥᒃ ᓄᓇᓕᓐᓂ ᒥᑭᓂᖅᓴᐅᔪᓂ. 

ᑕᐃᒪᐃᒻᒪᓪᓗ ᖃᐅᔨᓴᐅᑕᐅᔭᕆᐊᓖᑦ 

ᑕᕐᕋᑐᖅᑕᐅᔭᕆᐊᖃᑉᐸᓘᓐᓃᑦ ᒪᑯᐊ 

ᐱᒻᒪᕆᐅᓂᖅᓴᓄᑦ ᐊᑐᕆᐊᖃᓕᕌᖓᒥᒃ 

ᐊᐅᓚᕆᐊᖃᖃᑦᑕᕐᒪᑕ ᕿᑭᖅᑖᓗᒻᒧᑦ, ᓲᕐᓗ 

ᐃᖃᓗᓐᓄᑦ. ᐃᒻᒪᖄ ᑭᕙᓪᓕᕐᒥ ᑲᖏᖅᖠᓂᕐᒧᑦ, 

ᑕᒪᒃᑯᓄᖓ ᐊᖏᓂᖅᓴᐅᔪᓄᑦ. ᑕᒫᓐᖓᓪᓗ 

ᐱᓕᕆᐊᖑᔪᓐᓇᖏᑦᑕᕌᖓᒥᒃ ᐅᓄᖓ ᐊᓯᒻᒪᕆᐊᓄᑦ 

ᐊᐅᓚᕆᐊᖃᓕᖃᑦᑕᖅᖢᑎᒃ ᐋᑐᕚ, ᐃᐊᑦᒪᑕᓐ, 

ᐅᐊᓇᐸᐃ, ᔨᐊᓗᓇᐃᕝᒧᓪᓘᓐᓃᑦ.  

 

ᑕᒪᒃᑯᐊ, ᐅᖃᖅᑏ, ᐃᓚᖏᑦ ᐊᐅᓚᖅᑎᑕᐅᔭᕌᖓᒥᒃ 

ᐊᑯᓂᐊᓗᒃ ᐊᐅᓚᖅᓯᒪᓕᖃᑦᑕᕐᒪᑕ 

ᐅᑕᖅᑭᐅᔭᖅᖢᑎᒃ ᖃᐅᔨᓴᖅᑕᐅᔾᔪᑎᕕᓂᕐᒥᓂᒃ. 

ᐃᓛᓐᓂᓘᓐᓃᑦ ᐱᓇᓱᐊᕈᓰᑦ ᐱᖓᓱᑦ 

ᑎᑭᓱᖓᖅᖢᒍᖃᐃ. ᒥᓂᔅᑕᒧᑦ 

ᐅᓂᒃᑲᐅᔾᔭᐅᔪᒪᒐᓗᐊᖅᑐᖓ ᖃᓄᐃᒻᒪᑦ 

ᑕᐅᓇᓃᑎᑕᐅᔭᕆᐊᖃᓕᖃᑦᑕᕐᒪᖔᑕ 

ᐅᑕᖅᑭᒃᓲᔮᓗᒃᖢᑎᒃ ᖃᐅᔨᓴᖅᑕᐅᔾᔪᑎᕕᓂᕐᒥᓂᒃ 

ᑖᒃᑯᐊ ᑐᓴᖅᑎᐅᔭᖅᖢᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄ, ᑖᓐᓇ ᓄᓇᕗᑦᒥᐅᓄᑦ 

ᐊᐱᖅᑯᑕᐅᖃᑦᑕᑐᓪᓚᕆᐅᓪᓗᓂ ᐊᒻᒪᓗ ᑖᒃᑯᐊ 

ᐅᖃᐅᑎᒍᒪᓪᓗᑎᒃ ᑕᒪᒃᑯᐊ ᖃᓄᖅ 

ᐃᓱᐊᖅᓯᕚᓪᓕᕋᔭᕐᒪᖔᑕ ᐱᓕᕆᐊᕐᕗᑦ 

ᐃᓱᒪᒋᓪᓗᒋᑦ ᐊᑭᑐᔫᓪᓗᓂᓗ ᐊᐅᓚᖃᑦᑕᑎᓪᓗᒋᑦ. 

ᐃᓚᖏᓪᓗ ᖃᓂᒪᓂᖃᑦᑐᑦ ᑕᒫᓂ 

ᑲᒪᒋᔭᐅᔪᓐᓇᖏᓪᓚᑖᖅᐸᑕ ᐃᓅᓯᖓᓄᑦ ᑐᕌᖅᑐᑦ 

ᑕᐅᓇᓃᖏᓐᓇᓲᒻᒪᕆᐅᓪᓗᑎᒃ ᐊᒥᓱᑦ.  

ᑕᐃᒪᐃᓐᓂᖓᓄᑦ ᑕᐃᒪ ᑮᓇᐅᔭᑦ ᐊᑐᖅᑕᕗᑦ 

ᐊᑭᑐᔪᓪᓚᕆᐅᖃᑦᑕᖅᐳᑦ. ᑕᐃᒃᑯᐊ ᐋᓐᓂᐊᕕᓐᓄᑦ 

ᐃᓚᖏᑦ ᓅᑦᑐᓐᓇᐃᓕᒑᖓᑕ ᑕᒫᓂᓗ 

ᑲᒪᒋᔭᐅᒍᓐᓇᖏᒃᑳᖓᑕ ᑕᐃᒃᑯᐊ ᐊᑭᑐᔪᐊᓘᒻᒪᑕ. 

ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᖅᑲᐅᒥᒐᑦᑎᒋᑦ, 

ᐃᑉᐸᒃᓵᓂ ᐅᖃᓚᐅᕐᒥᔪᖓ ᐃᓚᖓᓂᒃ 

ᐃᒪᐃᓕᖓᖃᑦᑕᖅᑑᔮᖅᑐᑦ ᐅᖃᑐᐃᓐᓇᖅᐳᖓᓕ 

ᖃᐅᔨᒪᔭᓐᓂᒃ. 

 

ᐃᓚᖏᓐᓂᒃ ᓘᑦᑖᑦ ᖃᐅᔨᓴᖅᓯᒪᓐᓂᖏᒃᑳᒐᒥᐅᒃ 

ᑖᓐᓇ ᑕᑯᓚᖓᔭᓂ 

ᖃᐅᔨᓴᖅᑕᐅᑎᐊᒃᑲᓐᓂᕋᓱᓕᖃᑦᑕᕐᒪᑦ ᑕᒪᒃᑯᐊ 

ᐱᒋᐊᕈᑎᒋᔭᐅᓲᖑᓪᓗᑎᒃ 

ᐊᐅᖏᖅᑕᐅᑲᐃᓐᓇᖅᖢᓂ. ᑖᓐᓇ ᓘᑦᑖᖑᔪᖅ 

ᑕᐅᓇᓂ ᐊᒻᒪ ᐅᑕᖅᑭᒋᐊᖃᓕᕆᓪᓗᓂ. ᑕᐃᒃᑯᐊ 

ᑭᓯᐊᓂ ᖃᐃᑉᐸᑕ ᖃᐅᔨᒋᐊᒃᑲᓐᓂᓛᕆᓪᓗᓂ. 

ᐃᓚᖏᑦ ᐅᑎᖅᑎᑕᐅᒍᓐᓇᑲᐅᑎᒋᓲᖑᒐᓗᐊᑦ. 

ᑕᐃᓐᓇ ᓘᑦᑖᖑᔪᖅ ᑐᓴᕋᔅᓴᖃᑦᑎᐊᕈᓂ. ᑖᓐᓇ 

ᐃᓚᒋᔭᐅᒍᓐᓇᓲᖅ ᓇᓗᓇᓐᖏᑎᐊᖅᑐᖅ. ᑖᒃᑯᐊ 

Health-ᑯᓐᓂ ᐅᖃᐅᑎᓯᒪᔭᕋᓗᐊᕗᑦ, ᖃᓄᖅᑐᖅ 

ᑕᒪᓐᓇ ᐃᓗᐊᖅᓯᕚᓪᓕᕈᑎᔅᓴᒥᒃ ᕿᓂᓚᐅᖅᑕ. 

 

ᑲᖏᖅᖠᓂᕐᒦᑎᓪᓗᖓ ᒫᓐᓇᓵᑯᓗᒃ 

ᑕᑯᔭᖅᑐᖅᑕᐅᓚᐅᕐᒥᔪᖓ ᑕᒃᑰᑦ ᐅᕙᓂ 

ᖃᑦᑎᐊᑎᖅᑐᖓᑭᐊᖅ 

ᐊᐅᖏᖅᑕᐅᖃᑦᑕᓕᖅᖢᖔᓚᔪᖃᓚᐅᖅᑐᖅ. 

ᐃᓚᖏᑦ ᑭᖑᕙᓯᕈᑕᐅᖃᑦᑕᕐᒪᑕ ᑕᒪᒃᑯᐊ ᑖᓐᓇ 

ᐱᑦᔪᑕᐅᖃᑕᐅᖅᑰᑦᑐᖅ ᐃᓚᖏᑦ ᑕᐃᒃᑯᐊ 

ᖃᓂᒪᓂᖃᓗᐊᖅᑐᖅ ᑭᓯᐊᓂᑦᑕᐅᖅ ᐊᓯᖏᓐᓄᑦ 

ᓘᑦᑖᓄᑦ ᖃᐅᔨᒋᐊᖅᑕᐅᓗᑎᒃ ᐃᓛᓐᓂᒃ 

ᐊᑐᐃᓐᓇᐅᖏᖃᑦᑕᕐᓂᖏᓐᓅᕙᓪᓚᐃᔪᖅ ᑖᓐᓇ 

ᐱᑦᔪᑕᐅᓲᖑᖅᑰᖅᑐᖅ. ᑭᓯᐊᓂ ᐅᑦᔨᕆᔭᕗᑦ, 

ᐋᖅᑭᒋᐊᕈᒪᔭᕋᓗᐊᕗᑦ ᑕᒪᓐᓇ. ᐅᖃᖅᑎᑦᑎᔩ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᒃ ᒥᔅᑕ 

ᒥᓂᖦᑕ. ᐊᐱᕆᒋᐊᒃᑲᓐᓂᕈᒪᓪᓗᖓ. ᑕᒪᓐᓇ 

ᐊᐅᓪᓚᖅᑎᑦᑎᓯᒪᓲᔭᖃᑦᑕᕐᓂᖅ ᑐᑭᓯᑦᑎᐊᖏᑦᑐᖓ 

ᐅᖃᕋᑖᖅᐲᑦ ᖃᐅᔨᓴᖅᑕᐅᓯᒪᑦᑎᐊᖅᑐᖅ ᓇᓕᐊᒃᑯᑦ 

ᐊᑭᑭᓐᓂᖅᓴᐅᔪᓐᓇᕐᒪᖔᑦ 

ᑕᐅᓇᑏᑎᑦᑎᑦᑑᔮᓗᓪᓗᓂ, ᑐᔪᕐᒥᔾᔪᑎᖏᓐᓄᑦ  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑯᓄᖓ ᐊᑭᓕᖅᓱᐃᓗᓂ ᐅᕝᕙᓘᓐᓃᑦ 

ᐊᖏᕐᕋᖅᑎᓪᓗᒍ ᐊᖏᕋᒥᓂ ᐅᑕᖅᑭᓗᓂ ᑕᒪᓐᓇ 

ᖃᐅᔨᓴᖅᑕᐅᓯᒪᓂᕋᑖᖅᐱᐅᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᒪᐃᓕᖅᑲᐅᔪᖓ ᑕᐃᒃᑯᐊ ᐱᔾᓪᔪᑕᐅᖃᑕᐅᖅᑰᖅᑐᑦ 

ᑕᒪᒃᑯᐊ information-ᖃᑦᑎᐊᖏᓐᓂᒃᑳᖓᒥ ᓘᑦᑖᑦ 

ᐅᕝᕙᓘᓐᓃᑦ ᖃᐅᔨᓴᖅᑕᐅᑲᓐᓂᖅᐸᑦ ᐊᓯᖓᓄᑦ 

ᓘᑦᑖᖁᑎᖓᓄᑦ ᑕᐃᒃᑯᐊ ᐊᑕᐅᑦᑎᒃᐋᖔᑰᖓᑉᐸ 

ᐱᓚᓂᖅᓴᐅᔪᓐᓇᖅᑐᑦ ᓇᓗᓇᖏᑎᐊᖅᑐᖅ. 

ᖃᓄᐃᓪᓚᑦᑖᕐᓂᖏᑦ ᑕᒪᒃᑯᐊ ᓇᓗᓇᕐᒪᑦ, 

ᐋᓐᓂᐊᕐᓃᑦ ᐊᔾᔨᒌᖏᑦᑐᐊᓘᓲᖑᒻᒪᑕ, ᑕᐃᒪ 

ᐊᑕᐅᓯᕐᒥᑦ ᑭᐅᓂᖅ ᐊᔪᕐᓇᕈᑎᒋᔭᖓ. ᐅᓇᓕ 

ᑭᓯᐊᓂ ᐱᓕᕆᐊᕆᔪᒪᔭᕗᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. 

 

ᐊᒥᓱᓄᓪᓗ ᐅᖃᐅᑎᔭᐅᖃᑦᑕᖅᓯᒪᓪᓗᑕ ᐊᑯᓂᓗᐊᖅ 

ᐊᐅᓪᓚᖅᓯᒪᓲᖑᒻᒪᑕᒎᖅ ᐃᓚᖏᑦ 

ᓱᓕᕆᖏᒻᒪᕆᓕᖅᖢᑎᑦ. ᑖᓐᓇ 

ᐋᖅᑭᒋᐊᒃᑲᓐᓂᕈᒪᔭᕋᓗᐊᕗᑦ ᑖᒃᑯᐊᓗ deputy 

minister-ᒐᓄᑦ ᐅᖃᖃᑎᒋᓯᒪᓪᓗᒍ 

ᐅᖃᖃᑎᒋᒃᑲᓐᓂᓐᒨᖅᓯᒪᓪᓗᒍᓗ ᑕᕝᕙ ᑖᓐᓇ 

ᑕᐃᒪᓐᓇᐃᔾᔪᑎᒋᔭᕗᑦ ᐅᔾᔨᕆᔭᕘᓚᕗᖓ ᑖᓐᓇ 

ᐃᓱᐊᕐᖠᒋᐊᒃᑲᓐᓂᕆᐊᖃᕐᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐊᐃᑉᐸᖓᓂᑦ ᐃᓚᒋᐊᕈᑦ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᔅᑕ 

ᒥᓂᔅᑕ. ᖃᐅᔨᒪᔪᖓ ᑕᒪᒃᑯᐊ 

ᐱᓕᕆᐊᖑᔭᕆᐊᖃᖅᑐᑦ ᐊᔾᔨᒌᖏᒻᒪᑕ  

ᐊᔾᔨᒌᖏᑦᑐᒥᓪᓗ ᐃᓕᖅᑯᓯᖃᕐᕕᐅᔭᕆᐊᖃᖅᖢᑎᒃ. 

ᑭᓯᐊᓂ ᐅᓇ ᖃᐅᔨᒍᒪᔭᕋ ᑭᓇ ᐅᖃᖅᑎᐅᕙ 

ᐊᖏᕋᕈᓐᓇᖅᓯᔪᑎᑦ ᐅᕝᕙᓘᓐᓃᑦ ᐱᓇᓱᐊᕈᓯᕐᓂᑦ 

ᐱᖓᓱᓂᑦ ᐅᑕᖅᑭᓂᐊᖅᑐᑎᑦ? ᓘᑦᑖᑐᐊᖅ 

ᐅᖃᖅᑎᐅᕚ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᑕᐃᒪᐃᖅᑰᖅᑐᖅ ᓘᑦᑖᖅ ᑕᐃᓐᓇ 

ᑕᑯᔭᑐᖅᑕᖓ ᖃᓄᐃᖏᑉᐸᑦ. ᑕᐃᒃᑯᐊᓕ 

ᑐᔪᕐᒥᕕᑐᐃᓐᓇᐃᑦ ᑕᒪᑐᒥᖓ 

ᑭᐅᑎᔪᓐᓇᖏᑦᑎᐊᒻᒪᕆᑦᑐᑦ ᓘᑦᑑᒧᑦ 

ᐱᐊᓂᑦᑕᐅᓐᓂᕌᖓᑕ ᐅᑎᕐᓗᑎᑦ ᑭᓯᐊᓂ 

ᐊᖏᕋᕐᓗᑎᑦ. ᖃᐃᖁᔭᐅᒃᑲᓂᕐᕕᖓᓗ 

ᓇᓗᓇᐃᖅᓯᒪᖃᑦᑕᖅᖢᓂ ᐅᕙᓂ 

ᑕᑯᓂᐊᒃᑲᓐᓂᕆᐊᖃᓛᖅᑕᒋᑦ ᖃᓄᓂᑦᑐᒦᑉᐸᑦ 

ᐅᑕᖅᑭᑎᑕᐅᖃᑦᑕᓲᖑᓪᓗᑎᑦ ᑕᐅᓇᓂ. ᑖᓐᓇ 

ᓘᑦᑖᒃᑯᑦ ᑕᒪᒃᑯᐊ ᐊᖏᔪᖅᑳᖑᔪᑦ ᐱᐊᓂᒃᐸᑦ ᑕᐃᒪ 

ᑖᒃᑯᐊᓗ ᑐᔪᕐᒥᕖᑦ ᐃᖏᕋᔾᔪᑎᒃᓴᖏᑦ 

ᐋᖅᑭᓱᖅᑕᐅᓕᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᐱᖓᔪᐊᑦ ᑭᖑᓪᓕᖅᐹᕐᓗ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᑎᒪᔨᐅᔪᖅ ᐊᒥᑦᑐᕐᒥᑦ. 

 

ᐊᐱᖅᑯᑦ 178 - 3(3): ᒪᕐᕉᒃ ᐊᕙᑎᓕᕆᓂᕐᒧᑦ 

ᑐᑭᒧᐊᕈᑎᒃᓵᒃ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᕙᑎᓕᕆᓂᕐᒧᑦ ᒥᓂᔅᑕᒋᔭᐅᔪᖅ 

ᐅᖃᐅᓯᕆᖅᑲᐅᔭᖏᓐᓄᑦ ᓴᖅᑭᑎᑕᐅᓂᖏᒃ ᒪᕐᕉᒃ 

ᐊᕙᑎᓕᕆᓂᕐᒧᑦ ᐊᑐᐊᒐᒃᑖᖅᑲᐅᒃ. ᐅᖃᖅᑎᑦᑎᔩ, 

ᑖᒃᑯᐊ ᐅᖃᓕᒫᖅᖢᒋᑦ ᒪᕐᕈᐃᓕᖓᔪᒃ 

ᐱᓗᐊᓐᖑᐊᖅᑐᒋᑦ ᐊᑐᐊᒑᒃ ᐊᕙᑎᓕᕆᓂᕐᒧ. 

ᓴᕕᕋᔭᒃᓴᓕᖕᓄᑦ ᐃᑦᓯᓇᖅᑕᐅᔪᓄᓪᓗ 

ᓴᕕᕋᔭᒃᓴᓕᓐᓄᑦ ᐊᑐᐊᒐᐃᑦ ᐊᒻᒪ 

ᓴᕕᕋᔭᒃᓴᓕᕕᓂᕐᓂᑦ ᓴᕕᕋᔭᒃᓴᓕᓐᓂᓪᓗ 

ᐊᒥᐊᕈᑎᓄᓪᓗ ᐊᑐᐊᒐᐃᑦ.  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓴᖅᑭᑕᐅᓵᖅᑎᓪᓗᒋᑦ ᐅᖃᖅᑎᑦᑎᔩ, 

ᐊᐱᕆᔪᒪᓪᓗᖓ ᑖᑦᑯᐊ ᐊᑐᖅᑕᐅᓇᓱᒃᑲᔭᖅᐸᑕ 

ᐊᑐᐊᒐᐃᑦ, ᑭᐊᓕ ᑲᒪᒋᓲᕆᕙᐃᑦ? ᐊᑐᐊᒐᕐᓂᑲᐃ 

ᐊᑐᕈᓐᓃ, ᐅᖃᓕᕐᓂᐸᓪᓘᓐᓃᑦ ᓄᓇᓕᓐᓂ ᑭᓇ 

ᐅᖃᖅᕕᐅᔪᓐᓇᖅ ᑕᒪᒃᑯᓂᖓ ᐊᕙᑎᓕᕆᓂᕐᒧᑦ 

ᐃᓱᒫᓘᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ. ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᖅᑦᑕᐅᖅ ᑖᓐᓇ 

ᑲᑎᒪᔨᐅᔪᖅ ᐊᐱᕆᖕᒪᑦ. ᑖᒃᑯᓇᓂ ᐊᑐᐊᒐᐅᔪᓂᑦ, 

ᐊᑐᐊᒐᑐᐃᓐᓇᐅᒻᒪᑕ ᐱᖁᔭᐅᖏᒻᒪᑕ 

ᒪᓕᒐᐅᖏᒻᒪᑕ ᑖᒃᑯᐊ ᒪᓕᒐᒃᓴᑐᐃᓐᓇᐅᓪᓗᑎ. 

ᑖᒃᑯᐊ ᑐᓴᖅᑎᑕᐅᔪᓐᓇᖁᓪᓗᒋᑦ ᑭᒃᑯᑐᐃᓐᓇᐃᑦ 

ᑭᓲᒻᒪᖔᑕ ᑕᒪᒃᑯᐊ ᓲᕐᓗ ᓴᕕᕋᔭᔅᓴᖃᖅᑐᑦ ᖃᓄᕐᓗ 

ᐅᓗᕆᐊᓇᕐᒪᑕ ᑭᒃᑯᑐᐃᓐᓇᕐᓄᑦ ᖃᓄᖅ 

ᑲᒪᒋᔭᐅᒋᐊᖃᕐᓂᖏᓐᓄᑦ ᑖᒃᑯᐊ ᐱᔾᔪᑎᒋᔭᐅᒻᒪᑕ.  

 

ᐃᓱᒫᓗᒍᑎᒋᔭᐅᑉᐸᑕ ᑕᒪᒃᑯᐊ ᓲᕐᓗ 

ᓴᕕᕋᔭᔅᓴᖃᖅᑐᑦ ᑖᒃᑯᐊ ᐆᒪᔪᓕᕆᔨᒃᑯᓐᓄᑦ 

ᐅᖃᐅᓯᕆᔭᐅᒍᓐᓇᖅᑐᑦ ᑖᒃᑯᐊ ᓴᐳᔾᔭᐅᓂᐊᕐᒪᑕ 

ᒐᕙᒪᑐᖃᒃᑯᓪᓗ ᐱᖁᔭᖃᖅᖢᑎᑦ ᑕᒪᒃᑯᓂᖓ 

ᑲᒪᒋᔭᐅᒍᓐᓇᕐᓂᖏᓐᓄᑦ. ᑖᒃᑯᐊ 

ᐊᑐᐊᒐᑐᐃᓐᓇᐅᒻᒪᑕ ᑐᑭᓯᐅᒪᒍᑎᔅᓴᑐᐃᓐᓇᐃᑦ 

ᖃᓄᕐᓗ ᑲᒪᒋᔭᐅᒋᐊᖃᕐᓂᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᑕᒪᓐᓇ ᐊᑐᐊᒐᕐᓂᑦ 

ᓇᓗᓇᐃᖅᓯᑦᑎᐊᕋᕕᑦ. ᑭᒃᑯᓐᓄᑦ, ᐅᓇ ᓯᕗᓪᓕᕐᒥ 

ᐊᐱᕆᐊᓪᓚᓚᐅᕐᓚᒍ, ᑖᒃᑯᐊᖃᐃ ᖃᓪᓗᓈᑎᑐᓪᓗ  

ᐅᐃᕖᑎᑐᓪᓗ ᑎᑎᕌᓂᔅᓯᒪᔪᔅᓴᐅᒻᒪᑕ, ᐃᓄᑦᑐᑦ 

ᑎᑎᕋᖃᑕᐅᓯᒪᕚᑦ ᐃᓄᑦᑑᖓᓕᖅᑎᓯᒪᕙᑦ? ᐊᒻᒪᓗ 

ᖃᓄᖅ ᖃᓪᓗᓇᐅᔭᕈᓐᓇᖏᑦᑐᓂᑦ 

ᑐᑭᓯᔭᐅᑦᑎᐊᕈᓐᓇᖅᐸᑦ ᐃᓄᑦᑑᖓᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ 

ᑲᑎᒪᔨᐅᔪᖅ. ᐄ, ᑕᐃᒪᐃᑎᒍᑦ ᐃᓄᑦᑎᑐᓪᓗ 

ᖃᓪᓗᓈᑎᑐᓪᓗ ᑎᑎᕋᖅᓯᒪᔪᑦ ᐊᒻᒪᓗ ᐅᖃᖅᑲᐅᒐᒪ 

ᑖᒃᑯᐊ ᖃᕋᓴᐅᔭᒃᑯᑦ ᐱᔭᐅᒍᓐᓇᑕᖅᖢᑎᑦ 

ᑐᑭᓯᒋᐊᕈᑎᔅᓴᐃᑦ ᐊᒻᒪᓗᑦᑕᐅᖅ ᐊᓯᖏᓐᓂ ᑲᑎᒪᔨ 

ᑐᓂᒍᓐᓇᖅᖢᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᓗᐊᕈᑎᒋᔭᕋ, ᐅᖃᖅᑎᑦᑎᔩ, ᑐᓵᑲᑕᑦᑐᑕ 

ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᓪᓚᑎᓪᓗᒋᑦ 

ᐊᔅᓱᕉᑎᖃᕐᓂᕐᒥᒃ ᐃᓕᓐᓂᐊᓂᕐᒥᒃ Grade 12-ᒧᑦ 

ᐊᓂᒍᐃᔭᕆᐊᖃᖅᑐᑦ ᑕᒪᒃᑯᓂᖓ 

ᐃᓕᓐᓂᐊᕆᐊᖃᖅᖢᑕ. ᑭᓯᐊᓂ ᐅᖃᐅᑎᔪᒪᓪᓗᒍ 

ᑖᓐᓇ ᐊᕙᑎᓕᕆᔨ ᐊᒥᓱᑲᓪᓛᓗᐃᑦ ᓱᓕ 

ᐃᓄᓪᓚᕇᑦ ᐃᓕᓐᓂᐊᕕᒻᒧᑦ 

ᐊᖅᑯᓵᓚᐅᖅᓯᒪᓐᖏᑦᑐᑦ ᑕᒪᒃᑯᓂᖓ 

ᑐᑭᓯᐅᒪᑦᑎᐊᖃᑦᑕᖏᒻᒪᑕ ᖃᓄᓪᓚᕆᒃ 

ᐱᔭᕆᐊᖃᕋᓗᐊᕐᒪᖔᑕ. 

 

ᑖᒃᑯᓇᓂ ᖃᐃᑦᑎᒐᓗᐊᕈᕕᓐᖓ ᐸᐃᑉᐹᓂᑦ 

ᑐᓂᔾᔪᑎᒋᔪᓐᓇᑕᒃᑲᒎᖑᑯᐊ ᐃᓄᓐᓄᑦ 

ᐃᓕᓐᓂᐊᕕᓐᓄᐊᓚᐅᖅᓯᒪᓐᖏᑦᑐᓄᑦ 

ᑐᑭᓯᔭᐅᔾᔮᕋᓱᒋᓐᖏᑕᒃᑲ. ᐊᐱᕆᒃᑲᓂᖅᑐᖓᓕ 

ᐅᖃᖅᑎᑦᑎᔩ, ᑖᓐᓇᖃᐃ ᒥᓂᔅᑑᔪᖅ  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᒥᓂᒃ ᑎᓕᓯᒃᑲᓐᓂᕈᓐᓇᖅᐳᖅ 

ᑕᒪᒃᑯᐊ ᑐᑭᓯᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᕕᒃᑯᑦ ᐊᖅᑯᓵᖅᓯᒪᓐᖏᑦᑐᑦ? 

 

ᐱᓗᐊᖅᑐᒥ ᑕᒪᒃᑯᐊ ᓲᕐᓗ ᐃᓱᒫᓘᑎᖃᖃᑦᑕᕐᒪᑕ 

ᕿᒪᑦᑕᐅᓂᑯᕕᓃᓪᓗ ᖃᑦᑕᐅᔭᕕᓂᐋᓗᐃᑦ ᖃᓄᕐᓕ 

ᑲᒪᒋᔭᐅᒐᔭᕐᒪᖔᑕ. ᒪᓕᒐᕐᓂᑦ 

ᑐᑭᓯᐅᒪᑦᑎᐊᑎᓐᓇᒋᑦ ᑖᓐᓇ 

ᐊᑑᑎᖃᓗᐊᕈᓐᓇᖏᒻᒪᑦ ᑕᒪᒃᑯᓂᖓ 

ᐃᓕᓐᓂᐊᕕᓐᓄᑦ ᐊᖅᑯᓵᖅᓯᒪᓐᖏᑦᑐᑦ. ᒥᓂᔅᑕ 

ᐊᐱᕆᔭᕋ ᑕᒪᒃᑯᓄᖓᖃᐃ 

ᐊᔅᓱᕉᑎᖃᒃᑲᓐᓂᕈᓐᓇᖅᐳᖅ 

ᑐᑭᓯᑎᑦᑎᑎᐊᒃᑲᓐᓂᕋᓱᐊᕐᓂᕐᒧᑦ ᑕᒪᒃᑯᓄᖓ 

ᖃᓪᓗᓈᑐᑦ ᐅᖃᐅᓯᖏᓐᓂ ᑐᑭᓯᐅᒫᓂᓐᖏᑦᑐᓄᑦ 

ᑭᓯᐊᓂ ᐊᒃᑐᑦᑕᐅᓂᖃᕐᓂᐊᕆᓪᓗᑎᑦᑕᐅᖅ 

ᑕᒪᒃᑯᓄᖓ ᓱᕈᕐᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐊᕙᑎᒥᐅᑕᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐱᓪᓚᑦᑖᓐᓂᐊᓂᕐᒧᑦ 

ᐱᔪᓐᓇᖏᑦᑐᖓ ᑐᑭᓯᐅᒪᔭᐅᑦᑎᐊᓂᐊᖅᐳᓪᓗ 

ᑖᒃᑯᐊ ᐃᖅᑲᓇᐃᔭᖅᑎᑎᓐᓄᑦ ᑕᒪᒃᑯᓄᖓ 

ᑐᑭᓯᔭᐅᓯᒪᒋᐊᖃᕐᒪᑕ ᓄᓇᕗᒻᒥᐅᑕᐅᔪᓄᑦ 

ᒪᓕᒐᔅᓴᐅᓪᓗᑎ ᐃᒪᓐᓇ ᓇᓗᓇᐃᔭᑦᑎᐊᖅᓯᒪᓪᓗᑎ 

ᐅᖃᐅᓯᖅᑕᖃᓗᐊᕌᓗᓐᖏᒃᖢᑎᓪᓗ ᑖᒃᑯᐊ 

ᐆᒪᔪᓕᕆᔨᒃᑯᓪᓗ ᐊᖑᓇᓱᐊᖅᑐᓕᕆᔨᒃᑯᓪᓗ ᑖᒃᑯᐊ 

ᐃᑲᔪᕈᓐᓇᐸᓪᓗᑎᑦ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᒍᑦ 

ᓄᓇᓕᓐᓂ ᑖᒃᑯᐊ ᐆᒪᔪᓕᕆᔨᒃᑯᓐᓄᑦ ᑲᑎᒪᔨᐅᔪᑦ 

ᑕᒪᕐᒥᑲᓴᐅᖃᑦᑕᑐᔅᓴᐅᒻᒪᑕ ᐊᖑᓇᓱᑦᑎᓪᓚᕇᑦ 

ᖃᓪᓗᓇᐅᔭᕈᓐᓇᖏᑦᑐᓘᓐᓃᑦ ᐊᒡᓛᑦ ᐊᒻᒪ 

ᑲᑎᒪᔭᖅᑐᖅᑎᑕᐅᕙᖅᖢᑎᒃ ᐆᒪᔪᐃᑦ ᒥᔅᓵᓄᑦ 

ᖃᓄᕈᓘᔭᒻᒪᕆᐋᓗᒃ. 

ᑕᒪᒃᑯᓂᖓ ᒐᕙᒪᒃᑯᑦ ᐅᕝᕙᓘᓐᓃᑦ ᐊᕙᑎᓕᕆᔨᒃᑯᑦ 

ᐊᑐᐊᒐᖏᓐᓂᓪᓗ, ᒪᓕᒐᖏᓐᓂᓪᓗ ᐱᓗᐊᖅᑐᒥᒃ 

ᓴᐳᒻᒥᔭᐅᔭᕆᐊᖃᓐᓂᖓᓂᒃ ᖃᓪᓗᓈᑐᑦ 

ᐅᖃᐅᓯᕆᖅᑲᐅᔭᖓ Environmental Protection 

Act. ᐱᓗᐊᖅᑐᒥᒃ ᓴᐳᒻᒥᔭᐅᔭᕆᐊᖃᓐᓂᖓᓂᒃ 

ᐊᕙᑎᕗᑦ ᑕᒪᒃᑯᐊ ᐱᓕᕆᕙᓪᓕᐊᑎᓪᓗᒋᑦ 

ᐅᔭᕋᓐᓂᐊᖅᑏᑦ ᐊᓯᖏᓪᓗ ᐃᓱᒫᓘᑕᐅᖃᑦᑕᕐᒪᑕ 

ᑕᒪᒃᑯᓄᖓ ᐊᖑᓇᓱᒃᑎᓄᑦ ᐃᖅᓯᓇᖅᓯᒪᔪᑦ 

ᐅᓄᓗᐊᕐᓂᖏᓐᓄᑦ. ᑲᑎᒪᔭᖅᑐᑎᓪᓗᒋᑦ 

ᑲᑎᒪᔭᖅᑐᕌᖓᑕ ᑖᓐᓇᖃᐃ 

ᐊᒃᓱᕉᑕᐅᒃᑲᓐᓂᕈᓐᓇᖅᐳᖅ. ᐃᓄᐃᑦ ᐱᔪᓐᓇᐅᑎᖏᑦ 

ᑕᒪᑐᒧᖓ ᐊᕙᑎᒧᑦ ᓴᐳᒻᒥᔭᕆᐊᖃᓐᓂᕐᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂ:ᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ 

ᑲᑎᒪᔨᐅᔪᖅ. ᐅᖃᐊᑎᒍᒪᓪᓗᒍᓗ 

ᐃᓱᒫᓘᑎᒋᑦᓯᐊᕐᒥᒐᑦᑎᒍᑦᑕᐅᖅ ᑕᒪᒃᑯᐊ 

ᖃᓪᓗᓈᑎᑐᑦ, ᐃᓄᒃᑎᑐᑐᐃᓐᓇᕐᓗ ᐅᖃᕈᓐᓇᖅᑐᑦ 

ᐊᕙᑎᒥᐅᑕᓄᒃ ᓱᕉᔪᓐᓄᑦ 

ᐊᒃᑐᖅᑕᐅᑦᑕᐃᓕᒪᖁᓪᓗᒋᑦ.  

 

ᐄ, ᑕᐃᒪ ᑖᒃᑯᐊ ᑐᓴᖅᑎᓂᐊᖅᐸᕗᑦ 

ᐆᒪᔪᓕᕆᔨᒃᑯᑦ, ᐊᖑᓇᓱᐊᖅᑐᓕᕆᔨᒃᑯᓪᓗ. ᑕᐃᒪ 

ᑭᓇᑐᐃᓐᓇᖅ ᑖᒃᑯᓂᖓ ᐃᓱᒫᓗᒍᑎᖃᑉᐸᑕ  

ᑕᐃᒃᑯᓄᖓ ᐆᒪᔪᓕᕆᔨᒃᑯᓐᓄᑦ ᐃᒪᓐᓇ 

ᐅᒐᒍᓐᓇᖅᑐᑦ ᐃᑲᔪᕋᓱᐊᓂᐊᕋᑦᑎᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅ’ᑕ ᓯᐅᑦᓴᒃ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᑦᑐᒥ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 179 - 3(3): ᐳᕙᓪᓗᓐᓂᖃᕐᓂᖅ 

ᓄᓇᕘᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᖅᓱᕈᒪᔪᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᓪᓗ ᒥᓂᔅᑕᒧᑦ. ᔮᓄᐊᓕᒥ ᐊᕐᕌᒍᒥ 

ᑕᕝᕙᓂ ᑲᓇᑕᒥ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

$800,000-ᓂᒃ ᐊᑐᕆᐊᖃᓚᐅᕐᒪᑕ ᐳᕙᓪᓗᒃᑐᓄᑦ. 

ᑖᓐᓇ ᒥᓂᔅᑕ ᐃᓄᓕᕆᓂᕐᒧᑦ 

ᐋᓐᓂᐊᖃᓐᓇᖕᖏᑦᑐᓕᕆᓂᕐᒧᓪᓗ 100 ᐅᖓᑖᓄᑦ 

ᐳᕙᓪᓗᓚᑦᑖᖅᑐᖃᓚᐅᕐᒪᑦ. ᑖᓐᓇ 

ᖁᑦᓯᓂᖅᐹᖑᓪᓗᓂ ᐊᕐᕌᒎᓯᒪᓕᖅᑐᓂ. ᒥᓂᔅᑕ 

ᐅᖃᕈᓐᓇᖅᐹ, ᑖᒃᑯᐊ ᖃᑦᓯᐅᓂᖏᓐᓄᑦ ᓄᓇᓕᓐᓂ 

ᓇᓕᐊᓪᓗ ᓄᓇᓕᒃ ᐳᕙᓪᓗᒃᑐᓂᒃ ᐱᑕᖃᓛᖑᕙ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓄᓪᓗ, ᒥᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, ᐅᖃᖅᑏ, 

ᑕᒪᓐᓇ ᐱᒻᒪᕆᐅᕗᖅ ᑖᓐᓇ ᐊᐱᖅᑯᑎᒋᔭᐅᔪᖅ 

ᑭᐅᑦᓯᐊᕈᒪᔭᕋ ᐊᒻᒪᓗ ᐅᐊᑦᓯᐊᕈᒃᑲᓐᓂᖅ 

ᑭᐅᓂᐊᖅᐸᕋ ᖃᐅᔨᒋᐊᓚᐅᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑖᓐᓇ ᑭᐅᓂᐊᕐᒪᒎ ᐅᐊᑦᓯᐊᕈᒃᑲᓐᓂᖅ. 

ᑲᑎᒪᔾᔪᑎᔅᓴᓄᑦ, ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ 

ᑲᓇᓐᓇᖓᓂ, ᒥᔅ ᐃᐊᓪ. 

 

ᐊᐱᖅᑯᑦ 180 - 3(3): ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᖏᑕ ᖃᓄᐃᑦᑑᓂᖓ (ᐃᐊᓪ) 

 

ᐃᐊᓪ: ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᓴᑕᒧᑦ 

CLEY. ᑕᐃᒪ ᑐᓵᖅᑲᐅᒻᒪᑦ ᐊᐱᖅᑯᑎᖃᑦᑎᓪᓗᖓ 

ᑖᒃᓱᒧᖓ ᒥᓂᔅᓴᑕᒧᑦ ᑮᓇᐅᔭᓕᕆᓂᕐᒧᑦ. ᑮᓇᐅᔭᐃᑦ 

ᐊᑐᓐᖏᓗᐊᖅᑕᐅᓕᒑᒻᒪᑕ ᒐᕙᒪᒃᑯᓐᓄᑦ ᑕᕝᕙᓂ 

ᐊᕐᕌᒍᒋᔭᑦᑎᓐᓂ. 

 

ᓇᓗᓇᐃᕈᓐᓇᖅᐹ ᑖᓐᓇ ᐱᓕᕆᐊᖓ, Culture, 

Elders, Language and Youth ᑮᓇᐅᔭᓂᒃ 

ᐊᑐᓐᖏᓗᐊᓚᖓᒻᒪᖔᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᑦᑕᐅᖅ ᑖᒃᓱᒥᖓ 

ᐊᐱᕆᒐᕕᑦ. ᐄ, ᐊᑐᓐᖏᓗᐊᕈᒪᒐᓗᐊᖅᑐᒍᑦ 

ᑮᓇᐅᔭᓂᒃ ᑭᓯᐊᓂ ᑕᒫᓂ ᑭᐅᔭᐅᖅᑲᐅᒻᒪᑦ 

ᒥᓂᔅᑕᒧᑦ ᑮᓇᐅᔭᓕᕆᓂᕐᒧᑦ ᐊᕐᕌᒎᑉ 

ᐊᕝᕙᖓᓃᓕᑕᐃᓐᓇᕋᑦᑕ ᐊᑐᓐᖏᓗᐊᓛᖅᑐᓂᒃ 

ᑮᓇᐅᔭᓂᒃ ᒫᓐᓇ ᓱᓕ ᓇᓗᓇᖅᑐᐃᓐᓇᐅᒻᒪᑕ. 

ᑕᐃᒃᓱᒪᓂ ᖃᓪᓕᑲᓐᓂᖅᑲᑦ ᑕᐃᓐᓇ ᐊᕐᕌᒎᑉ 

ᓄᖑᕝᕕᒃᓴᖓ. ᐃᒪᓐᓇ ᐊᑐᓗᐊᓐᓂᐊᖅᑐᒍᑦ, 

ᐊᑐᓐᖏᓗᐊᓛᖅᑐᒍᓪᓘᓐᓃᑦ 

ᑭᐅᔪᓐᓇᓯᒃᑲᓐᓂᕈᒫᑦᑐᔅᓴᐅᒐᓗᐊᖅᑐᒍᑦ. ᑖᓐᓇ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ ᑭᐅᔾᔪᑎᒋᖅᑲᐅᔭᖓ 

ᑕᐃᒪᐃᓕᖓᑐᐃᓐᓇᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᖅᑎᑕᐅᓂᕆᓚᐅᖅᑕᕋᖃᐃ ᓱᓕᒻᒪᖔᑦ $5 

ᒥᓕᐊᓐᓂᒃ ᐅᓪᓗᒥᐅᔪᖅ ᐃᓛᒃ 

ᐊᑐᓐᖏᓗᐊᖅᓯᒪᓚᒋᐊᔅᓴᔅᓯ. ᑕᐃᒪᐃᑉᐸᖃᐃ ᒫᓐᓇ, 

ᐅᓪᓗᒥ ᖃᑦᓯᓂᒃ ᐊᑐᓐᖏᓗᐊᓕᒑᕕᓯ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐃᓕᖅᑯᓯᑐᖃᓂᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᑕᐃᒫᑦᓴᐃᓐᓇᖅ ᓱᓖᓛᒃ ᐊᕐᕌᒍ 

ᐊᕝᕙᖓᓃᓕᑕᐃᓐᓇᕋᑦᑕ ᑮᓇᐅᔭᒥᒃ ᓱᓕ 

ᑐᓂᐅᖅᑲᐃᖃᑦᑕᖅᑐᒍ ᑕᒪᒃᑯᓂᖓ Grants and 

Contributions ᑐᒃᓯᕌᖑᔪᓂᒃ. ᑕᐃᒫᒃ ᓱᓕ 

ᑐᒃᓯᕌᕐᕕᐅᖏᓐᓇᖃᑦᑕᕈᓐᓇᕋᑦᑕ ᑮᓇᐅᔭᐃᑦ ᑖᒃᑯᐊ 

ᐊᖏᖅᑕᐅᔪᑦ ᐱᔾᔪᑎᒃᓴᖃᑦᑎᐊᑐᐊᕌᖓᑕ 

ᐊᖏᖅᑕᐅᖃᑦᑕᕐᒪᑕ. ᓈᒻᒪᓈᖅᓯᒪᓐᖏᑐᐊᕌᖓᑕ  

ᐊᖏᖅᑕᐅᓐᖏᓚᐅᓐᖏᓚᐅᐸᒃᑭᓪᓗᑎᒃ. ᑕᐃᒫᒃ ᓱᓕ 

ᑮᓇᐅᔭᓂᑦ ᐊᑐᖅᑐᒍᑦ ᐊᑐᒐᒃᓴᑎᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᐋᒡᒑ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 181 - 3(3): ᑐᓴᒐᒃᓴᖅ 

ᑮᓇᐅᔭᖃᖅᑎᑦᑎᓂᕐᒧᑦ ᓄᓇᓕᓐᓂ 

ᖁᐊᖃᐅᑎᒃᓴᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᕆᔪᒪᒐᒪ ᒥᓂᔅᑕᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

ᓯᕗᓕᖅᑎ ᐊᒻᒪᓗ ᑖᓐᓇ ᐅᖃᖃᑎᒋᓚᐅᕋᒃᑭᑦ 

ᐅᖃᐅᓯᖃᖅᑐᑎᑦ ᓄᓇᕗᒻᒥ ᐊᒃᖢᐃᖅᑐᑦ 

ᐱᔾᔪᑎᒋᓗᒋᑦ ᐃᑲᔪᕈᑎᒃᓴᖏᓐᓂᒃ. 

ᐊᖏᕈᑎᖃᓚᐅᕋᑦᑕ ᑮᓇᐅᔭᓂᑦ ᐊᑐᒐᒃᓴᖏᓐᓂᒃ 

ᓄᓇᓕᓐᓂ ᖁᐊᖃᐅᑎᒃᓴᐅᒐᔭᖅᑐᓂᑦ. ᒥᓂᔅᑕᖃᐃ 

ᐅᓂᒃᑳᕈᓐᓇᖅᐸ ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᓱᕐᒪᑦ. ᓯᑎᐱᕆ 15, 2010-ᖑᑎᓪᓗᒍ 

ᐱᓕᕆᐊᖃᓚᐅᕋᑦᑕ ᓄᓇᓕᓐᓂ 

ᖁᐊᖃᐅᑎᒃᓴᖃᕈᓐᓇᖁᓪᓗᒋᑦ ᓂᕿᓂᓪᓗ ᑕᒪᓐᓇ 

ᐱᔾᔪᑎᖃᓗᐊᖅᑐᑎᑦ ᐊᒃᓱᕈᖃᑦᑕᕐᒪᑕ, ᑕᒪᓐᓇ 

ᐃᓱᒫᓗᒍᑎᒋᔭᐅᓪᓗᓂ ᒐᕙᒪᒃᑯᓐᓄᑦ. ᑕᐃᒪ 

ᐱᓕᕆᐊᖃᖅᑐᒍᑦ ᒫᓐᓇ ᐊᒻᒪᓗ ᓄᓇᓕᓐᓂ ᑖᒃᑯᐊ 

ᐊᑐᓂ ᑐᒃᓯᕋᕈᑎᖃᕈᓐᓇᖅᑐᑎᑦ ᓄᓇᓕᓐᓂ 

ᖁᐊᖃᐅᑎᑖᕐᓂᕐᒧᑦ. 

 

ᑭᓯᐊᓂ ᐱᓕᕆᖃᑎᒋᓯᒪᔭᕗᑦ ᑖᒃᑯᐊ 

ᐃᖅᑲᓇᐃᔭᖃᑎᒋᔭᕗᑦ ᓇᓪᓕᐊᒃᑯᑦ ᑕᐃᒪᓐᓇᒃ 

ᓄᓇᓕᓐᓂ ᖁᐊᖃᐅᑏᑦ 

ᐊᐅᓚᑕᐅᒍᓐᓇᕋᔭᕐᓂᖏᓐᓄᑦ. ᖃᐅᔨᒪᒐᕕᑦ, 

ᐅᖃᖅᑏ, ᑖᒃᑯᐊ ᐊᑭᑐᔫᖃᑦᑕᕐᒪᑕ  

ᐱᓕᕆᖃᑎᒋᓂᐊᖅᐸᕗᑦ ᓇᓪᓕᐊᒃᑯᑦ ᑕᒪᒃᑯᐊ 

ᐆᒻᒪᖁᑎᖃᒃᑲᓐᓂᕈᓐᓇᕋᔭᕐᒪᖔᑕ ᖁᐊᖃᐅᑎᑦ 

ᑲᑉᐳᑎᔭᐅᓯᒪᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᑖᓐᓇ ᑭᐅᒻᒪᑦ ᑕᒪᓐᓇ 

ᐊᑐᖅᑕᐅᒋᐊᖃᓪᓚᕆᒻᒪᑦ. ᖃᐅᔨᒪᒐᒪ ᓄᓇᑦᑎᓐᓂ 

ᐃᓛᓐᓂᒃᑯᑦ ᓄᓇᓕᐅᑉ ᖁᐊᖃᐅᑎᖏᑦ 

ᓄᑕᐅᓐᖏᓗᐊᖅᑐᑎᑦ ᐊᑐᖅᑕᐅᒍᓐᓃᓕᕌᖓᑕ 

ᑕᒪᒃᑯᐊ ᓂᖀᑦ ᒪᐅᓐᖓᑐᐃᓐᓈᖅᐸᒻᒪᑕ. ᖃᑦᑏᑦ 

ᓄᓇᓖᑦ ᑕᐃᒪᓐᓇᒃ ᑮᓇᐅᔭᓂᑦ ᑐᒃᓯᕋᖅᓯᒪᕙᑦ 

ᖁᐊᖃᐅᑎᒃᓴᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᒃᑯᐊ ᑐᑭᓯᒋᐊᕈᓐᓇᓐᖏᓇᒃᑭᑦ ᒫᓐᓇ 

ᑎᑎᕋᖅᓯᒪᔪᖅᑕᖃᓐᖏᓐᓇᒪ. ᕿᑎᕐᒥᐅᓂ ᓄᓇᓖᑦ 

ᐱᓕᕆᖃᑎᒋᓯᒪᔭᕗᑦ ᐃᑲᔪᖅᑕᐅᔪᓐᓇᖁᓪᓗᒋᑦ 

ᓄᓇᓕᓐᓂ ᖁᐊᖃᐅᑎᑖᕐᓂᕐᒧᑦ. ᑖᒃᑯᐊ 

ᖃᑦᑎᓪᓚᕆᐅᒻᒪᖔᑕ ᑐᒃᓯᕋᖅᑐᑦ ᐅᔾᔨᕆᓐᖏᓇᒃᑭᑦ 

ᑭᐅᒃᑲᓐᓂᕐᓂᐊᖅᐸᕋ ᐱᓯᒪᓕᕈᒃᑯ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗᒃᑕᐅᖅ ᑖᓐᓇᖃᐃ ᒥᓂᔅᑕ 

ᑐᑭᓯᒋᐊᕈᑎᒃᓴᓂᖅᑲᐃ ᖃᐃᑦᑎᒍᓐᓇᖅᐸ 

ᖃᑦᑎᑐᖅᓯᒪᒻᒪᖔᑕᓗ ᓄᓇᓕᓐᓄᑦ ᑐᓂᔭᐅᔪᑦ  

ᑮᓇᐅᔭᑦ. ᐊᒻᒪᓗ ᐃᒪᓐᓇᐃᓕᐅᕋᓱᐊᖅᑐᖓ 

ᖃᐅᔨᒐᓱᐊᕋᒪ ᑖᓐᓇ ᐊᑐᖅᑕᐅᒋᐊᖃᓪᓚᕆᑉᐸᑦ 

ᒐᕙᒪᒃᑯᖅᑲᐃ ᓴᓇᒃᑲᓐᓂᕈᓐᓇᖅᑐᒃᓴᐅᒻᒪᑕ 

ᑎᑭᑎᑦᑎᒃᑲᓐᓂᕈᓐᓇᖅᑐᒃᓴᐅᒻᒪᑕ ᖁᐊᖃᐅᑎᒃᓴᓂᑦ 

ᑕᐃᓐᓇᖃᐃ ᑐᑭᓯᒋᐊᕈᓐᓇᖅᐸᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᐊᑐᖅᑐᒃᓴᐃᑦ ᑮᓇᐅᔭᐃᑦ 

$24,000-ᖑᖃᑦᑕᕐᒪᑕ ᐊᑕᐅᓯᕐᒧᑦ ᓄᓇᓕᓐᓄᑦ 

ᒐᕙᒪᒃᑯᓐᓄᑦ ᐊᑭᓕᖅᑐᖅᑕᐅᓪᓗᑎᒃ. 

ᐃᒪᓐᓇᐃᓕᐅᕋᓱᐊᕋᑦᑕ ᑕᒪᒃᑯᓄᖓᓕ 

ᓂᕿᓪᓚᑦᑖᓂᒃ ᑕᐃᒪᓐᓇᒃ ᐱᑎᑦᑎᓇᓱᐊᕋᑦᑕ 

ᑕᒪᓐᓇ ᐊᒃᓱᕉᑎᒋᓪᓗᑎᒍ. ᐃᓄᐃᑦ ᓂᕿᑐᖃᖏᓐᓂᑦ 

ᓄᓇᓕᓐᓅᖅᑎᑦᑎᒐᓱᑦᑐᒍᑦ ᑕᐃᒪᓐᓇ 

ᐊᕐᓱᕈᓐᖏᓐᓂᖅᓴᐅᖃᑦᑕᕐᒪᑕ ᑕᐃᒫᒃ, 

ᐊᔪᖅᓴᖏᓐᓂᖅᓴᐅᖃᑦᑕᕐᒪᑕ ᓂᕿᓄᑦ 

ᐱᔾᔪᑎᖃᖅᑐᑎᒃ. ᑕᒪᓐᓇ ᐸᕐᓇᐅᑎᒋᓯᒪᔭᖅᐳᑦ 

ᑕᕝᕙᓂ ᖃᓄᖅᑑᕈᑎᔅᓴᖅᑎᓐᓂᑦ ᑎᑎᕋᖅᓯᒪᔪᓂᑦ.  

 

ᐅᖃᖅᑏ, ᖃᐅᔨᒪᔪᔅᓴᐅᕗᑎᑦ ᐊᓯᖏᓐᓂᑦ ᓇᒻᒥᓂᖅ 

ᐱᓕᕆᕝᕕᖃᖅᑐᓂᒃ ᐊᒻᒪᓗ ᐊᓯᖏᓐᓂᑦ 

ᐱᓕᕆᖃᑎᖃᕋᓱᐊᖅᑐᒍᑦ ᐃᓛᓐᓂᓘᓐᓃᑦ 

ᐊᖑᓇᓱᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᓐᓂᑦ 

ᐱᓕᕆᖃᑎᖃᖃᑦᑕᖅᑐᒍᑦ ᓄᓇᓖᑦ 

ᐃᑲᔪᖅᑕᐅᓂᕆᒍᑎᔅᓴᖏᓐᓂᑦ. ᐊᔾᔨᒌᓐᖏᑦᑑᑎᐅᒻᒪᑕ 

ᑖᒃᑯᐊ ᐊᔾᔨᒌᓐᖏᑦᑐᑦ ᓄᓇᓖᑦ. ᑕᐃᒪ 

ᐱᓕᕆᖃᑎᒋᕙᕗᑦ ᓄᓇᓕᓐᓂ 

ᐊᖑᓇᓱᐊᖅᑐᓕᕆᔨᒃᑯᓐᓂᓪᓗ ᐱᓕᕆᖃᑎᖃᖅᑐᑕ 

ᑖᒃᑯᐊ ᖁᐊᖃᐅᑏᑦ ᐋᖅᑭᒃᑯᑦᑎᒍ  

ᐊᑲᐅᓈᖅᓯᖁᓪᓗᒋᑦ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐱᖓᔪᐊᑦ ᑭᖑᓪᓕᖅᐹᕐᓗ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ. 

ᑭᐅᓪᓚᑦᑖᖅᑰᓐᖏᒻᒪᒍ ᐃᒪᓐᓇ ᑮᓇᐅᔭᐃᑦ 

ᖃᑦᑎᐅᖃᑦᑕᕐᒪᖔᑕ ᐊᑐᖅᑕᐅᔪᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᑖᒃᑯᓄᖓ ᐊᐅᓚᒍᑎᓄᑦ 

ᐊᑐᖅᑕᐅᖃᑦᑕᖅᑐᑦ? 

 

ᑐᒃᓯᕋᖃᑦᑕᕐᓂᕋᐃᖅᑲᐅᒻᒪᑦ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᐱᓕᕆᖃᑎᖃᕐᒪᑕ ᐊᔾᔨᒌᓐᖏᑦᑐᓂᑦ ᑎᒥᐅᔪᓂᑦ 

ᑮᓇᐅᔭᖅᑖᒃᑲᓐᓂᕈᒪᓪᓗᑎᒃ ᑕᒪᑐᒪ ᒥᒃᓵᓄᑦ 

ᐱᔾᔪᑎᒋᓪᓗᒍ ᖃᐅᔨᒍᒪᔪᖓᓗ ᖃᑦᑎᓂᒃ 

ᐊᑐᖃᑦᑕᕐᓂᖏᓐᓄᑦ ᑮᓇᐅᔭᓂᒃ ᒫᓐᓇᒧᑦ ᑎᑭᓪᓗᒍ, 

ᓇᓪᓕᐅᓐᓂᓪᓗ ᓄᓇᓖᑦ ᑕᐃᒪᓐᓇ 

ᑐᒃᓯᕋᐅᑎᖃᖅᓯᒪᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᖅᑏ ᐃᒪᓐᓇ ᐱᓕᕆᐊᕆᔭᖓᓂᑦ 

ᓄᖅᑲᖅᑎᒐᓱᐊᓐᖏᑕᕋᓗᐊᕋ 

ᐊᑐᐃᓐᓇᐅᑎᑕᐅᒋᐊᖃᕐᒪᑦ ᑲᑎᒪᔨᐅᑉ ᐃᓗᐊᓄᑦ 

ᑕᒪᒃᑯᐊ ᑮᓇᐅᔭᑦ ᐊᑐᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒫᓐᓇ ᐊᐱᖅᓱᕐᓇᖅ ᐅᖃᐅᓯᒃᑯᑦ ᐱᐊᓂᒻᒪᑦ. 

ᑲᑎᒪᔾᔪᑎᔅᓴᕗᑦ ᑕᑯᒋᐊᕐᒥᓗᒋᑦ ᓈᓴᐅᑎᓕᒃ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. ᑐᒃᓯᕋᐅᑏᑦ 

ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑦ 

ᑐᑭᓯᕋᐅᑕᐅᓚᐅᖅᑐᓄᑦ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᐃᓐᓇᖅᑐᓪᓗ ᒪᓕᒐᒃᓴᑦ 

ᐊᓯᖏᓪᓗ ᐅᖃᐅᓯᕆᔭᐅᓂᖏᓐᓄᑦ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ 

ᐱᒋᐊᖅᑎᑕᐅᓂᐊᖅᑐᓂᒃ. 15. ᖃᐅᔨᒃᑲᐃᓂᖅ 

ᐱᖁᔨᕗᖔᖑᓂᐊᖅᑐᓂᒃ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 16. 

ᐱᒋᐊᖅᑎᑕᐃᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᔭᒃᓴᐃᑦ. ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 16 - ᐊᕐᕌᒍᑕᒫᑦ ᐅᓂᒃᑳᕆᐊᖃᕐᓂᕐᒧᑦ 

(ᐃᒥᐊᓗᓕᕆᔨᒃᑯᑦ) ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑎᕗᖓ ᑭᖑᕝᕕᖅᑕᐅᓪᓗᖓ 

ᑲᖏᖅᖠᓂᕐᒥ ᓂᒋᐊᓄᑦ ᑎᑭᕋᕐᔪᐊᕐᒥᓗ ᒪᓕᒐᒃᓴᖅ 

16, ᐊᕐᕌᒍᑕᒫᑦ ᐅᓂᒃᑳᕆᐊᖃᓐᓂᕐᒧᑦ 

ᐃᒥᐊᓗᓕᕆᔨᒃᑯᑦ ᒪᓕᒐᖓ ᐅᖃᓕᒫᖅᑕᐅᖁᓪᓗᒋ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᑦ. 

ᐊᖏᓐᖏᑦᑐᑦ. ᑲᔪᓯᕗᖅ. ᒪᓕᒐᒃᓴ 16 ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᒌᖅᐳᖅ. 

 

17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 17 - ᐊᑮᑦᑐᕆᔭᓂᑦ ᐲᔭᐃᓂᕐᒧᑦ 

ᒪᓕᒐᖅ, 2011-2012 - ᓯᕗᓪᓕᖅᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪᓗ ᑎᑭᕋᕐᔪᐊᒧᑦ 

ᒪᓕᒐᒃᓴᖅ 17, ᐊᑮᑦᑐᕆᔭᓂᑦ ᐲᔭᐃᓂᕐᒧᑦ ᒪᓕᒐᖅ,  

2011-2012 ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᑉᐳᖅ. ᓈᒻᒪᔅᓴᖅᑐᓗᑦᑖᑦ. ᓈᒻᒪᓴᓐᖏᑦᑐᑦ. 

ᑲᔪᓯᕗᖅ. ᒪᓕᒐᒃᓴᖅ 17 ᐅᖃᓕᒫᖅᑕᐅᓂᖃᓯᕗᖅ 

ᐊᐃᑉᐹᓂᒃ. 

 

17. ᐅᖃᓕᒫᕐᓂᖅ ᒪᓕᒐᒃᓴᓂᑦ ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 18 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑕᐅᓯᐅᓐᖏᑦᑐᑦ 

ᒪᓕᒐᐃᑦ ᑐᑭᓕᐊᑦᑎᐊᕐᓂᖏᓐᓄᑦ 

(ᐊᐃᑉᐸᕆᔭᒧᑦ ᐃᑲᔫᑏᑦ ᐱᔭᕆᐊᓖᓪᓗ) - 

ᓯᕗᓪᓕᖅᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᑲᖏᖅᖠᓂᖅ 

ᓂᒋᐊᓄᑦ ᑎᑭᕋᕐᔪᐊᖅ ᑐᒡᓕᖅᑕᐅᓪᓗᖓ, ᒪᓕᒐᒃᓴᖅ 

18, ᑖᓐᓇ ᐋᖅᑭᒋᐊᕈᑎᐅᒐᔭᖅᑐᖅ ᓲᕐᓗ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᑉᐳᖅ ᐱᖁᔨᕗᖔᖓ. ᓈᒻᒪᓴᖅᑐᓗᑦᑖᑦ 

ᐱᖁᔨᕗᖔᒧᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᖅ 

ᑲᔪᓯᑎᑕᐅᕗᖅ. ᒪᓕᒐᒃᓴᖅ 18 ᓯᕗᓪᓕᖅᐹᒥ 

ᐅᖃᓕᒫᖅᑕᐅᒌᖅᐳᖅ. 

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 19 - ᐃᓚᒌᓂᑦ ᐃᑲᔪᕆᐊᖃᕐᓂᕐᒧᑦ 

ᑎᓕᐅᕈᑎᓄᓪᓗ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᖏᖅᖠᓂᖅ ᓂᒋᐊᓄᑦ 

ᑎᑭᕋᕐᔪᐊᒧᓪᓗ ᑐᒡᓕᖅᑎᓪᓗᓂ, ᒪᓕᒐᒃᓴᖅ 19, 

ᐃᓚᒌᓂᑦ ᐃᑲᔪᕆᐊᖃᓐᓂᕐᒧᑦ ᑎᓕᐅᕈᑎᓄᓪᓗ 

ᒪᓕᒐᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᑉᐳᖅ ᐱᖁᔨᕗᖔᖓ. ᓈᒻᒪᓴᖅᑐᓗᑦᑖᑦ 

ᐱᖁᔨᕗᖔᒧᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ 

ᑲᔪᓯᑎᑕᐅᕗᖅ. ᑖᓐᓇ ᒪᓕᒐᒃᓴᖅ 19, ᓯᕗᓪᓕᖅᐹᒥ 

ᐅᖃᓕᒫᖅᑕᐅᒌᖅᐳᖅ. 
 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ.  
 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

(ᐃᖅᑲᖅᑐᐃᕕᒻᒥ ᒪᓕᒃᑕᐅᒋᐊᖃᖅᑐᑦ) - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᖏᖅᖠᓂᖅ ᓂᒋᐊᓄᑦ 

ᑎᑭᕌᕐᔪᐊᒧᓪᓗ ᑐᒡᓕᖅᑎᓪᓗᓂ, ᒪᓕᒐᒃᓴᖅ 20, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᑉᐳᖅ ᐱᖁᔨᕗᖔᖓ. ᓈᒻᒪᓴᖅᑐᓗᑦᑖᑦ 

ᐱᖁᔨᕗᖔᒧᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ 

ᑲᔪᓯᑎᑕᐅᕗᖅ. ᒪᓕᒐᒃᓴᖅ 20 ᓯᕗᓪᓕᖅᐹᒥ 

ᐅᖃᓕᒫᖅᑕᐅᒌᖅᐳᖅ. 

 

17. ᑖᒃᑯᐊ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᒥ 

ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 21 - ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 

ᓈᓴᐅᑎᖓ 3 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᖏᖅᖠᓂᖅ ᓂᒋᐊᓄᑦ 

ᑎᑭᕋᕐᔪᐊᒧᓪᓗ ᑐᒡᓕᖅᑎᓪᓗᓂ, ᒪᓕᒐᒃᓴᖅ 21, 

ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ ᐋᖅᑭᒋᐊᕆᓂᕐᒧᑦ 

ᒪᓕᒐᖅ, 2011, ᓈᓴᐅᑖ 3, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᐊᔪᕐᓇᖏᓐᓂᖅᓴᐅᓕᕐᖓᑦ? 
 

>>ᐃᓪᓚᖅᑐᑦ 
 

ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑖᓐᓇ ᓈᒻᒪᑉᐳᖅ 

ᐱᖁᔨᕗᖔᖓ. ᓈᒻᒪᓴᖅᑐᓗᑦᑖᑦ ᐱᖁᔨᕗᖔᒧᑦ?  

ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ ᑲᔪᓯᑎᑕᐅᕗᖅ. 

ᒪᓕᒐᒃᓴᖅ 21 ᐅᖃᓕᒫᖅᑕᐅᒌᖅᓯᒪᓕᖅᐳᖅ 

ᓯᕗᓪᓕᖅᐹᒥ. 

 

17. ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᒥ ᒪᓕᒐᒃᓴᐃᖅ. 

ᓯᕗᓕᖅᑎ.  

 

ᒪᓕᒐᒃᓴᖅ 23 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᓕᒫᖅᓯᐅᑎᑦ ᓯᓚᑦᑐᓴᕐᕕᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ 

ᓂᕈᐊᖅᑕᐅᓯᒪᔪᒧᑦ ᐅᖅᑯᕐᒥᐅᑦ, ᑖᓐᓇ ᐱᖁᔭᒃᓴᖅ 

23, ᐱᖁᔭᖅ ᐋᖅᑭᒋᐊᕆᔾᔪᒃ ᑭᒃᑯᓕᒫᓄᑦ ᐊᑕᔪᓂᒃ 

ᓯᓚᑦᑐᓴᕐᕕᓐᓂ ᐱᖁᔭᖅ ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑖᓐᓇ 

ᓈᒻᒪᑉᐳᖅ ᐱᖁᔨᕗᖔᖓ. ᓈᒻᒪᓴᖅᑐᓗᑦᑖᑦ 

ᐱᖁᔨᕗᖔᒧᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ 

ᑲᔪᓯᑎᑕᐅᕗᖅ. ᒪᓕᒐᒃᓴᖅ 23 ᑖᓐᓇ 

ᐅᖃᓕᒫᖅᑕᐅᒌᖅᐳᖅ ᓯᕗᓪᓕᖅᐹᒥ.  

 

17. ᐱᖁᔨᕗᖔᕈᑏᑦ ᓯᕗᓪᓕᖅᐹᒥ 

ᐅᖃᓕᒫᖅᑕᖁᓪᓗᒋᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ. 19. ᑲᑎᒪᑐᐃᓐᓇᕆᐊᓕᕐᓂᖅ 

ᐱᖁᔭᒃᓴᓂᑦ ᐊᓯᖏᓐᓂᓪᓗ ᐱᓕᕆᐊᖃᕐᓂᐊᕐᓗᓂ 

ᒪᓕᒐᒃᓴᖅ 13, 14, 15-ᓪᓗ, ᒥᔅᑕ ᓂᖏᐅᖓᓐ 

ᐃᒃᓯᕙᐅᑕᐅᓗᓂ. 

 

ᐱᒋᐊᓚᐅᓐᖏᓂᑦᑎᓐᓂ ᑕᐃᒪ ᕿᓚᒥᑯᓗᒃ 

ᓄᖅᑲᖓᓚᐅᐱᓪᓚᓐᓂᐊᖅᑐᒍᑦ 10-ᒥᓂᔅᓯᒥᒃ. 

 

ᐃᖅᓱᒃᑏ.  

 

>>ᓄᖅᑲᖓᑲᐃᓐᓇᖅᑐᑦ 10:29ᒥ ᑲᔪᓯᒃᑲᓂᖅᑐᑎᓪᓗ 

10:43ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᐅᓪᓛᓴᒃᑯᑦ. 

ᑐᓐᖓᓱᒋᑦᓯ ᑕᕝᕗᖓ ᑲᑎᒪᑐᐃᓐᓇᓂᕐᒧᑦ.  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂᓗ ᑲᑎᒪᑐᐃᓐᓇᑎᓪᓗᑕ ᒪᓕᒐᒃᓴᐃᑦ 13, 14 

ᐊᒻᒪᓗ 15 ᐱᓕᕆᐊᒃᓴᖃᕋᑦᑕ. ᑖᒃᑯᐊ 

ᑲᑎᒪᑐᐃᓐᓇᖅᑐᑦ ᐃᒃᓯᕙᐅᑕᕆᔭᖓ ᖃᓄᖅ 

ᐃᓱᒪᖃᒻᒪᖔᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. ᐃᑉᐸᔅᓴᖅ 

ᑕᐃᒃᑯᓂᖓ ᕿᒥᕐᕈᓚᐅᕋᑦᑕ ᑖᒃᑯᓂᖓ ᓄᓇᕗᑦ 

ᐃᓪᓗᓕᕆᔨᕐᔪᐊᑯᓐᓂᑦ. ᑖᒃᑯᓂᖓ ᕼᐅᓕ 

ᐱᓕᕆᐊᕆᔭᖃᕋᑦᑕ ᐋᖅᑭᑎᑲᓐᓂᕼᐅᐊᖅᑐᑕ 

ᑖᒃᓱᒥᖓᓐ. ᑖᓐᓇ ᐱᐊᓂᓐᓂᖅᐸᑦ ᐅᓪᓗᒥ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᓂᕐᒧᑦ, ᑖᒃᑯᐊ 

ED&T-ᖑᓂᕋᖅᑕᐅᔪᓂᒃ ᐱᓗᑕ. ᖃᐅᔭᐅᑎᒍᓪᓗ 

ᑕᐃᒪ ᖃᓄᐃᓐᖏᓐᓇᖅᐸᑦ 

ᐱᒋᐊᒃᑲᓂᖅᑑᓗᐊᖅᑰᓐᓂᕈᑦᑕ  ᑕᐃᒃᑯᓂᖓ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᒻᒪᓗ 

ᐃᓄᓕᕆᔨᒃᑯᓐᓄᑦ. ᒪ’ᓇᐅᔪᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᑉᐸᑕ ᑲᑎᒪᑐᐃᓐᓇᖅᑐᑦ ᑖᒃᑯᐊ 

ᑮᓇᐅᔭᕐᒧᑦ ᓯᕗᓂᒃᓴᕆᔭᑦᑎᓐᓄᑦ ᐋᖅᑭᓱᖅᑕᐅᓯᒪᔪᑦ 

ᐃᓪᓗᓕᕆᔨᕐᔪᐊᑯᓐᓂᒃ ᑲᔪᓯᖁᓪᓗᒍ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-

2013 - ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐄ, ᖁᔭᓐᓇᒦᒃ. ᑕᐃᒪᐃᒻᒪᑦ ᒥᔅᑕ 

ᑰᓕ ᐃᑲᔪᖅᑎᒋᓂᐊᖅᑕᕐᓂᒃ ᐃᓚᖃᓕᒑᕐᒪᖔᖅᐱᑦ 

ᐊᐱᕆᔪᒪᓪᓗᑎᑦ? 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᓕᖅᐱᒃᑲᓂ ᑕᒫᓃᑦᑐᑦ 

ᐊᑐᐃᓐᓇᐅᓕᖅᑐᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑲᑎᒪᔨᕋᓛᑦ 

ᐊᖏᖃᑎᒌᑉᐱᑖ ᑖᒃᑯᐊ ᐃᑲᔪᖅᑎᒋᓂᐊᖅᑕᖏᑦ 

ᐃᖅᓱᖅᑎᒧᑦ ᑕᑲᓄᖓ 

ᐃᓂᒋᕙᑦᑕᖓᓅᖅᑕᐅᖁᓪᓗᒋᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ. ᒥᓂᔅᑕ ᑰᓕ 

ᓇᓗᓇᐃᖅᓯᔪᓐᓇᕈᕕᑦ ᑖᒃᑯᐊ 

ᐃᑲᔪᖅᑎᒋᐊᓂᖅᑖᒃᑭᒃ ᑭᓇᒃᑰᒻᒪᖔᑎᒃ, 

ᑐᓐᖓᓱᑦᑎᑉᐸᒋᑦ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᒐᓃᑦᑐᖅ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᖓᔪᖅᑲᖓᑦ, ᐊᓚᐃᓐ 

ᕕᐅᕆᐅ ᐊᒻᒪᓗ ᓴᐅᒥᒐᓃᑦᑐᖅ ᑖᓐᓇ 

ᑮᓇᐅᔭᓕᕆᔨᓄᑦ ᐊᖓᔪᖅᑳᕗᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓗᐃᑦ ᑭᒻᐳᓪ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ  ᑰᓕ. 

ᑲᔪᓯᒋᐊᓪᓚᑦᑖᖏᓐᓂᑦᑎᓐᓂᑦ ᐃᖅᑲᐃᑎᑦᑎᔾᔪᑎᒥᑦ 

ᐃᒃᓯᕙᐅᑕᐅᓂᐊᖅᑎᓪᓗᖓ ᓇᓗᓇᐃᖅᓯᔪᒪᔪᖓ 

ᑐᑭᒧᐊᕈᑎ 77-(1) ᒥᑦ, ᐊᑐᓂ ᑖᒃᑯᐊ 

ᑲᑎᒪᔨᐅᖃᑎᒃᑲ, ᒪᓕᒐᓕᐅᖅᑎᐅᖃᑎᒃᑲ 10 ᒥᓂᔅᓯᒥᑦ 

ᐅᖃᕈᓐᓇᕐᕕᖃᖅᑎᑕᐅᓲᖑᒐᑦᑕ 

ᐊᐱᖅᓱᕈᓐᓇᕐᕕᖃᖅᑎᑕᐅᓪᓗᓯ. ᐊᒻᒪᓗ ᑐᑭᒧᐊᕈᑦ 77-

(2), ᑖᓐᓇ ᐃᒃᓯᕙᐅᑕᐅᓂᕋ ᐱᔾᔪᑎᒋᓪᓗᒍ 

ᐱᕕᖃᖅᑎᑕᐅᒻᒥᒐᒪ ᑕᒪᒃᑯᐊ 

ᐊᐱᕆᒃᑲᓂᕈᒪᔭᖅᑕᖃᑳᓪᓚᓐᓂᖅᐸᑦ 10 ᒥᓂᔅᑕᓯᒥᑦ 

ᐊᓂᒎᑎᔪᖃᓚᐅᖅᑳᖅᑎᓪᓗᒍ 

ᐱᕕᖃᖅᑎᑕᐅᔪᓐᓇᖅᑖᖅᑳᖅᑎᓪᓗᒋᑦ ᑖᓐᓇ 

ᐱᕕᖃᖅᑎᑦᑎᒃᑲᓂᕈᓐᓇᕐᓂᕋ ᒪᓕᓪᓗᒍ 

ᐊᑐᕈᓐᓇᖅᑑᓪᓗᐊᕋᒃᑯ. 

 

ᒫᓐᓇ ᖃᐅᔨᒪᒐᑦᑕ ᐃᑉᐸᔅᓴᖅ ᐅᒃᑯᐃᖅᓯᔾᔪᑎᖓ 

ᒥᓂᔅᑕᐅᑉ ᐅᖃᐅᓯᖄᓂᓚᐅᕐᒪᑦ ᐊᒻᒪᓗ 

ᑲᑎᒪᔨᕋᓛᖑᔪᒧᑦ ᐅᒃᑯᐃᖅᓯᔪᓄᑦ 

ᐃᒃᓯᕙᐅᑕᕆᔭᐅᔪᕐᖏᓛᒃ ᑲᔪᓯᑎᑦᑎᓚᐅᖅᑐᓂᓗ. 

ᐅᒃᑯᐃᖅᓯᔾᔪᑕᐅᓚᐅᖅᑑᑉ ᒥᔅᓵᓄᑦ 

ᐊᐱᖅᑯᑕᐅᓪᓚᑦᑖᓐᖏᑦᑑᒐᓗᐊᓂᒃ 

ᐅᖃᐅᓯᔅᓴᖃᖅᑐᖅᑕᖃᕐᒪᖔᑦ ᐅᒃᑯᐃᖅᑐᖅ. 

ᐊᐱᖅᓱᕐᓂᕐᒧᓪᓕ ᐅᑯᐊ ᑮᓇᐅᔭᐃᑦ 

ᐊᑐᖅᑕᐅᔪᒪᓯᒪᔪᐃᑦ ᒥᔅᓵᓄᑦ ᑕᕝᕗᓐᖓᕈᑦᑕ 

ᐱᒋᐊᓪᓗᐊᑕᕈᓐᓇᕐᓂᐊᕐᒥᒻᒪᑦ. ᐅᖃᐅᓯᔅᓴᑐᐃᓐᓇᕐᓂᑦ 

ᐅᖃᕈᒪᔪᖃᕐᒪᖔᑦ? ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᔅᓯ ᑕᕝᕗᖓ. ᐃᓕᒃᑲᓂᕐᓂᐊᕋᒪ, 

ᑕᖅᑲᒃᑯᐊᓗ ᒪᑐᐃᖅᓯᔾᔪᑎᓐᓂᑦ ᐅᖃᓚᐅᖅᓯᒪᒐᕕᑦ, 

ᐅᖃᓚᐅᕋᕕᑦ ᐱᐅᓯᒋᐊᖅᑎᒻᒪᑦ ᑖᒃᑯᐊᓗ 

ᐃᓛᒃᑰᕐᓗᒋᑦ ᑲᒪᒋᓂᐊᕐᒥᒐᑦᑎᒍ. 

ᓇᓗᓇᐃᖅᓯᒋᐊᕈᓐᓇᖅᑮᑦ ᐱᐅᓯᒋᐊᖅᑎᑦᑎᓂᖅ, 

ᓴᓇᒋᐊᕐᓂᖅ ᑭᓱᓪᓚᕆᐅᒻᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑦ ᑕᐃᑯᓐᖓᕈᑦᑕ 

ᐅᖃᐅᓯᕆᔪᓐᓇᕐᓂᐊᖅᑕᕋᓗᐊᕗᑦ, ᓰᕐᓗ 

ᐅᖃᖅᑲᐅᒐᕕᑦ ᑕᐃᑯᖓ ᒪᑉᐱᒐᕐᒨᕈᑦᑕ. 

ᑭᐅᔪᓐᓇᑦᑎᐊᕐᓂᐊᖅᑕᕗᑦ, ᑖᓐᓇᓗ (line item) 

ᒥᑦᑐᓂᓗ ᖃᓄᖅ ᐊᖏᑎᒋᔪᒥᑦ ᐊᑐᕈᒪᒻᒪᖔᑕ $6 

ᒥᓕᐊᓐ ᖃᓂᒋᔮᓃᖅᑰᖅᑑᒻᒪᑦ ᑖᒃᑯᐊ. ᑕᐃᑯᖓ 

ᑭᐅᒃᑲᓐᓂᕈᓐᓇᕐᓂᐊᖅᑐᒍᑦ ᑐᑭᓯᓪᓗᒍᓗ. 

 

ᑖᒃᑯᐊ ᐃᓚᖏᑦ ᐃᑭᑦᑐᖃᓲᖑᓪᓗᓂ ᐃᒡᓗᕐᔪᐊᓂᑦ, 

ᐃᓚᖏᓪᓗ ᓄᑕᐅᓐᖏᑦᑐᑦ, ᐊᑐᕈᓐᓇᖅᑐᑦ ᓱᓕ 

ᐃᒡᓗᕐᔪᐊᑦ. ᑮᓇᐅᔭᖅᑕᖃᐃᓐᓇᕆᐊᖃᕋᑦᑕ ᐃᓚᖏᑦ 

ᐃᒡᓗᑐᖃᐃᑦ ᓄᑕᐅᓐᖏᑦᑑᒻᒪᑕ ᐊᒻᒪᓗ ᐃᓄᖁᑎᕗᑦ 

ᓄᑕᐅᓐᖏᓗᐊᖅᑐᒦᖃᑦᑕᖁᓐᖏᓐᓇᑦᑎᒍ ᑖᓐᓇ 

ᑲᔪᓰᓐᓇᕆᐊᖃᓪᓚᕆᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑕᐃᒫᒃ 

ᓱᓖ, ᒥᔅᑕ ᐊᐅᐸᓗᒃᑐᖅ? 

 

ᐃᖅᑲᐃᑎᑦᑎᔾᔪᑎᒋᑐᐃᓐᓇᕐᓗᒍᓗ ᐃᒻᒪᖃ, ᑕᕝᕙᓂ 

ᐊᐱᖅᑯᑎᓂᐅᓐᖏᑦᑐᓂᑦ ᐅᒃᑯᐃᖅᓯᔾᔪᑕᐅᓚᐅᖅᑐᐃᑦ 

ᐅᖃᐅᓰᑦ ᒥᔅᓵᓅᓕᖓᔪᓂᑦ ᐅᖃᕈᒪᔪᖃᕈᔅᓯ ᑕᐃᒪ 

ᑐᓐᖓᓱᑦᑎᑦᑎᐊᖅᐸᔅᓯ. ᐊᒻᒪᓗ ᐅᓇ 

ᐃᖅᑲᐅᒪᔭᐅᖁᓪᓗᒍ ᒪᓕᒐᓕᐅᖅᑎᐅᖃᑎᒃᑲᓄᑦ 

ᐊᐱᖅᓱᓕᕐᓂᕈᑦᑕ ᐅᑯᐊ ᓇᓗᓇᐃᖅᑕᐅᓯᒪᔫᑉ 

ᐃᓗᐊᓃᑦᑐᑦ ᑭᓯᐊᓂ ᑕᕝᕙᓂ ᓵᑦᑎᓐᓃᑦᑐᐃᑦ 

ᒥᒃᓵᓅᓕᖓᔪᓂᑦ 

ᐃᑯᖓᐅᔨᒃᓲᔭᓗᐊᕌᓗᖏᓂᖅᓴᐅᖃᑦᑕᑐᓪᓘᓗᐊᕋᑦᑕ 

ᓯᓚᑑᓄᒐᓛᒃᑐᓂᒃ ᐊᒃᑐᐊᑐᐊᖅᐸᑦ 

ᐊᐱᕆᔪᓐᓇᐃᓐᓇᕋᓗᐊᖅᑐᓯ. ᐊᑦᑐᐊᓱᖓᖅᐸᑦ 

ᑕᕝᕗᖓ ᒪᑉᐱᒐᓐᓄᑦ ᓇᓗᓇᐃᖅᑕᐅᓯᒪᔪᓄᑦ. ᑖᓐᓇ 

ᐃᖅᑲᐃᑎᑦᑎᔾᔪᑎᑐᐃᓐᓇᖅ. 

 

ᐅᖃᐅᓯᑐᐃᓐᓇᕐᓄᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᕐᒥ 2-ᒥ, 4-ᒥ ᒥᓂᔅᑕᐃᑦ 

ᒪᑐᐃᖅᓯᔾᔪᑎᒋᓚᐅᖅᑕᖏᓐᓂ ᑖᓐᓇ ᑭᐅᓚᐅᕐᖓᑦ,  

ᐃᓛᒃ ᐊᐱᖅᑯᑎᒋᖃᑦᑕᓚᐅᖅᑕᓐᓂᒃ. ᖁᔭᓐᓇᒦᓪᓗ 

ᑭᐅᖃᑦᑕᓚᐅᕋᕕᑦ. ᐃᓚᖏᑦ ᓄᓇᕗᑦᒥ 

ᐃᓪᓗᓕᐅᓂᕐᒨᖓᓪᓗᑎᒃ ᓇᓗᓇᐃᖅᓯᕕᐅᓂᐊᖅᑯᖅ 

ᐃᓚᖓ. 

 

ᐊᔾᔨᒌᖏᑦᑐᓂᒃ ᐱᖁᔨᕗᖔᕈᑎᓂ ᐃᓛᒃ 

ᖃᓄᐃᓕᐅᕈᓘᔭᖅᑎᓪᓗᒋᑦ 

ᐅᖃᐅᓯᕆᔭᐅᔪᒻᒪᕆᐅᓚᐅᕐᖓᑕ ᑕᐃᒃᑯᐊ 

ᐃᕕᖅᑎᑐᐃᓐᓇᕆᐊᖃᑦᑐᐃᑦ ᐃᓪᓗᒃᓴᐃᑦ. Ontario-

ᒥ ᓴᓇᔪᖃᓚᐅᖅᓯᒪᔪᖅ, Quebec-ᒥᓗᑭᐊᖅ 

ᓇᓕᐊᖑᒻᒪᖔᑦ ᓇᓗᒋᓪᓗᒍ. ᑕᐃᒃᑯᐊ 

ᐃᕕᖅᑎᑐᐃᓐᓇᕆᐊᓖᑦ 

ᐊᑭᑭᓐᓂᖅᓴᐅᒐᔭᖅᑐᒋᔭᐅᓪᓗᑎᒃ ᑕᐃᒪᓕ ᑕᐃᒃᑯᐊ 

ᓇᑉᐸᖅᑕᐅᓯᒪᓕᕐᖓᑕ ᐃᓚᖏᓪᓗ 

ᐊᑐᖅᑕᐅᓕᖅᑐᑎᒃ ᑕᐃᒃᑯᐊ. 

 

ᖃᐅᔨᓕᖅᐹᑦ ᓄᓇᕗᑦ ᐃᓪᓗᓕᕆᔨᕐᔪᐊᑯᓐᓂᑦ 

ᑮᓇᐅᔭᓂᒃ ᐊᑐᓐᖏᓂᖅᓴᐅᓕᕆᐊᔅᓴᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖁᕕᐊᒋᔭᕋ ᐊᐱᕆᒻᒪᑦ. 

ᓇᓗᓇᐃᓗᐊᕌᓗᖏᓪᓗᒍ ᐃᒃᓯᕙᐅᑖᖅ. ᑕᐃᒃᑯᐊ 

ᐊᐅᓚᑦᑎᕙᓚᐅᖅᑐᓄᑦ ᐃᓛᒃ ᑭᐅᓗᐊᕈᓐᓇᖏᓐᓇᒪ. 

ᐄ, ᑕᐃᒪᐃᓐᓂᐊᖅᑐᒋᔭᐅᓚᐅᖅᓯᒪᔪᖅ 

ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓕᕆᔨᒃᑯᓪᓗ. 

ᖃᐅᔨᒪᖏᑦᑐᖓ ᐊᑭᑭᓐᓂᖅᓴᐅᒐᔭᕐᒪᖔᑦ ᐊᒻᒪᓗ  

ᐊᓯᖏᓐᓂᒃ ᑕᐃᒃᑯᓂᖓ 

ᖃᐅᔨᓴᖅᑕᐅᖃᑦᑕᖅᓯᒪᔫᔪᓂᒃ.  

 

ᖃᐅᔨᒍᓐᓇᐸᓪᓚᐃᔪᒍᑦ ᒐᕙᒪᑐᖃᒃᑯᓃᓐᖔᖅᑐᓂᒃ 

ᑮᓇᐅᔭᓂᒃ ᑭᖑᓪᓕᕐᒥ $200 ᒥᓕᐊᓐ ᑕᐃᒃᑯᐊ. 

ᐃᓱᒪᒋᔭᒃᑯᓪᓗ ᓇᓗᓇᐃᖅᓯᒍᒪᑐᐃᓐᓇᖅᑐᖓ 

ᑮᓇᐅᔭᓂᒃ ᐊᑐᖅᑐᔅᓴᐅᔪᓂᒃ ᒪᓕᓐᓂᐊᕋᑦᑎᒍ 

ᐊᒻᒪᓗ ᐊᖏᖅᑕᐅᓯᒪᔪᑦ ᒪᓕᒐᓕᐅᖅᕕᒻᒥ ᑕᐃᒃᑯᐊ 

ᐊᑐᓐᓂᐊᕋᑦᑎᒍ ᐊᒃᓱᕈᑦᑎᐊᕋᓱᐊᖅᑐᒍᑦ. ᑕᐃᒃᑯᐊ 

ᐃᒫᒃ ᐊᑐᖅᑕᐅᒍᓐᓇᖅᓯᖁᓪᓗᒋᑦ ᓄᓇᕗᒻᒥᐅᓄᑦ 

ᑕᐃᒪᐃᑦᑐᒪᔪᒍᑦ.  

 

ᑭᓯᐊᓂᓕ ᐃᒃᓯᕙᐅᑖᖅ, ᖃᓄᕐᓕ $200 ᒥᓕᐊᓐᓂᒃ 

ᐊᑐᓚᐅᖅᑐᑕ ᐊᑐᕆᐊᖃᑉᐱᑎᒍᖅᑲᐃ ᖃᓪᓗᓈᓂ 

ᓄᓇᖓᓐᓂ ᐊᒥᓲᔪᓂᖏᓛᖅ ᐃᓱᒪᒋᔭᒃᑯᑦ 

ᐃᖅᑲᓇᐃᔭᖅᑎᑦᑎᖔᖅᑐᓂᒃ Ontario-ᒥ. 

ᐃᕕᖅᑎᑐᐃᓐᓇᕆᐊᓖᑦ ᑕᐃᒪ ᐅᕙᖓᓕ 

ᐊᑐᖅᑐᒻᒪᕆᐅᓚᐅᕐᖓᑕ, ᒥᓂᔅᑕᐅᓚᐅᕋᒪ 

ᑕᐃᒃᓱᒪᓂ. ᑕᒪᓐᓇ ᐃᑲᔪᕋᔭᓚᐅᖏᓇᒃᑯᑦ. 

 

ᑖᒃᑯᐊ ᑮᓇᐅᔭᓕᒫᖑᔪᑦ ᐊᑐᕐᓗᒋᑦ. 

ᐃᒪᐃᓕᖑᓐᓇᕋᔭᖅᑐᒍᖅᑲᐃ ᑖᒃᑯᐊᖃᐃ 

ᐃᓪᓗᒃᓴᐅᔪᓂᒃ ᓴᓇᒍᓐᓇᖅᑯᑦ.  

 

ᐄ, ᓇᓂᓯᒍᓐᓇᐸᓪᓚᐃᔪᒍᑦ ᐃᓪᓗᓕᕆᔨᕐᔪᐊᑯᓪᓗ 

ᑮᓇᐅᔭᓂᒃ ᐊᑐᓐᖏᓂᖅᓴᐅᒍᓐᓇᖅᑐᓂᒃ  

ᐱᔪᓐᓇᐸᓪᓚᐃᔪᑦ ᐅᕙᒍᑦ ᑕᐃᒫᓪᓗ ᒐᕙᒪᒃᑯᖏᓐᓄᑦ 

ᑲᔪᓯᒍᒪᓪᓗᑕ. 

 

ᓇᓗᓇᐃᖅᓯᒐᓱᑐᐃᓐᓇᖅᑐᖓ ᑕᐃᒃᑯᐊ 

ᑲᒪᖃᑦᑕᓚᐅᖅᑐᓪᓗ ᒫᓐᓇᓗ ᐅᕙᒍᑦ ᑲᒪᒋᓕᖅᑕᕗᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒐᕕᑦ. ᖁᕕᐊᑉᐳᖓᓗ ᒥᓂᔅᑕᐅᔪᖅ 

ᐅᖃᐅᓯᕆᔭᖏᓐᓂ. ᒪᓕᒐᓕᐅᖅᑎᐅᓪᓗᑕ ᐊᒻᒪᓗ 

ᒐᕙᒪᒃᑯᓪᓗᖃᐃ ᐸᓯᐅᕋᐃᑐᐃᓐᓇᖏᓪᓗᑕ, 

ᐅᕙᖓᓕ ᐊᐱᖅᓱᓐᖏᓗᐊᓚᐅᖅᓯᒪᓐᓂᕋᒪᖃᐃ 

ᑕᐃᒃᑯᐊ ᒥᓂᔅᑕᐅᖃᑦᑕᖅᑐᑦ 

ᐅᖃᐅᑎᖃᑦᑕᓚᐅᖅᑎᓪᓗᒋᑦ, ᐳᐃᒍᕈᓐᓇᖏᓐᓇᒃᑯ 

ᐅᖃᐅᓯᐅᔪᖅ ᑕᐃᒃᑯᐊ ᑭᖑᕙᔾᔮᖏᑦᑐᒡᒎᖅ 

ᑭᖑᕙᕐᓂᐊᖏᓐᓂᕋᖅᑕᐅᓚᐅᖅᑐᑦ ᑮᓇᐅᔭᓪᓗ 

ᓈᒻᒪᓂᐊᖅᑐᑎᑦ. 

 

ᐊᐱᖅᓱᑲᓐᓂᕆᐊᖃᖅᑐᒥᓂᐅᕙᓪᓚᐃᒐᓗᐊᕋᒪ. ᑕᐃᒪ 

ᐊᐱᖅᓱᓕᕋᐃᒐᒪ ᐸᓯᔾᔨᕋᓱᓐᖏᑦᑐᖓ ᑭᓯᐊᓂᓕ  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1232  

ᑕᒪᒃᑯᓂᖓ ᖃᐅᔨᒪᑦᑎᐊᕆᐊᖃᕋᑦᑕ 

ᐅᖓᑕᐅᓕᓕᓐᖏᒃᑲᓗᐊᕐᒪᖔᑕ. 

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᓪᓗᓂᒋᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᑐᖃᑦᑕᓂᐊᖅᑳᑦ 

ᐃᓕᖅᑎᑐᐃᓐᓇᕆᐊᓕᓐᓂᑦ ᑕᐃᒃᑯᓂᖓ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓴᖅᑎᒋᐊᕐᓗᒍ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᑕᐃᓐᓇ ᐋᓐᑎᐅᕆᐅᒧ 

ᒧᐊᕆᔅᐳᒡ-ᒦᕈᓘᓚᐅᖅᓯᒪᔪᑦ ᑕᐃᒃᑯᐊ 

ᐱᓕᕆᖃᑎᒋᒍᓐᓃᖅᑕᕗᑦ ᓄᖑᔾᔪᒥᓇᕋᓗᐊᖅᑯ. 

ᐃᒫᒃ ᒪᓕᒐᑎᒍᑦ ᐱᔾᔪᑎᖃᕈᔪᓯᒪᓪᓗᑎᓪᓗ. ᑕᐃᒪᓕ 

ᐃᓱᒪᔅᓱᕋᔭᖅᑯᑦ ᐃᓪᓗᓕᕆᔨᕐᔪᐊᒃᑯᑦ ᖃᓄᐃᑦᑐᓂᑦ 

ᐃᓪᓗᔅᓴᓂᑦ ᐊᑐᕆᐊᖃᕐᒪᖔᑕ. 

 

ᐃᓕᓚᐅᖅᓯᒪᔭᕗᑦ ᐃᓕᖃᑦᑕᖅᓯᒪᔭᕗᓂᓛᖅ. 

ᓇᓗᓇᐃᕆᐊᖃᖅᑐᓂᓗ ᐊᓪᓛ 

ᒪᓕᒐᓕᐅᖅᑎᐅᖃᑎᒋᕙᓚᐅᖅᑕᒃᑲ ᐱᓕᕆᐊᖑᔪᒥᒃ 

ᐱᓕᕆᐊᖑᕙᒌᖅᓯᒪᔪᒥᒃ ᐋᖅᑭᓱᕙᒌᖅᓯᒪᓚᐅᕐᖓᑕ 

ᐱᓗᐊᖅᑐᖅ ᑎᑎᕋᐅᔭᖅᑕᐅᓂᖓ ᑲᒪᒋᔭᐅᓚᐅᕐᒪᑦ 

ᒐᕙᒪᒃᑯᓐᓂ ᐃᓪᓗᓕᔨᕐᔪᐊᒃᑯᓐᓂ. 

ᐊᑲᐅᓐᖏᓕᐅᕈᑎᖃᕈᓘᔭᑲᐃᓐᓇᓚᐅᖅ ᑕᐃᓐᓇ 

ᐊᑐᖅᐸᓚᐅᖅᑕᖓ ᐃᓪᓗᓕᕆᔨᕐᔪᐊᒃᑯᑦ. 

 

ᐋᖅᑮᒋᐊᒃᑲᓂᖅᑐᑎᑦ ᓱᓇᒃᑯᑖᖃᖅᑎᑦᑎᓂᕐᒧᑦ 

ᖃᐅᔨᒪᓇᓪᓚᕆᓚᐅᓐᖏᑦᑑᒐᓗᐊᖅ 

ᐱᐅᔫᓂᖏᓐᓂᓘᓐᓃᑦ ᑭᓯᐊᓂ ᑕᒪᒃᑯᐊ  

ᑲᒪᒋᔭᕆᐊᖃᓚᐅᕋᑦᑎᒍ.  

 

ᑕᑯᓂᐊᓕᖅᑐᒍᓪᓕᖃᐃ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑲᑎᒪᔨᐅᔪᑦ 

ᓄᐊᑦᑎᒋᐊᖃᕋᔭᕐᖓᑕ ᐃᓪᓗᓕᕆᓂᕐᒧᑦ 

ᐅᐸᓗᖓᐃᔭᕈᑕᐅᔪᓂᑦ ᕿᒥᕐᕈᔭᐃᓐᓇᕆᓗᒋᑦ. 

ᐱᐅᓯᒋᐊᕐᓗᒋᖅᑲᐃ ᑐᓂᓗᒋᑦ ᒐᕙᒪᒃᑯᓐᓄᑦ 

ᐊᑲᐅᓂᖅᓴᒧᖅᑲᐃ ᐃᓱᒪᒋᔭᒃᑯᑦ. 

ᑕᐃᒪᐃᖁᔪᒥᓇᖅᑑᒐᓗᐊᖅ. 

ᖃᓄᖅᑑᕈᓐᓇᓂᖅᓴᐅᓂᐊᖅᐸᓪᓚᐃᔪᒍᑦ 

ᑕᐃᒪᐃᒃᑲᔭᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᒥᓂᔅᑕᐅᔪᖅ ᐃᒪᐃᓕᐅᖅᑑᔮᓐᖓᑦ 

ᐊᑐᕈᓐᓃᕐᓗᒋᖅᑲᐃ ᑕᐃᒃᑯᐊ 

ᐃᕕᖅᑎᑐᐃᓐᓇᕆᐊᖃᑦᑐᑦ. ᑕᐃᒪ ᐊᐱᖅᑯᑎᒃᑲ 

ᑕᐃᒃᑯᐊ ᑭᕕᑦᑎᔾᔪᑎᐊᓗᐃᑦ 

ᓄᓇᕗᒻᒨᖅᑕᐅᓚᐅᖅᓯᒪᔪᓂ ᓂᐅᕕᖅᑕᐅᓛᖅᑐᑦ 

ᐊᑐᖅᑕᐅᔪᔅᓴᐅᓗᑎᒃ ᑕᐃᒃᑯᐊ ᓴᓇᔭᐅᑎᓪᓗᒋᑦ 

ᐃᕕᖅᑎᑐᐃᓐᓇᕆᐊᓖᒃ. ᑕᐃᒪᓕ 

ᓂᐅᕕᐅᑎᒋᔭᐅᔪᒫᓐᓂᐊᖅᑳᑦ ᐅᕝᕙᓘᓐᓂᑦ 

ᓄᓇᓕᓐᓂ ᐃᓪᓗᓕᕆᔨᕐᑯᓐᓄᑦ ᐱᖁᑎᒋᔭᐅᓕᖅᑳᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᓪᓗᓕᐅᕐᓂᖅ ᓄᓇᕗᑦᒧᑦ  

ᐱᒻᒪᕆᐅᖏᓐᓇᓂᐊᖅᑐᖅ.  

 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑖᕙᓂ ᓯᕗᓂᒃᑎᓐᓂ 

ᑮᓇᐅᔭᖅᑕᖃᓕᕐᓂᖅᑲᑦ ᐊᒥᓱᓂᒃ 

ᐱᐅᔅᓴᓂᖅᓴᐅᒐᔭᖅᑐᒍᑦ ᑎᑎᕋᐅᔭᖅᓯᒪᔪᒥᒃ ᑕᕝᕗᖓ 

ᑳᑦᑐᕌᒃᑕᐅᔪᒧᑦ ᐃᓪᓗᓕᐅᖅᑎᑐᐃᓐᓇᖏᓪᓗᒋᑦ. 

ᑕᒪᒃᑯᐊ ᑎᑭᓵᖑᔪᑦ 

ᐊᐅᓚᑕᐅᑦᑎᐊᓂᖅᓴᐅᒍᓐᓇᕋᔭᕐᖓᑕ. ᐊᒻᒪᓗ ᐃᒫᒃ 

ᐊᑭᑭᓈᕆᓂᖅᓴᐅᒍᓐᓇᐸᓪᓚᐃᔪᒍᑦ 

ᑕᐃᒪᐃᑦᑐᒃᑰᕈᑦᑕ. 

 

ᑭᓯᐊᓂᓕ ᑕᐃᒃᑯᐊ ᓄᓇᓯᐅᑎᕈᔪᐃᑦ 

ᐊᐅᓚᐅᑎᖃᑦᑐᓂᓛᑦ ᐱᒻᒪᕆᐅᔪᑦ ᑕᐃᒃᑯᐊ 

ᓴᓇᔪᖃᑦᑎᓪᓗᒍ ᐃᓪᓗᓂᒃ 

ᐊᑐᖅᑕᐅᔪᒻᒪᕆᐅᖃᑦᑕᖅᓯᒪᔪᑦ. ᑕᐃᒪᓕ 

ᐃᒪᐃᑦᑐᒪᔪᒍᑦ ᓄᓇᓕᓐᓂ ᐃᓪᓗᓕᕆᔨᕐᔪᐊᒃᑯᑦ, 

ᓄᓇᓕᓐᓂ ᐃᓪᓗᓕᕆᔨᒃᑯᑦ ᐱᓐᓂᖅᑲᑕ ᑕᐃᒃᑯᓂᖓ 

ᐃᓪᓘᔪᓂᒃ ᐃᓪᓗᓕᕆᔨᒃᑯᓐᓄᑦ ᑲᒪᒋᔭᐅᒐᔭᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᒃᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕐᓇᐅᑎᓪᓗᒍ ᐊᐱᖅᓱᓚᐅᕐᒥᒐᒪ ᑭᓱᓂᒃ 

ᐱᖁᑎᖃᒻᒪᖔᑕ ᑕᖅᑳᓂ ᓄᓇᕗᑦᒥ. ᐄ, 

ᑕᐃᒃᑯᐊᒎᖅ ᐊᒥᐊᒃᑯᖏᓐᓂᒃ ᐱᑕᖃᓐᖓᑦ. ᑕᐃᒪᓕ 

ᑮᓇᐅᔭᐸᓗᒃᑎᒍᑦ ᖃᑦᑎᐅᒐᔭᕐᒪᖔᑕ 

ᖃᐅᔨᒍᒪᒐᓗᐊᖅᑯᖓ. 

 

ᑐᓴᖅᐸᑲᑦᑕ ᐊᔾᔨᒌᖏᕈᓘᔭᖅᑐᐊᓗᓐᓂᒃ ᐃᓄᓐᓂᒃ.  

$10 ᒥᓕᐊᓂᒡᒎᖅ ᐱᑕᖃᑦᑐᖅ, ᐃᒫᒃ 6-

ᖑᔪᓪᓘᓐᓃᑦ ᓄᓇᓕᓐᓂ ᐅᖅᑰᓴᐅᑎᔅᓴᐃᑦ. ᑕᒪᒃᑯᐊ 

ᐃᓚᖏᑦ ᓱᓕᕙᑦᑐᑦ, ᐃᓚᖏᑦ ᓱᓕᕙᓐᖏᑦᑐᑦ. ᐃᒫᒃ 

ᑐᑭᓯᒃᑲᓂᐊᕐᔪᒍᓐᓇᕋᔭᖅᐸᓪᓚᐃᒐᓗᐊᖅᑐᖓ 

ᑮᓇᐅᔭᑎᒍᑦ. 

 

ᖃᑦᑎᐸᓘᒻᒪᖔᑕ ᐱᔭᕇᖅᐸᑕ ᑐᓂᔭᐅᒐᔭᖅᐹ 

ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᕕᐊᒋᓪᓗᒍ ᐊᐱᕆᒻᒪᑦ. 

ᐅᖃᐅᓯᕆᔪᒪᔭᕋ ᒪᓕᒐᓕᐅᖅᑎ, ᐊᖓᔪᖅᑳᒧᑦ 

ᑐᖏᓕᕆᔭᖓ ᔭᐃᒥ ᕕᓕᐅᕆᑎ ᐊᒃᓱᐊᓗᒃ 

ᐱᓕᕆᑦᑎᐊᖅᓯᒪᔪᖅ. ᐱᓕᕆᐊᕐᕆᒋᐊᖃᓚᐅᕐᖓᒍ 

ᑭᓱᖁᑎᖃᒻᒪᖔᑕ ᖃᐅᔨᒍᒪᓚᐅᕐᖓᑦ ᐊᒻᒪᓗ 

ᐊᕕᑦᑐᖅᓯᒪᔪᓂ ᐊᐅᓚᑦᑎᔨᐅᔪᓂᒃ ᑐᒃᓯᕋᖅᓯᒪᓪᓗᓂ 

ᖃᐅᔨᓇᓱᒃᑎᐊᕈᒪᓪᓗᓂ ᑭᓱᖁᑎᖃᒻᒪᖔᑕ. 

 

ᐃᓪᓗᓕᐅᖅᐸᓪᓕᐊᓂᐊᖅᑎᓪᓗᒋᑦ 

ᐱᑕᖃᕆᐊᖃᑦᑐᑎᒃ. ᑕᐃᒪᓕ ᑕᐃᒃᑯᐊ 

ᐃᓪᓗᓕᐅᓗᐊᕈᓐᓃᖅᑲᑕᖃᐃ ᑕᒪᒃᑯᐊ ᐊᑭᖏᑦ 

ᐊᒥᐊᒃᑯᖏᓐᓄᑦ ᐱᔭᐅᕙᓪᓕᐊᒐᔭᖅᑐᑦ ᑭᓯᐊᓂᓕ 

ᑕᐃᒃᑯᐊ ᐊᒥᐊᒃᑰᔪᑦ ᐱᔭᐅᒐᔭᒻᒪᖔᑕ ᑭᒃᑯᓐᓄᑦ 

ᓇᓗᓇᖅᑐᖅ. ᑖᓐᓇ ᓇᓗᓇᐃᖅᓯᑎᒃᑲᓂᕐᓂᐊᖅᑲᕋ 

ᐊᖓᔪᖅᑳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐱᐅᕆᐅᓪ.  

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᑕᐃᒃᑯᐊ ᐊᒥᐊᒃᑰᓯᒪᔪᑦ ᓄᓇᓕᓐᓂ 

ᐆᒥᐊᕐᔪᐊᒃᑯᑦ ᐅᓯᕝᕕᐅᓲᖑᔪᓂᑦ ᐅᕝᕙᓘᓐᓃᑦ 

ᓯᕐᓗᐊᓃᑦᑐᑦ. ᐃᒪᐃᓕᒐᓱᐊᖅᓯᒪᔪᒍᑦ 

ᓱᕋᓐᓂᐅᓴᓂᐊᓐᖏᒻᒪᑕ ᓯᓚᒥ ᓯᕐᓗᐊᒦᑦᑎᐊᕐᓗᑎᑦ 

ᐊᒻᒪᓗ ᑭᓱᒥᒃ ᐱᖃᓪᓚᑖᕐᒪᖔᑕ ᓴᓇᕕᐅᕙᑦᑐᓂ 

ᐊᒥᒐᖅᓯᑳᓪᓚᓂᐊᕐᓂᕈᑦᑕᓘᓐᓃᑦ. ᑕᒪᒃᑯᐊ 

ᐊᑐᐃᓐᓇᐅᑏᓐᓇᕋᓱᑦᑕᕗᑦ.  

 

ᐃᓪᓗᓕᐅᕐᓂᖅ ᐱᔭᕇᖅᐸᑦ ᑕᐃᒃᑯᐊ ᐊᒥᐊᒃᑯᖑᔪᑦ 

ᐃᓪᓗᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ 

ᐊᑐᖅᑕᐅᔪᓐᓇᖅᑲᑕ ᑕᐃᒃᑯᓄᖓ ᑐᓂᔭᐅᒐᔭᖅᑐᑦ 

ᐊᓯᖏᓪᓘᓐᓃᑦ. ᖃᓄᖅᑑᕋᓱᒃᑲᔭᑦᑎᐊᕋᔭᖅᑐᒍᓂᓛᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒻᒪᖓ. ᐃᓚᖏᑦ ᓄᓇᓕᐅᔪᓂ 

ᐃᓪᓗᓕᕆᔨᒃᑯᑦ ᐊᔅᓱᕈᕈᔪᑉᐸᒻᒪᑕ 

ᑭᓐᖒᕙᑦᑎᕙᒃᑲᓗᐊᖅᑐᑎᓪᓗ ᐃᓪᓗᓕᐅᖅᑐᓂ 

ᐱᔭᕇᖅᓰᓪᓗᑎᑦ ᐅᖃᖃᑎᖃᖃᑦᑕᖅᑐᖓᓕ  

ᐃᖅᑲᓇᐃᔭᖅᑎᐅᔪᓂᑦ ᐃᓪᓗᓕᕆᔨᒃᑯᓐᓂ 

ᐃᒪᐃᓕᐅᖅᐸᒻᒪᑕ. 

 

ᑎᑭᓴᐃᒋᐊᖃᖅᑎᓪᓗᒋᑦ ᑎᑭᓴᐃᓪᓗᑎᑦ 

ᖃᖓᑦᑕᐅᑎᖏᑦ ᐊᑭᑐᓂᖅᓴᐅᓪᓗᓂ ᑕᐃᒫᒃ 

ᐊᑲᐅᓈᖅᓯᒪᕙᓐᖏᒻᒪᑕ. ᐄ, 

ᐃᓂᓪᓚᐸᓪᓕᐊᓂᐊᖅᑑᒐᓗᐊᖅ ᑕᐃᒃᑯᐊ 

ᐅᒥᐊᕐᔪᐊᒃᑰᕈᑕᐅᕙᑦᑐᑦ ᐴᕆᔭᐅᓲᖑᔪᑦ $3-ᒥᓕᐊᓐ 

ᐴᕆᔭᐅᓲᑦ ᐅᒥᐊᕐᔪᐊᑰᖅᑐᓂᑦ ᓂᐅᕕᕈᓐᓇᖅᑐᒋᑦ 

ᐃᓚᖏᑦ ᐊᐅᓪᓚᖅᑎᑕᐅᕙᓪᓚᐃᓚᐅᖅᓯᒪᔪᑦ. 

ᑖᔅᓱᒧᖓᖃᐃ ᑐᓴᖅᑎᑕᐅᒍᑦᑕ, ᖃᑦᑎᐅᕙᑦ ᑕᖅᑳᓂ 

ᖃᓄᐸᓗᓪᓗ ᐊᑭᖃᖅᑲᑦ ᑕᐃᒃᑯᐊ ᐴᕆᔭᐅᓲᑦ 

ᐅᒥᐊᕐᔪᐊᒃᑯᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᖅᑲᐃᑎᑦᑐᒪᔭᒋᑦ ᐱᕕᖃᑦᑎᐊᕋᓗᐊᕐᒥᒐᕕᑦ 

ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᑎᓪᓗᑕ ᑕᒪᒃᑯᓂᖓ 

ᐊᐱᖅᓱᕈᓐᓇᓂᕐᒥᒃ General Comments-ᓂ 

ᐅᖃᖅᑲᐅᒐᓗᐊᕋᒪ ᑕᒪᓐᓇ ᑕᕝᕙᓃᓐᓇᑦᑕ 

ᐊᐱᖅᓱᓂᕐᓕ ᐅᕙᓃᓪᓗᑭᓐᖏᒃᑲᓗᐊᖅᐸᑦ 

ᒪᓕᒐᓕᐅᖅᕕᐅᑉ ᐃᓗᐊᓂ ᐱᕕᖃᑦᑎᐊᖃᑦᑕᕋᔅᓯ. 

ᒥᓂᔅᑕ ᑰᓕ ᑖᔅᓱᒪ ᒥᔅᓵᓄᑦ ᑭᐅᔪᒪᒍᕕᑦ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔪᒪᑐᐃᓐᓇᖅᑕᕗᑦ ᑖᒃᑯᐊ. General 

Comments-ᓂᑦ ᓂᕆᐅᖅᑲᐅᒻᒥᔪᒎᒐᓗᐊᖅᑕᐅᖅ 

ᑕᐃᒃᑯᐊ Question-ᒨᕐᓂᐊᓵᕐᓂᑎᓐᓂ ᒪᒃᐱᕈᑦᑐᒍ 

ᑕᐃᑯᓄᖓ. ᑖᓐᓇ ᒥᔅᑕ ᐱᐅᕆᐅᓪ-ᒧᑦ 

ᑭᐅᔭᐅᑎᑲᐃᓐᓇᓚᐅᕐᓚᒍᐊᐃ, ᐃᒃᓯᕙᐅᑖᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐱᐅᕆᐅᓪ. 

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᐅᖃᓚᐅᖅᓯᒪᒐᒪ 

ᐃᓪᓗᓕᕆᔨᕐᔪᐊᒃᑯᑦ ᑕᐃᒃᑯᐊ ᐅᒥᐊᕐᔪᐊᒃᑯᑦ 

ᐴᕆᔭᐅᓲᖑᔪᓂᑦ. ᒫᓐᓇ ᐃᓪᓗᓕᐅᖅᑐᖃᐃᓐᓇᕐᖓᑦ 

ᐊᒻᒪᓗ ᑕᒪᒃᑯᐊ ᑕᐃᒃᑯᐊᓗ ᐃᓚᖏᑦ ᐴᕆᔭᐅᕙᑦᑐᑦ  

ᑕᐃᒃᑯᐊᓗ ᐊᒥᐊᒃᑰᓚᐅᖅᓯᒪᔪᒥᓃᑦ ᐃᓚᖏᑦ 

ᐴᖅᓯᒪᐅᕆᓪᓗᑎᑦ ᑕᐃᒪᐃᑦᑐᓂᑦ. ᐃᓚᖏᓪᓗ 

ᐃᓪᓗᓕᕆᔨᒃᑯᓐᓄᑦ ᑐᓂᔭᐅᖃᑦᑕᖅᓯᒪᔪᑦ 

ᓯᕐᓗᐊᕆᔭᐅᖃᑦᑕᓂᐊᕐᖓᑕ. 

 

ᖃᑦᑎᓂᑦ ᐱᒋᐊᖃᕐᒪᖔᑕ ᖃᐅᔨᒋᐊᕆᐊᖃᕋᔭᖅᑐᒍᑦ 

ᓄᓇᓕᓐᓄᑦ ᐸᕐᓇᐸᓪᓕᐊᔪᒍᑦ. ᓄᖅᑲᐅᑎᔾᔮᖏᑕᕗᑦ 

ᐊᒻᒪᓗ ᑕᐃᒪᓕ ᖃᓄᐃᓕᓂᐊᕐᓂᕈᑦᑕ 

ᓂᐅᕕᐊᔅᓴᐅᒍᓐᓇᕋᔭᖅᑐᑦ ᑭᒃᑯᑐᐃᓐᓇᕐᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᒃᑕᐅᖅ ᑖᓐᓇ ᐊᐱᖅᑯᑎᒋᔭᕋ ᐱᑦᔪᑎᖃᒻᒪᑕ 

ᒥᓂᔅᑕᐅᑉ ᐅᖃᐅᓯᓱᕆᖅᑲᐅᔭᖓᓂᒃ ᒪᑉᐱᒐᓂ 2ᒥ 

ᐅᓂᒃᑳᕈᑎᖃᒻᒪᑦ ᑖᒃᑯᓂᖓ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ, ᑖᒃᑯᐊ ᒐᕙᒪᑐᖃᒃᑯᓂᓪᓗ 

ᑮᓇᐅᔭᖅᑖᕆᔭᐅᓚᐅᖅᑐᑦ ᐃᓪᓗᓕᐅᕈᑎᔅᓴᐃᑦ 

ᑖᒃᑯᓇᓂ ᐊᑭᑐᔫᑎᓂ ᐱᑕᖃᖏᒻᒪᑕ. ᑖᒃᑯᐊ ᓲᕐᓗ 

ᐅᒥᐊᕐᔪᐊᒃᑯᑦ ᐴᕆᔭᐅᕙᑦᑐᑦ ᑖᒃᑯᐊ 

ᐊᐱᖅᑯᑎᒋᖅᑲᐅᕙᒃᑲ 

 

ᐊᒻᒪᓗ ᑕᕝᕙᓂ ᑐᖏᓕᖓᓂ ᒪᑉᐱᒐᒥ 2-ᒥ 

ᒥᓂᔅᑕᐅᑉ ᐅᖃᐅᓯᕕᓂᖏᓐᓂ ᐅᖃᐅᓯᖃᒻᒪᑦ 

ᑖᒃᑯᓂᖓ ᓄᑖᓂᒃ ᐱᓕᕆᔨᐅᓕᖅᑐᓂᒃ ᐊᒻᒪᓗ 

ᑮᓇᐅᔭᓕᕆᔨᐅᓕᖅᑐᓂᒃ. ᑕᒪᒃᑯᐊ ᑐᓴᕐᓂᖅᖢᑎᓪᓗ 

ᓱᓕᑦᑕᐅᖅ ᑖᒃᑯᐊ ᐅᖃᓪᓚᖃᑎᒋᓪᓗᒋᑦ  

ᒐᕙᒪᑐᖃᒃᑯᑦ ᑕᐃᒪᓐᓇ ᖃᐅᔨᒃᑲᑦᑎᒋᐊᖃᕋᑦᑎᒍ. 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ ᐱᔾᔪᑎᒋᓪᓗᒋᑦ. 

 

ᑖᓐᓇ ᐊᑕᐅᓯᖅ ᐅᖃᐅᓯᕆᔭᐅᔪᖅ ᑕᐃᒪᓐᓇ 

ᐃᑲᔪᖅᑕᐅᒍᒪᓚᐅᕋᑦᑕ ᑖᒃᑯᐊ ᐱᓕᕆᔨᖏᑦ ᑕᕝᕙᓂ 

ᐃᖃᓗᓐᓃᑎᑕᐅᔪᓐᓇᖁᓪᓗᒋᑦ. ᒥᓂᔅᑕ 

ᐅᖃᕈᓐᓇᖅᐹ ᖃᓄᐃᓕᐅᖅᐸᓪᓕᐊᔭᐅᒻᒪᖔᑦ 

ᑕᒪᓐᓇ? ᑖᒃᑯᐊ ᐊᕐᕕᐊᒦᖔᖅᑐᑦ 

ᑕᒪᐅᓐᖓᖅᑎᑕᐅᓂᐊᓚᐅᖅᓯᒪᒻᒪᑕ ᑕᐃᒪᓐᓇᖃᐃ 

ᑐᓴᖅᑎᑦᓯᒍᓐᓇᖅᐸ ᑖᒃᑯᐊ 7-ᓗᑦᑖᑦ 

ᓄᑦᑎᖅᑕᐅᓯᒪᓕᖅᐸᑦ ᑕᕝᕗᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

(ᑐᓵᔨᑎᒍᑦ): ᖃᐅᔨᒪᓪᓚᕆᖏᑦᑐᖓ 

ᖃᓪᓗᓈᑎᑑᖅᑐᑦ, ᑖᒃᑯᐊ 

ᐅᖃᐅᓯᒃᓴᑐᐃᓐᓇᐅᖃᐅᒻᒪᑕᐅᒐᓗᐊᑦ 

ᐅᖃᐅᓯᕕᓂᖏᓐᓂ ᐊᐱᖅᓱᖃᑦᑕᕈᓘᔭᖃᑦᑕᕋᑦᑕ 

ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᒥᓂᔅᑕᓂ. ᑖᒃᑯᐊ 

ᐊᐱᖅᑯᑎᔅᓴᐃᑦ ᑎᑭᒃᑳᖓᑦᑎᒍ ᒪᑉᐱᖅᑐᒐᐃᑦ 

ᐃᒻᒪᖄ ᐊᐱᖅᓱᖃᑦᑕᕈᓐᓇᓂᐊᖅᐳᓯ ᒪᑉᐱᖅᑐᒐᓂᒃ 

ᐱᓕᕆᐊᖃᓕᕈᑦᑕ. ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓂᒃ. 

ᐃᒪᓐᓇᐃᓕᐅᒐᓱᓐᖏᑦᑐᖓ, 

ᓄᖅᑲᑎᒐᓱᓐᖏᑕᕋᓗᐊᕆᔭᒋᑦ ᑭᓯᐊᓂ 

ᐃᖅᑲᐃᑎᒍᒪᑐᐃᓐᓇᖅᑕᒋ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ, ᑭᐅᓂᐊᖅᑐᖓ ᑖᒃᑯᐊ ᒐᕙᒪᑐᖃᒃᑯᑦ 

ᖃᓄᖅ ᐃᓱᒪᓯᒪᒻᒪᖔᑕ. ᑕᒪᓐᓇ ᐅᖃᐅᑕᐅᖁᒐᒃᑯᑦ. 

ᖁᔭᓐᓇᒦᖅᐸᕋᓗ ᒥᓂᔅᑕ, ᑖᒃᑯᐊ ᒐᕙᒪᑐᖃᒃᑯᑦ 

ᐊᑲᐅᓈᖅᑎᓯᓐᖏᒻᒪᑕ ᑕᐃᒪᓐᓇ ᐅᖃᕋᒪ ᑕᐃᒃᑯᐊ 

ᐃᓪᓗᓕᕆᔨᒃᑯᔾᔪᐊᖑᓚᐅᖅᑐᑦ 

ᒥᓂᔅᑕᒋᔭᐅᓚᐅᖅᓯᒪᔪᖅ ᐅᖃᐅᓯᕆᓚᐅᕋᒃᑯ. 

ᑕᐃᒃᓱᒪᓂ ᒐᕙᒪᒋᔭᐅᓚᐅᖅᑐᖅ ᓯᕗᓂᒃᑎᓐᓂ. 

ᐋᖅᑭᒃᓱᐃᓚᐅᖅᓯᒪᒻᒪᑕ ᑕᒪᒃᑯᓂᖓ 

ᐱᓕᕆᐊᕆᔭᐅᓂᐊᖅᑐᓂᒃ ᐃᓪᓗᓕᕆᔨᕐᔪᐊᑯᓐᓄᑦ 

ᐃᓪᓗᓕᐅᖅᑕᐅᓂᐊᖅᑐᓂᓪᓗ. ᑖᒃᑯᐊ  

ᐃᓪᓗᓕᕆᔨᕐᔪᐊᒃᑯᑦ ᐊᖓᔪᖅᑲᐅᑎᖏᑦ 

ᐅᖃᐅᓯᕆᖅᑲᐅᒐᑦᑎᒍ ᑖᒃᑯᐊᓴᐃᓐᓇᐅᓚᐅᕐᒪᑕ 

ᐊᐅᓚᑦᓯᔨᐅᔪᑦ. ᖃᓄᖅ ᑕᒪᒃᑯᐊᓗ 

ᑲᒪᒋᔭᐅᖃᑦᑕᕋᔭᓐᓂᖏᓐᓄᑦ ᐃᓪᓗᐃᑦ, 

ᐃᓪᓗᕐᔪᐊᓕᐅᖅᑕᐅᔪᑦ.  

 

ᑕᐃᒪ ᒥᓂᔅᑕᖑᖅᓯᒪᓕᖅᑎᓪᓗᖓ, 

ᐋᖅᑭᓱᖅᓯᒪᓕᕋᑦᑎᒍ ᑕᒪᕐᒥᒃ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᑦ ᖃᓄᐃᓕᖓᓂᕆᔭᖏᑦ 

ᑮᓇᐅᔭᓕᕆᔨᑐᐃᓐᓇᐅᖏᑦᑐᑦ, ᑖᒃᑯᐊ 

ᐃᑲᔪᖅᓯᖅᑕᐅᓯᒪᓪᓗᑕ ᐊᐅᓚᑦᑎᔨᒃᑯᓐᓄᑦ, 

ᑲᑎᒪᔨᐅᖃᑎᒃᑲᓄᓪᓗ. ᑕᕝᕙᓐᖓᑦ ᐊᕐᕕᐊᓂᒃ 

ᑖᒃᑯᐊ ᑮᓇᐅᔭᓕᕆᔨᑦ ᓄᑦᑎᖅᑕᐅᖁᔭᐅᓯᒪᓪᓗᑎᒃ 

ᑕᕝᕗᖓ ᐃᖃᓗᓐᓄᑦ. ᑕᐃᒪᓐᓇ ᑕᕝᕙ 

ᐋᖅᑭᐹᓪᓕᕈᑕᐅᓯᒪᕗᖅ. ᑕᐃᒪ ᑮᓇᐅᔭᓕᕆᔨᕗᑦ 

ᑖᓐᓇ ᐅᓂᒃᑳᕈᓐᓇᓂᐊᖅᑐᖅ ᖃᓄᖅ ᑕᒪᓐᓇ 

ᐊᐅᓛᓕᕐᒪᖔᑦ. 

 

ᑕᒪᒃᑯᐊ ᑲᒪᒋᔪᓐᓇᔾᔮᖏᓐᓇᒃᑭᓐᓂᓛᒃ ᐃᓚᖏᑦ 

ᑖᒃᑯᐊ ᓄᓇᕗᒥᐅᑦ ᐃᓄᐃᑦ ᐃᒪᓐᓇ ᓲᕐᓗ 

ᐊᑦᑐᖏᖅᑎᑕᐅᓯᒪᒋᐊᖃᖏᒻᒪᑕ ᒐᕙᒪᑐᖃᒃᑯᓐᓄᑦ. 

ᖃᓄᐃᓕᐅᕈᑎᒋᔭᑦᑎᓐᓂᒃ 

ᐋᖅᑭᐹᓪᓕᕋᓱᐊᕈᓐᓇᖁᓪᓗᒋᑦ 

ᑕᒻᒪᐅᑕᐅᖃᑦᑕᓚᐅᖅᑐᑦ 

ᐃᓪᓗᓕᕆᔨᐅᓚᐅᖅᓯᒪᔪᓄᑦ. ᐄ, ᑕᒪᓐᓇ 

ᐅᐃᒪᔮᕈᑎᒋᔭᐅᓚᐅᖅᓯᒪᒻᒪᑦ. ᑕᒪᒃᑯᐊ 

ᑮᓇᐅᔭᓕᕆᔾᔪᑎᒋᔭᐅᔪᑦ ᑖᒃᑯᐊ 

ᐊᓯᔾᔨᖅᓯᒪᓕᕋᑦᑎᒍ.ᑖᒃᑯᐊ ᒐᕙᒪᑐᖃᒃᑯᑦ 

ᐃᓱᒪᒋᔭᖏᑦ ᐊᓯᔾᔨᕈᓐᓇᖏᓐᓇᒃᑭᑦ 

ᐊᓯᔾᔨᕆᐊᖃᖏᓇᑦᑎᒍᓗ ᑖᑦᑯᐊ ᐊᕐᕌᒎᓚᐅᖅᑐᑦ 

ᓯᑕᒪᑦ ᑕᓪᓕᒪᓪᓗᓕ ᐃᓚᒋᔭᐅᓚᐅᖏᓐᓇᒪ 

ᑕᐃᔅᓱᒪᓂ. ᐃᒪᓐᓇ ᑮᓇᐅᔭᓂ ᖃᓄᖅ 

ᐊᑐᖃᑦᑕᓚᐅᖅᓯᒪᓂᖏᓐᓄᑦ 

ᐃᓱᐃᓪᓕᐅᕈᑎᖃᖅᑎᑦᑎᑎᓪᓗ. 

 

ᐅᖃᐅᓯᕆᒍᒪᑐᐃᓐᓇᓂᐊᖅᑲᐅᔭᕋ ᑖᓐᓇ. ᑖᓐᓇ ᒥᔅ 

ᑭᒻᐳᓪ ᐅᓂᒃᑳᖁᓪᓗᒎᒐᓗᐊᖅ ᑮᓇᐅᔭᓕᕆᓂᕐᒧᑦ  

ᐱᔾᔪᑎᖃᖅᑐᓂᑦ ᐃᓂᒋᔭᐅᔪᓂᓪᓗ 

ᐱᔨᑦᑎᕋᐅᑕᐅᔪᓂᓪᓗ ᐱᓕᕆᐊᕆᔭᒥᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 7 ᐊᕐᕕᐊᓂᑦ 

ᓄᑦᑎᖅᑕᐅᓯᒪᓕᕐᒪᑕ ᐅᕗᖓ ᐃᖃᓗᓐᓄᑦ. ᑖᒃᑯᐊ 

ᐃᓐᓄᑦᑕᐅᓯᒪᖏᑦᑐᑦ ᐊᕐᕕᐊᓂ ᐱᑕᖃᕈᓘᔭᓚᐅᕐᒪᑕ. 

 

ᑕᐃᒪ ᐃᖅᑲᓇᐃᔭᖅᑎᖃᓕᖅᐳᒍᑦ ᓯᑕᒪᓂᑦ. 

ᑮᓇᐅᔭᓕᕆᓂᖅ ᖃᐅᔨᓴᓂᐊᖅᖢᑎᒍᓪᓗ 

ᐃᖅᑲᓇᐃᔮᖅᑖᕈᓐᓇᕋᔭᕐᒪᖔᑕ. ᑕᕝᕙᓐᖓᑦ 

ᐱᕙᓪᓕᐊᓗᑎᒍᑦ ᑖᑦᑯᐊ 

ᐃᖅᑲᓇᐃᔭᖅᑎᓐᓂᐊᕋᑦᑎᒍ. ᑕᒪᓐᓇ 

ᐱᓕᕆᐊᕆᔭᐅᓕᖅᖢᓂᓗ ᑮᓇᐅᔭᓕᕆᓂᕐᒧᑦ 

ᑲᒪᔨᐅᑦᑎᐊᖅᑐᒥᑦ ᐃᖅᑲᓇᐃᔭᖅᑎᖃᓕᖅᖢᑕᓗ 

ᖃᓄᓗᑦᑖᖅ ᑖᒃᑯᐊ ᓴᓇᔭᐅᕙᓪᓕᐊᔪᑦ 

ᐃᓪᓗᓕᐅᖅᑕᐅᕙᓪᓕᐊᔪᓂᑦ ᑲᒪᒋᔭᖃᖃᑦᑕᖅᖢᓂ 

ᑮᓇᐅᔭᖅᑐᕈᑎᒃᓴᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᒪᑉᐱᒐᕐᒥᑦ 3-ᒥᑦ, ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓᓂᑦ ᑐᖏᓕᖓᓂᑦ ᐅᖃᖅᓯᒪᔫᑉ. 

ᐅᖃᖅᓯᒪᒻᒪᑦ ᐱᓕᕆᖃᑎᖃᕐᓂᐊᕋᒥ 

ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᓂᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦᑕ ᐊᒥᒐᖅᓯᖃᑦᑕᕐᓂᖏᓐᓄᑦ ᐃᓪᓗᓂᑦ 

ᐱᓕᕆᔨᓂᑦ ᐱᓕᕆᖃᑎᖃᕐᓂᐊᕐᒪᑦ. ᑕᐃᒪᖃᐃ 

ᐊᔪᕐᓇᕋᔭᖏᓚᖃᐃ ᐊᔾᔨᖏᓐᓂᑦ ᐱᑎᑕᐅᔪᓐᓇᕈᑦᑕ 

ᑖᒃᑯᐊ ᐃᓪᓗᑭᒃᓴᖅᑐᑦ ᒥᔅᓵᓄᑦ ᑖᒃᑯᐊ 

ᑎᑎᕋᖅᓯᒪᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐄ, ᐃᔅᓯᕙᐅᑖᖅ. ᖁᔭᓐᓇᒦᖅᑕᕋ ᑖᓐᓇ. ᑖᒃᑯᐊ 

ᑲᒪᒋᔭᐅᔪᑦ ᐊᐅᓪᓛᖅᑎᑕᐅᑦᑎᐊᖅᑐᑦ 

ᐊᖏᔪᖅᑲᐅᑎᑦᑕ ᒐᕙᒪᒃᑯᑦ ᐃᓚᒋᔭᐅᖃᑕᐅᓪᓗᑎᑦ 

ᑕᒪᒃᑯᐊ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᑦ ᓲᕐᓗ 

ᐃᓱᐃᓪᓕᐅᕈᑎᖃᖃᑦᑕᕐᒪᑕ ᑕᒪᒃᑯᓄᖓ ᐱᓗᐊᖅᑐᒥ 

ᐊᔪᓴᖅᑐᓄᑦ ᐃᓄᓕᕆᔨᒃᑯᓐᓂᑦ 

ᑮᓇᐅᐃᔭᖅᑖᕈᑎᖃᖃᑦᑕᖅᑐᓄᑦ. ᐅᓂᒃᑳᓂᐊᕐᓗᒋᑦ 

ᑖᓐᓇ ᒥᔅᑕ ᐱᐅᕆᔪᓪ ᐅᓂᒃᑳᑎᓐᓂᐊᖅᐸᕋ.  

 

ᐄ, ᑕᒪᒃᑯᐊ ᐊᖏᔪᖅᑲᐅᑎᑦᑎᑦᑎᒎᖅᑕᐅᓚᐅᖅᑐᑎᑦ 

ᐅᓂᒃᑳᕈᑎᒋᔪᓐᓇᓂᐊᕐᒪᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᐱᐅᕆᔪᓪ. 

 

ᐱᐅᕆᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓅᓯᖃᑦᑎᐊᓂᕐᒧᑦ ᑖᓐᓇ ᒥᓂᔅᑕ ᑐᒡᓕᖏᓐ 

ᑲᑎᒪᔨᕋᓛᖃᕐᒪᑕ ᓄᓇᕗᑦ ᒐᕙᒪᒃᑯᓐᓂᑦ 

ᐱᓕᕆᐊᕆᔭᐅᒋᐊᖃᖅᑐᑦ ᓲᕐᓗ ᐊᔪᖅᓴᓂᕐᒧᑦ 

ᐃᑲᔪᕈᑎᒃᓴᐃᑦ ᐃᓪᓗᖃᕆᐊᖃᕐᓂᒧᓪᓗ ᐊᒻᒪᓗ 

ᐊᖏᕋᑲᖏᑦᑐᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑖᒃᑯᐊ ᓯᕗᓕᖅᑎᒋᔭᐅᓗᑎᑦ ᐋᖅᑭᓱᖅᑕᐅᓂᖏᓐᓄᑦ 

ᑕᒪᒃᑯᐊ ᐸᕐᓇᐅᑎᒋᒐᓱᐊᖅᑕᕗᑦ. ᑖᒃᑯᐊᓗᑦᐋᑖᖅ 

ᑕᐱᕙᓪᓕᐊᑎᑦᑎᓂᕐᒧᑦ ᑕᐃᒪᓐᓇ 

ᐱᓕᕆᐊᕆᒐᓱᐊᖅᑲᑦᑕᕋᓗᐊᖅᑕᕗᑦ ᒐᕙᒪᒃᑯᑦ 

ᑎᒥᖁᑎᒋᔭᖏᑦ ᐱᖃᑎᒋᓪᓗᒋᑦ. ᐱᓗᐊᖅᑐᒥᑦ 

ᑕᒪᒃᑯᓄᖓ ᐊᔪᖅᓴᖅᑐᓄᑦ ᐃᑲᔪᕈᑎᒃᓴᐃᑦ. 

 

ᑖᒃᑯᐊ ᐃᓪᓗᓕᕆᓂᕐᒧᑦ ᑲᑎᒪᔨᕋᓛᕆᔭᐅᔪᑦ ᑖᒃᑯᐊ 

ᐱᓕᕆᖃᑎᒋᔭᐅᓚᐅᖅᑐᑦ ᒐᕙᒪᒃᑯᓪᓗ ᑎᒥᖁᑎᖏᑦ 

ᑖᒃᑯᐊᓗᑦᑖᑦ ᐱᓕᕆᐊᕆᓇᓱᐊᖅᓯᒪᒐᑦᑎᒍ 

ᐃᓱᐃᓪᓕᐅᕈᑎᒋᔭᐅᔪᑦ ᖃᓄᕐᓗ ᐃᑉᐱᒍᓱᒐᔭᖅᑐᑦ 

ᑕᒪᒃᑯᐊ ᐃᓚᐅᑎᑕᐅᒐᓱᐊᖅᖢᑎᒃ. 

ᓇᓗᓇᐃᔭᕋᓱᓕᓚᐅᕋᑦᑕ ᒫᓐᓇ ᐱᔨᑦᑎᕋᕈᑏᑦ 

ᒐᕙᒪᒃᑯᓐᓄᑦ ᑕᒪᕐᒥᒃ ᑲᑎᑕᐅᓪᓗᓕᑎᑦ 

ᓇᓗᓇᐃᖅᓯᒐᓱᓚᐅᕋᑦᑕ ᑕᒪᒃᑯᓂᖓ 

ᐊᑐᖅᑕᐅᓪᓚᕆᒋᐊᖃᖅᑐᓂᑦ. 

ᐱᓕᕆᔨᑕᖃᓪᓚᑖᖏᑦᑑᒐᓗᐊᖅ ᐃᒻᒪᖃ ᐱᓕᕆᐊᕗᑦ 

ᒪᕐᕉᓕᖓᔪᓄᑦ ᐊᒥᓲᓕᖓᔪᓄᑦ 

ᐱᓕᕆᐊᕆᔭᐅᑐᐃᓐᓇᕆᐊᖃᕐᓂᖏᓐᓄᑦ 

ᖃᐅᔨᓴᕈᑎᒋᓚᐅᕋᑦᑎᒍ ᐸᕐᓇᒍᑏᑦ ᑖᒃᑯᐊ 

ᑎᑎᖅᑲᐃ ᐊᑐᖅᑕᐅᖃᑦᑕᖅᖢᑎᓪᓗ.  

ᐅᖃᓪᓚᖃᑎᒌᒋᐊᖃᕐᓂᕆᔭᖅᐳᑦ ᑕᒪᒃᑯᐊ 

ᐃᓪᓗᓕᕆᓂᕐᒧᑦ ᐱᓕᕆᔨᐅᖃᑕᐅᔪᑦ 

ᒐᕙᒪᒃᑯᓐᓃᖏᑦᑐᑦ. 

 

ᑖᒃᑯᐊ ᑎᑎᖅᑲᐃ ᓲᕐᓗ 

ᐅᓂᒃᑳᓕᐅᖅᑕᐅᑦᑎᐊᖅᓯᒪᓪᓗᑎᑦ ᖃᕆᑕᐅᔭᒃᑯᑦ 

ᑕᕐᕆᔭᖅᑕᐅᒍᓐᓇᖅᖢᑎᓪᓗ 

ᐃᓱᐃᓪᓕᐅᕈᑎᒋᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᒃᑯᐊ 

ᐅᓂᒃᑳᕈᑎᒋᔭᐅᑦᑎᐊᕐᖓᑕ ᐅᓪᓛᖅ ᑐᓵᓪᓗᒋᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᑦᑎᐊᖅᑑᔮᓕᕐᖓᑕ ᒫᓐᓇᐅᔪᒥ ᑖᒃᑯᐊ 

ᑮᓇᐅᔭᓕᕆᔨᖏᓪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂ 

ᐃᖅᑲᓇᐃᔭᖃᑎᖃᐃᓐᓇᓕᖅᖢᑎᑦ. ᑕᐃᒪ 

ᐅᓂᒃᑳᖅᑕᐅᔪᖅ ᐱᔾᔪᑎᒋᓪᓗᒍ, ᓱᓕ 

ᐃᓪᓗᑖᒃᑲᓐᓂᕆᐊᖃᕋᑦᑕ ᓄᓇᓕᓐᓂ 

ᐱᕈᖅᐸᓪᓕᐊᑐᐃᓐᓇᕐᒪᑕ. ᑕᒪᓐᓇ ᖁᕕᐊᓇᖅᐳᖅ 

ᑕᑯᓪᓗᒍ ᖃᐅᔨᓪᓗᒍ. ᐊᐱᖅᑯᑎᒋᔭᐅᖃᑦᑕᖅᑐᑦ 

ᑭᐅᒍᓐᓇᖅᓯᕚᓪᓕᕋᑦᑎᒍ 

ᖃᓄᐃᓕᐅᖅᐸᓪᓕᐊᓂᖏᓐᓄᑦ ᐃᓪᓗᓕᕆᔨᕐᔪᐊᒃᑯᑦ.  

 

ᑖᓐᓇ ᒪᒃᐱᒐᖅ 3-ᒥ, ᒥᓂᔅᑕ ᐅᖃᐅᓯᕆᓚᐅᖅᑕᖏᑦ 

ᐊᐱᖅᑯᑎᒋᔪᒪᒐᒃᑭᑦ. ᑖᒃᑯᐊ ᑮᓇᐅᔭᑦ ᐅᓄᕐᓂᖏᑦ 

ᐊᒻᒪᓗ ᒥᑭᓪᓕᕙᓪᓕᐊᑎᑕᐅᕙᓪᓕᐊᑐᐃᓐᓇᕐᓂᖏᓐᓂ 

ᒐᕙᒪᑐᖃᒃᑯᓐᓂ ᑖᒃᑯᐊ ᑮᓇᐅᔭᑦ ᐱᔭᐅᕙᑦᑐᑦ. 

ᑕᐃᒪᓐᓇᖃᐃ ᑖᒃᑯᐊᖑᕗᖅᑲᐃ ᐃᓅᓯᖃᑦᑎᐊᓂᕐᒧᑦ 

ᑲᑎᒪᔨᕋᓛᖑᔪᖅᑲᐃ ᑕᕝᕙ ᐅᖃᐅᓯᕆᔭᐅᖃᑦᑕᖅᑐᑦ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑐᖅᑐᔅᓴᓂᑦ  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᔨᐅᖃᑦᑕᓂᐊᕐᓗᑎᑦ $23-ᒥᓕᐊᓐᖑᖃᑦᑕᓂᐊᕐᒪᑕ 

ᐊᕐᕌᒍᑕᒫᑦ ᑖᒃᑯᐊ ᓄᑖᖑᖅᑎᑕᐅᓗᑎᑦ ᐃᓪᓗᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

(ᑐᓵᔨᑎᒎᓕᖅᑐᖅ) ᒪᒥᐊᓇᖅ, ᑖᒃᑯᐊ ᒥᔅᑕ ᑰᓕ, 

ᐱᕕᔅᓴᖃᕈᓐᓃᖅᑐᖅ ᒥᔅᑕ ᐃᐊᓕᐊᑦ. ᒥᔅᑕ ᑰᓕ. 

 

>>ᐃᓪᓚᖅᑐᑦ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 

ᐱᒻᒪᕆᐅᒻᒪᑦ ᑖᓐᓇ ᐊᐱᖅᑯᑎᒋᔭᖓ 

ᐅᖃᐅᓯᕆᔭᖓᓗ. ᑖᒃᑯᐊ ᑐᑭᓯᒋᐊᕈᑎᔅᓴᐃᑦ 

ᑲᑎᒪᔨᓄᑦ ᐱᒻᒪᕆᐅᒻᒪᑕ. ᑖᒃᑯᐊ 

ᓇᓗᓇᐃᔭᖅᑎᔅᓯᐊᕋᓱᑦᑕᕋᓗᐊᒃᑲ ᒥᔅᑕ ᐱᐅᕆᐅᓪ 

ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐃᖢᐃᖅᓕᐅᕈᑎᒐᑦᑎᒍ 

ᑲᓇᑕᒥᐅᑕᓗᑦᑖᖑᓪᓗᑕ ᑕᒪᒃᑯᐊ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑎᑕᐅᓗᐊᖃᑦᑕᕈᓐᓃᕋᑦᑕ ᑭᒃᑯᑐᐃᓐᓇᕐᓄᑦ 

ᐃᓪᓗᔅᓴᐅᓂᐊᖅᑐᓄᑦ ᐅᕙᒍᑦ ᓄᓇᕗᑦ 

ᐃᓪᓗᓕᕆᔨᒃᑰᓪᓗᑕ ᐃᒪᓐᓇ ᑲᓇᑕᓗᑦᑖᒥ 

ᐃᓚᒋᔭᐅᒐᑦᑕ ᑲᑎᒪᔨᖃᑎᒋᔭᐅᓪᓗᑕ. 

ᐱᓕᕆᖃᑎᒋᓪᓗᒋᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᐊᒻᒪᓗ ᐊᓯᖏᑦ ᒐᕙᒪᒋᔭᐅᔪᑦ ᐊᓯᖏᓪᓗ ᐊᒻᒪᓗ 

ᐱᓕᕆᖃᑎᒋᖃᑦᑕᖅᖢᒋᑦ ᑕᒪᒃᑯᐊ ᓄᓇᕗᒻᒥ 

ᐊᖏᔪᖅᑲᐅᑎᒋᔭᐅᔪᑦ ᐃᓪᓗᓕᕆᓂᕐᒧᑦ. 

ᐊᖏᔪᖅᑲᐅᑎᒋᔭᐅᔪᑦ ᐃᓪᓗᓕᕆᓂᕐᒧᑦ ᑕᒪᒃᑯᐊ 

ᐱᓕᕆᐊᕆᖃᑦᑕᓚᐅᑦᑖᖅᑕᕗᑦ.  

 

ᐅᕙᒍᑦ ᑎᒥᐅᓪᓗᑕ ᓄᓇᕗᒻᒥᐅᑕᐅᓪᓗᑕ 

ᑲᓇᑕᒥᐅᑕᐃᓪᓗ ᐱᓕᕆᖃᑎᖃᖃᑦᑕᕋᑦᑕ 

ᑕᒪᒃᑯᓂᖓ ᑐᒃᓯᕋᖃᑦᑕᓂᕐᒥᒃ ᑮᓇᐅᔭᓂᑦ  

ᐃᓪᓗᓕᐅᕈᑎᔅᓴᐅᒐᔭᖅᑐᓂᑦ ᑭᒃᑯᑐᐃᓐᓇᕐᓄᑦ. 

ᑕᒪᕐᒥᒃ ᑕᐃᒪᓐᓇᑦᑕᐅᖅ ᐃᓕᖅᑯᓯᖃᖅᑐᑦ 

ᑲᓇᑕᒥᐅᑕᓗᑦᑖᑦ ᐃᓪᓗᑭᔅᓴᕐᓂᐅᑉ ᒥᔅᓵᓄᑦ ᐊᒻᒪᓗ 

ᐱᓕᕆᖃᑎᖃᖃᑦᑕᖅᖢᑕᓗ, ᐸᑦᓯ ᖁᑦᓱᒃ, ᑖᓐᓇ 

ᑐᑭᒧᐊᖅᑎᑦᑎᔨᐅᖃᑕᐅᔪᖅ ᑕᐃᓐᓇ 

ᑲᑎᒪᔨᐅᖃᑕᐅᓪᓗᓂ ᒐᕙᒪᑐᖃᒃᑯᓐᓂ ᑕᐃᒪᓐᓇ 

ᐱᓕᕆᖃᑎᒋᖃᑦᑕᕆᓪᓗᒍᑦᑕᐅᖅ. ᑕᒪᓐᓇ 

ᐃᓱᒫᓗᒍᑎᒋᔭᐅᖏᓐᓇᕐᒪᑦ 

ᐋᖅᑮᐹᓪᓕᕈᑎᒋᓂᐊᖅᑕᔅᓴᕆᔭᕋᓗᐊᖅᐳᑦ. 

 

ᑕᒪᒃᑯᐊ ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓄᑦ ᑮᓇᐅᔭᑦ 

ᐊᑐᖅᑕᐅᕙᑦᑐᑦ ᐃᓪᓗᓄᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. 

ᐊᑎᓕᐅᖅᓯᒪᔪᖁᑎᖃᕈᓐᓃᕋᑦᑕ ᑕᕝᕗᖓ 

ᑲᔪᓯᒋᐊᕈᓐᓇᖅᓯᒐᑦᑕ. ᒪᒥᐊᓇᖅ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓰᒪ 

ᖃᖐᓐᓇᕆᐊᖑᐊᐱᒃᑭᓐᖓ. 

 

ᐅᕙᓂ ᒥᓂᔅᑕᒧᑦ 

ᐊᔪᕆᖅᓱᐃᔾᔭᐅᑲᓐᓂᕈᒪᑐᐃᓐᓇᖅᖓ ᐅᖃᐅᓯᖏᓐᓂ, 

ᒪᒃᐱᖅᑐᒐᖓᓂ ᓯᕗᓪᓕᖅᐹᒥ ᐅᖃᖅᓯᒪᔪᑦ 

ᑖᒃᑯᐊᒎᖅ ᐃᖅᑲᓇᐃᔭᖅᑏᑦ ᐃᒡᓗᒋᖃᑦᑕᖅᑕᖏᑦ 

ᓴᓇᔭᐅᖃᑦᑕᕐᒪᑕ ᓄᑖᓐᖑᖅᑎᖅᑕᐅᕙᖅᖢᑎᓪᓗ 

ᓄᓇᓕᓐᓃᑦᑐᑦ, ᓄᑖᑦᑎᐊᒻᒪᕆᓐᓂᒃ ᐃᓛᓐᓂ 

ᓴᓇᔭᐅᓚᐅᖅᐸᖅᖢᑎᒃ. ᑭᓇ ᐊᒻᒪᓗ ᖃᓄᖅ 

ᓂᕈᐊᕈᑕᐅᖃᑦᑕᖅᐸᕋ ᑐᑭᑖᕈᑕᐅᖃᑦᑕᐸᓪᓘᓐᓃᑦ 

ᑭᒃᑯᑦ ᐱᔭᕆᐊᖃᓗᐊᓐᖑᐊᕐᒪᖔᑕ? ᑖᒃᑯᓇᓐᖓᑦ 

ᐱᓕᕆᕝᕕᐅᔪᓂᑦ ᑐᓴᖅᑎᑕᐅᓂᓯ ᒪᓕᒃᑐᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ Nunavut Housing Corp ᐊᒻᒪ ᑖᒃᑯᐊ 

ᐊᓯᖏᑦ Agencies-ᓕᒫᑦ ᑕᐃᒃᑯᐊ ᐊᒻᒪ 

departments-ᓕᒫᑦ ᐊᕐᕌᒍᑕᒫᑦ ᑮᓇᐅᔭᓂᒃ  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᓪᓗ ᐱᕙᓪᓕᐊᔪᑦ 

ᐊᒥᓱᖑᖅᐸᓪᓕᐊᔪᑦ, ᐱᓗᐊᖅᑐᒥᒃ 

ᐃᓕᓐᓂᐊᖅᑐᓕᕆᔩᓪᓘᓐᓃᑦ ᐅᕝᕙᓘᓐᓃᑦ Health-

ᒦᓐᖔᖅᑐᑦ. ᓇᓗᓇᐃᖅᓯᒋᐊᖃᖃᑦᑕᕐᒪᑕ ᐃᓪᓗᓂᒃ 

ᓴᓇᔭᐅᔪᖃᒃᑲᓐᓂᕆᐊᖃᒻᒪᖔᑦ. ᓲᕐᓗ 

ᐃᓕᓐᓂᐊᖅᕕᒃ ᓄᑖᓐᖑᓂᐊᖅᐸᑦ 

ᐃᓕᓐᓂᐊᕐᑎᑦᑎᔩᑦ 

ᐊᒥᓱᓐᖑᐹᓪᓕᓲᖑᓪᓗᑎᐅᖃᑦᑕᖅᖢᑎᐅᒻᒪᑕ.  

 

ᑖᒃᑯᐊ departments ᖃᐅᔨᓴᖅᑕᐅᖃᑦᑕᖅᑐᑦ, 

consult-ᑕᐅᖃᑦᑕᖅᑐᑦ ᖃᓄᐃᑦᑐᓂᒃ 

ᓴᓇᔭᕆᐊᖃᒃᑲᓂᓐᓂᕈᑦᑕ. ᑕᐃᒪ ᑕᐃᒃᑯᐊ 

ᐅᖃᖃᑎᒋᔭᐅᓚᐅᖅᑐᑎᒃ 

ᓇᓗᓇᐃᖅᐸᓪᓕᐊᓕᖃᑦᑕᖅᑐᑦ ᑕᐃᒃᑯᐊ 

ᐅᖃᖃᑎᒋᓗᒋᑦ ᑕᕝᕗᖓᓗ ᓲᕐᓗ ᑖᒃᑯᐊ ᒫᓐᓇ 

ᑮᓈᐅᔭᓂᒃ ᑖᒃᑯᐊ ᑐᓂᔾᔪᑎᒋᔭᕗᑦ ᓄᑖᓂᒃ 

ᐃᓪᓗᓂᒃ ᐱᑕᖃᓐᓂᖏᑉᐸᑕ ᑕᐃᒪ 

ᐱᑦᔪᑎᒋᓇᔭᑦᑕᖓ ᑐᒃᓯᕋᖅᕕᐅᓚᐅᖏᓇᑦᑕ 

ᑖᒃᑯᓇᓐᖓᑦ department-ᒦᖔᖅᑐᓂᒃ. ᑕᐃᒪᓕ 

ᐊᒥᓱᓐᖑᕆᐊᖅᑐᖃᓛᓐᓇᓂᐊᕐᓂᖅᐸᑦ ᑕᐃᒪ ᑕᐃᒃᑯᐊ 

ᐃᓪᓗᒃᓴᑦ ᐊᑭᖏᑦ ᖃᓄᖅ ᐊᑭᑐᑎᒋᓐᓇᔭᕐᒪᖔᑕ 

ᓇᓗᓇᐃᖅᑕᐅᕙᓪᓕᐊᖃᑦᑕᖅᑐᑦ. ᑖᒃᑯᐊ 

ᐱᓕᕆᖃᑎᒌᖃᑦᑕᖅᑐᑦ ᐅᕙᒍᑦ ᐃᓱᒪᐃᓐᓈᓗᒃ ᑖᒃᑯᐅ 

ᐃᓪᓗᑦ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᔅᓴᑦ. 

ᓴᓇᖃᑦᑕᖏᑕᕗᑦ ᑭᓯᐊᓂ ᐊᑐᖅᑕᐅᓂᐊᖅᑐᓂᒃ 

ᐊᖏᖃᑎᒌᓚᐅᖅᖢᑎᒃ department-ᖑᔪᓪᓗ ᑕᐃᒃᑯᐊ 

client department. 

 

ᑕᐃᒪᓐᓇ ᐱᓇᓱᖃᑦᑕᖅᑐᒍᑦ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑐ 

ᖁᔭᓐᓇᒦᒃ. ᐃᒃᓯᕙᐅᑖᖅ, ᐊᐱᖅᑯᑎᒋᓂᐊᖅᑕᕋ 

ᐅᕙᓂ ᓈᒻᒪᒋᖏᒃᑯᕕᐅᒃ ᓄᖅᑲᑎᑦᑐᓐᓇᕋᕕᓐᖓ. 

ᖃᐅᔨᒪᒐᒪ ᐊᓯᐊᓃᓗᐊᕋᓱᒋᒍᕕᐅᒃ. ᒫᓐᓇ 

ᐊᐱᕆᔪᓐᓇᕈᒪ ᑐᑭᓯᐅᒪᓂᐊᕋᑦᑕ. 

ᐊᐱᖅᑯᑎᔅᓴᖃᐅᕋᓗᐊᖅᑐᖓ, ᐅᓇ 

ᐊᐱᕆᖅᑳᓪᓚᖓ, ᐃᒻᒪᖄ ᐃᓪᓗᓕᕆᔨᒃᑯᑦ 

ᒥᓂᔅᑕᖓᓐ ᑭᐅᔪᓐᓇᖏᑉᐸᑦ ᑐᑭᓯᐅᒪᓂᐊᖅᑐᖓ.  

 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐅᖁᔭᐅᓕᕌᖓᒥᒃ, ᑭᒃᑯᓂᒃᑭᐊᖅ 

ᐱᓕᕆᕝᕕᐅᔪᓂᒃ ᓇᓕᐊᓐᓂᑐᐃᓐᓇᖅ. 

ᐃᓪᓗᓕᐅᖁᔭᐅᓕᖃᑦᑕᐳᖅᑲᐃ ᐃᖅᑲᓇᐃᔮᒃᓴᒥᒃ 

ᓴᖅᑭᑦᑐᖃᓐᓂᐊᓕᕐᒪᑦ ᐅᕝᕙᓘᓐᓃᑦ 

ᓴᖅᑭᖅᑐᖃᓛᖅᑰᒻᒪᑦ. ᑭᓱᑕᖃᔾᔮᖏᑦᑐᒧᑦ 

ᓴᓇᖃᑦᑕᖏᑦᑐᓴᐅᒻᒪᑕ. ᑕᐅᑐᓐᖑᐊᖅᑕᖃᓕᕋᒥᖃᐃ  

ᑖᒃᑯᐊ ᐱᓕᕆᕝᕕᐅᔪᑦ ᓇᓕᐊᑐᐃᓐᓇᖅ 

ᐃᓪᓗᓕᕆᔨᕐᔪᐊᑯᓐᓂᑦ ᐃᓪᓗᓕᐅᖁᔨᓕᖃᑦᑕᖅᐳᑦ 

ᐃᖅᑲᓇᐃᔭᖅᑎᐅᑉ ᐃᓪᓗᑖᕆᓛᖅᑕᖓᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᖅ, ᑖᓐᓇ 

ᑭᐅᕋᑖᖅᑰᖅᑲᐅᔭᕋ. ᐅᖃᖅᑲᐅᔪᒍᑦ ᑕᐃᒃᑯᐊ 

department ᐊᕐᕌᒍᑕᒫᑦ ᑮᓇᐅᔭᐃᑦ ᑖᒃᑯᐊ 

ᐸᕐᓇᒃᑕᐅᓂᖏᑦ ᒪᓕᒃᖢᒋᑦ ᑕᐃᒃᑯᐊ deparments, 

capital projects ᐱᒋᐊᖏᓐᓂᖏᓐᓂ 

ᐅᐱᓐᖔᓱᖓᖓᓂᒃ, ᐅᑭᐅᓱᖓᖓᓂᒃ 

ᓇᓗᓇᐃᖅᓯᕙᓪᓕᐊᓲᑦ ᓴᓇᔨᓂᒃ. ᓄᓇᓕᓐᓂ ᐅᕙᓂ 

ᐱᑕᖃᓐᓂᐊᖅᐸᑦ. ᓲᕐᓗ ᐅᖃᖅᑲᐅᒐᒪ, 

ᐃᓕᓐᓂᐊᕐᑎᑦᑎᔩᑦ ᐊᒥᓱᓐᖑᕆᐊᕐᓂᐊᖅᑲᑕ 

ᑕᐃᒃᑯᐊ ᐅᕙᑦᑎᓐᓄᑦ ᐅᖃᑉᐸᒌᖃᑦᑕᖅᑐᑦ. 

 

ᐃᓪᓗᓕᐅᖅᑎᑐᐃᓐᓇᐅᑎᑕᐅᓕᕐᒪᑦ ᓄᓇᕗᑦ 

Housing Corp ᑕᐃᒪᐃᑉᐸᓚᐅᖏᑦᑑᒐᓗᐊᖅ 

ᓯᕗᓂᒃᑎᓐᓂ. ᑖᒃᑯᐊ staff housing 

ᓄᑦᑎᖅᑕᐅᓯᒪᓪᓚᕆᖃᑕᐅᓕᕐᒪᑦ  ᐱᓕᕆᐊᕐᖓᓄᑦ. 

ᐃᓱᒪᒋᔭᑐᐃᓐᓇᑎᓐᓂ ᐅᕙᓂ ᐊᒥᓱᓐᖑᓛᖅᑰᒻᒪᑦ, 

ᐃᒪᓐᓇ ᐊᒥᓲᑎᒋ ᓴᓇᓚᐅᖅᑖᖃᑦᑕᖏᑦᑐᒍᑦ ᑭᓯᐊᓂ 

ᑕᐃᒃᑯᐊ ᐃᓪᓗᖃᕆᐊᖃᓐᓂᕋᓪᓚᑖᖅᐸᑕ 

ᓇᓂᓯᓇᓱᒋᐊᖃᖃᑦᑕᖅᑐᒍ 

ᐃᓪᓗᖁᑎᒋᔭᐅᔪᓂᓪᓘᓐᓃᑦ ᐊᑐᖅᑐᐊᕐᓗᑕ 

ᖃᓄᑭᐊᖅ. 

 

ᓴᓇᑲᐅᑎᒋᐊᓗᖃᑦᑕᖏᑦᑐᒍᑦ ᐃᓪᓗᑕᖃᑉᐸᓪᓗ 

ᐅᕙᓂ ᐃᖃᓗᓐᓂ, ᐃᓪᓗᑕᖃᑦᑐᓂ ᐃᓚᖏᑦ 

ᐊᒥᓱᓂᒃ. ᑕᐃᒪ lease-ᑯᑦ ᑕᐃᒃᑯᐊ ᐃᓚᖏᑦ 

ᐃᓪᓗᑦ ᐊᑐᐃᓐᓇᕈᖅᑎᑕᐅᓇᓱᓲᑦ. 

ᑲᖏᖅᖠᓂᕐᒥᓘᓐᓃᑦ, Cambridge Bay-ᒥᓘᓐᓃᑦ. 

ᓄᓇᓕᓐᓂ ᐃᓚᖏᓐᓂ ᒥᑭᔪᓂ 

ᐊᔪᓐᓇᓚᒃᑖᖃᑦᑕᖅᑐᖅ ᐊᑐᖅᑐᐊᕐᓂᖅ, 

ᑕᐃᒪᓐᓂᖓᓄᑦ ᑕᐃᒪ ᑕᐃᒃᑯᐊ ᐃᓪᓗᑦ ᐃᓚᖏᑦ 

ᐃᓕᓴᐃᔨᓄᓪᓗ 5-Plex-ᒐᓚᐃᑦ ᐊᑐᖅᑕᐅᓂᐊᖅᐸᑕ 

ᑭᓯᐊᓂ ᓴᓇᔭᐅᓕᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᐃᓄᒃ. 

 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᓐᓂᑦ 

ᑐᑭᓯᐊᕐᓚᑦᑐᕈᓘᒐᓗᐊᕐᒥᔪᒍᑦ ᑭᐅᔾᔪᑕᐅᔪᓂᓪᓗ, 

ᑭᓯᐊᓂ ᐃᓚᖏᑦ 

ᓇᓗᓇᐃᖅᓯᔾᔪᑎᑦᑎᐊᒻᒪᕆᖅᑰᔨᖃᑦᑕᕐᒪᑕ 

ᑭᐅᔾᔪᑕᐅᔪᑦ ᒪᒥᐊᑉᐳᖓ. 

 

ᐊᒻᒪᓗ ᐃᒃᓯᕙᐅᑖᖅ, ᐊᐱᖅᑯᑎᒋᓇᓱᑦᑕᕋ 

ᑭᓪᓕᖓᓃᓪᓚᕆᒻᒪᑦ 

ᓄᖅᑲᖅᑎᑐᐃᓐᓇᕆᐊᖃᖅᑰᕋᕕᓐᖓ, 

ᐃᓗᐊᓃᓐᖏᓗᐊᑲᑕᓪᓚᕆᑦᑐᒥᑦ ᐊᐱᕆᔭᕐᓄᑦ 

ᖃᐅᔨᒪᔪᖓᐅᒐᓗᐊᖅ. ᑕᐃᓐᓇ 

ᐊᐱᕆᔾᔪᑎᒋᖅᑲᐅᕙᕋ ᐃᒪᐃᓐᓂᖓᓄᓇᐃ. 

ᑐᑭᓕᐅᔾᔨᔪᓐᓇᕈᒪ ᐃᓯᕙᐅᑖᖅ, ᒥᑦᑎᒪᑕᓕᒻᒥᑦ 

ᐱᓱᕋᔭᑦᑐᑕ, ᒥᑦᑎᒪᑕᓕᒻᒥᐅᑎᒍᑦ ᐃᓪᓗᐊᓗᐃᓪᓗ 

ᒪᑯᐊ ᐃᓄᖃᓚᐅᖅᓯᒪᓐᖏᑦᑐᑦ, ᒐᕙᒪᒃᑯᑦ 

ᐃᓪᓗᖁᑎᖏᑦ, ᐃᖅᑲᓇᐃᔭᖅᑏᒡᒎᖅ 

ᐃᓪᓗᖁᑎᔅᓴᖏᑦ. ᐊᕐᕌᒎᑦᑕᕌᖓᑦ 

ᐃᓄᖃᐅᓐᖏᑦᑐᐊᓗᐃᓪᓗ ᒪᑯᐊ. ᐃᓄᑦᑎᒍᑦ ᑕᕝᕙ 

ᒥᑦᑎᒪᑕᓕᒻᒥᐅᑎᒍᑦ, ᐃᓪᓗᖃᓐᖏᑦᑐᐊᓘᖃᑦᑕᖅᑐᒍᑦ 

ᐃᓪᓗᑭᔅᓴᖅᑐᐊᓘᓪᓗᑕᓗ. ᑕᐃᒪᓐᓇ 

ᐊᐱᖅᓱᔾᔪᑎᒋᖅᑲᐅᕙᕋ ᓲᕐᓗᓕ ᒪᑯᐊ 

ᓴᓇᔭᐅᑐᐃᓐᓇᖃᑦᑕᖅᑐᑦ. 

 

ᓇᓕᐊᑐᐃᓐᓇᖅ ᐱᓕᕆᕝᕕᐅᔪᖅ ᐅᖃᑐᐊᕐᒪᑕ 

ᐃᓪᓗᑖᕆᐊᖃᓕᕐᒥᔪᒍᑦ, ᐊᓱᐃᓪᓛᑦ 

ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᖁᔭᐅᒐᒥᑦ, 

ᑎᓕᔭᐅᒐᒥᒎᖅ ᐃᓪᓗᓕᐅᖅᑐᑎᒃ. ᐊᕐᕌᒍᑦᑕᕌᖓ 

ᑕᕝᕙ ᒥᑦᑎᒪᑕᓕᒻᒥᐅᑎᒍᑦ ᐱᓱᓕᕌᖓᑕ 

ᐃᓄᖃᓚᐅᖅᓯᒪᓐᖏᑦᑐᓪᓗ ᒪᑯᐊ. ᑕᐃᒪᓐᓇ 

ᐊᐱᖅᑯᑎᒋᖅᑲᐅᕙᕋ ᐃᓱᒪᖃᖅᑐᖓ 

ᐃᓄᖃᔾᔮᓐᖏᑦᑐᒥᖅᑲᐃ, ᓲᖃᐃᒻᒪ 

ᐃᓪᓗᓕᐅᖅᑐᖃᕋᓱᓚᐅᖅᓯᒪᓐᖏᑦᑑᒐᓗᐊᖅ. 

ᐃᓄᔅᓴᖃᓛᕋᓗᐊᕐᒪᖅᑲᐃ, ᐃᓐᓄᓛᕋᓗᐊᕐᒪᖅᑲᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ ᐃᓚᖏᑦ ᐱᓕᕆᐊᕆᓐᖏᓪᓚᕆᑦᑕᕗᑦ, 

ᐃᓚᖏᑦ ᐊᐱᑯᑕᐅᔪᑦ,ᐃᒪᓐᓇ ᐊᒥᓲᑎᒋᔪᑦ ᐃᓪᓗᓂᑦ. 

ᑕᐃᒃᑯᐊ ᒥᑦᑎᒪᑕᓕᒻᒥ ᑕᑉᐱᑲᓂ ᐊᕕᑦᑐᖅᓯᒪᔪᑦ 

ᐱᓕᕆᕝᕖᑦ ᐃᓂᒋᔭᐅᒻᒪᑦ ᑖᒃᑯᐊ ᐊᒻᒪᓗ ᑕᐃᑲᓂ 

ᐃᒡᓗᑕᖃᖅᑐᓂ ᒫᓐᓇ ᐃᖅᑲᓇᐃᔭᖅᑎᓕᒻᒥᑦ 68 

ᓂᒃ ᐃᓪᓗᖁᑎᒋᔭᐅᔪᑦ ᐃᖅᑲᓇᐃᔭᖅᑎᓄᑦ, 

ᐃᓪᓗᔅᓴᐅᔭᐅᔪᑦ ᐃᓚᖏᓪᓗ ᐊᑐᖅᑕᐅᓪᓗᑎᒃ. 

ᐊᒻᒪᓗ ᒫᓐᓇ ᑕᒪᒃᑯᐊ (facts) ᑎᒍᑦ ᑭᓯᐊᓂ  

ᐅᖃᓪᓚᒍᓐᓇᕋᒪ, ᐃᒪᓐᓇᐃᒪᓱᒋᔭᐅᔪᓪᓕ ᑕᐃᒃᑯᐊ 

ᑐᑭᓯᐅᒪᓐᖏᑕᒃᑲ. ᒫᓐᓇ ᑕᓪᓕᒪᐅᔪᑦ ᑎᒦᑦ 

ᐃᓪᓗᖃᕆᐊᓖᑦ ᑕᐃᒪ ᑎᒍᔭᐅᓇᓱᒻᒪᑕ. ᑕᓪᓕᒪᑦ 

ᐃᓄᖃᓐᖏᑦᑐᑦ, ᐊᒻᒪᓗ ᐃᓚᖏᑦ ᐃᓄᖃᓐᖏᑦᑐᑦ 

ᓄᖅᑲᖅᐸᓪᓕᐊᔪᓪᓗ ᑕᐃᒪᐃᖃᑦᑕᕐᒪᑕ ᐊᑕᐅᑦᑎᒃᑯᑦ 

ᑕᐃᒃᑯᔅᓴᐃᓐᓈᖃᑦᑕᖅᑐᔅᓴᐅᔫᒐᓗᐊᑦ. 

 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᑕᑕᑎᖅᑕᐅᕙᓪᓕᐊᓪᓗᑎᒃ ᐱᒻᒪᑕ ᑕᐃᒃᑯᐊᓕ ᐃᒡᓗᑦ 

ᐊᑐᐃᓐᓇᕈᖅᓯᒪᑐᐃᓐᓇᖅᑐᑦ ᑕᐃᒃᑯᐊ 

ᑕᑕᑎᕆᓐᓂᖅᐸᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐊᖓᔪᖅᑳᖑᖃᑎᒻᒪ ᐱᓕᕆᕝᕕᖓᑕ ᐱᓕᕆᐊᖏᑦ 

ᐊᑦᑕᓇᖅᐸᓪᓕᐊᓕᖃᑦᑕᖅᑐᑦ. ᑭᓯᐊᓂ 

ᑕᐃᒪᓐᖓᓕᒫᖅ ᐃᓄᖃᓐᖏᑦᑑᑎᓂᐅᓴᓐᖏᑕᕗᑦ 

ᐅᕙᒍᓪᓗ ᐱᓕᕆᐊᕆᓐᖏᑕᕗᑦ ᑖᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᒻᒪᔾᔪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑖᓐᓇᐃᓛᒃ 

ᐃᖅᑲᐃᑎᑦᑎᔾᔪᑎᒋᖅᑲᐅᔭᕋ ᐅᖃᑐᐃᓐᓇᓕᒑᒋᕙᕋ. 

ᑕᒪᒃᑯᐊ ᑕᕝᕗᖓᓕᖓᓐᖏᑦᑐᐃᑦ ᐅᕗᖓᓗ 

ᑮᓇᐅᔭᐃᑦ ᐊᑐᖅᑕᐅᔪᒪᔪᐃᑦ 

ᑐᕌᖅᑕᖏᓐᓅᖓᓕᖓᓐᖏᑦᑐᐃᑦ ᒪᓕᒐᓕᐅᕐᕕᐅᑉ 

ᐃᓗᐊᓂ ᐊᐱᖅᑯᑎᒋᔪᓐᓇᑲᓐᓂᖃᑦᑕᕋᑦᑎᒍ ᒫᓐᓇ 

(general comments) ᓃᒐᓱᒃᑲᓗᐊᕋᑦᑕ. 

 

ᒥᔅᑕ ᐃᓄᒃ, ᑕᐃᒫᖅᐲᑦ? 

ᐊᑎᓕᐅᖅᓯᒪᔪᖃᒃᑲᓐᓂᖏᒻᒪᑦ general 

comments ᒥᔅᓵᓄᑦ.  

ᐃᒻᒪᖃ ᑕᕝᕗᖓ ᑲᔪᓯᒋᐊᑐᐃᓐᓇᓚᐅᖅᑕ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ phase by phase. ᖁᔭᓐᓇᒦᒃ. 

ᑖᓐᓇ J-3 ᒥᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

branch summaries, ᓄᓇᕗᑦ 

ᐃᓪᓗᓕᕆᔨᕐᔪᐊᒃᑰᓚᔪᖅ ᑖᓐᓇ total capital 

expenditures $16,400,000. ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᒪᑐᐃᕈᑎᖓᓂ ᑕᕝᕙᓂ 

ᓇᓕᑭᑖᕐᓗᑎᑦ. ᐊᐱᕆᒃᑲᓐᓂᕈᒪᔪᖓ ᑖᒃᑯᐊ  

ᑐᓴᖅᑕᐅᓂᐊᕋᒪ ᐊᒻᒪᓗᑦᑕᐅᖅ ᖃᐅᔨᒪᔭᐅᓂᐊᕐᒪᑕ. 

ᖃᓄᐃᓕᐅᕈᑎᖃᖅᐱᓯ ᖃᓄᖅ ᑐᑭᖃᖅᑎᑕᐅᕙᑦ 

ᑕᒪᒃᑯᐊ ᓄᑖᓐᖑᖅᑎᕆᓂᖅ ᐊᒻᒪᓗ ᐋᖅᑭᓱᐃᓂᖅ 

ᐃᒡᓗᓂᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ ᐱᓕᕆᐊᕆᔭᐅᔪᖅ 

ᐱᒻᒪᕆᐅᓪᓗᓂᓗ ᓄᓇᕗᒻᒥᐅᓄᑦ ᑖᒃᑯᐊ 

ᓂᕈᐊᖅᑎᓕᒫᖅᐳᑦ ᑕᐃᒪᓐᓇ ᐃᑲᔪᖅᑕᐅᒋᐊᖃᕐᒪᑕ. 

ᒥᔅᑕ ᐱᐅᕆᐅᓪ ᐅᓂᒃᑳᑲᓐᓂᕐᓂᐊᖅᑕᖓ ᑕᒪᓐᓇ 

ᖃᓄᖅ ᑐᑭᖃᖅᑲᒫᑦ ᑮᓇᐅᔭᐃᓪᓗ ᐊᑐᖅᑕᐅᔪᔅᓴᐃᑦ 

ᑖᒃᑯᓄᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐊᐅᓚᑦᑎᔨᐅᔪᑦ ᓲᕐᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓲᕐᓗ ᓄᓇᓕᓐᓂ 

ᐃᒡᓗᓕᕆᔨᐅᒻᒪᑕ ᑖᒃᑯᐊ ᓄᓇᓕᓐᓃᑦᑐᑦ. 

ᑲᒪᒋᔭᖃᖃᑦᑕᕐᒪᑕ ᑕᐃᒪᓐᓇ ᐋᖅᑭᓱᐃᓂᕐᒥᒃ 

ᓄᑖᓐᖑᖅᑎᕆᓂᕐᒥᓪᓗ ᐃᒡᓗᖁᑎᒋᔭᑦᑎᓐᓂ ᑕᒪᒃᑯᐊ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓂᑦ ᒐᕙᒪᒃᑯᓄᓪᓗ 

ᐃᖅᑲᓇᐃᔭᖅᑎᖏᓐᓂ ᐃᒡᓗᒋᒐᐅᔪᓂᑦ.  

 

ᑕᒪᒃᑯᐊ ᓴᓇᔭᐅᒋᐊᖃᖃᑦᑕᖅᑐᑦ ᐊᑭᑐᓂᖅᓴᐅᒻᒪᑕ 

ᑕᐃᒪᓐᓇ ᐋᖅᑭᓱᖅᑕᐅᕙᒌᖃᑦᑕᖅᑐᑦ 

ᓄᑕᐅᓐᖏᓕᓗᐊᓐᖏᓐᓂᖓᓂ 

ᓴᓇᑲᐅᑎᒋᖃᑦᑕᖅᑕᐅᖁᓪᓗᒋᑦ ᑕᒪᒃᑯᐊ ᓲᕐᓗ  

ᖁᕝᕕᖏᓄᓪᓗ ᐊᒻᒪᓗ ᐃᑭᐊᖏᓪᓗ 

ᐋᖅᑭᓱᖅᑕᐅᓂᖏᓪᓗ ᓄᑖᓐᖑᖅᑎᑕᐅᓂᖏᑦ. 

ᑕᒪᒃᑯᐊ ᐊᑭᑐᓂᖅᓴᐅᒻᒪᑕᐃᓛᒃ. 

 

ᐃᒪᓐᓇ ᐱᒌᑲᐅᑎᒋᖃᑦᑕᖅᑕᕗᑦ ᐅᖁᖅᓴᐅᑎᑦ ᓲᕐᓗ 

ᐅᑭᐅᒃᑯᑦ ᐊᔪᓕᕌᖓ ᐃᓇᖏᖅᑕᐅᖃᑦᑕᖅᑐ ᐊᒻᒪᓗ 

ᖁᓕᐅᑉᐸᑕ ᐅᖁᖅᓴᐅᑏᑦ 

ᓄᑖᖑᔪᓐᓃᕐᓂᐊᕋᓱᒋᖔᕋᑦᑎᒍ 

ᑐᐊᕕᕐᓇᖅᑐᖃᓕᓚᐅᓐᖏᓐᓂᖓᓂ ᑕᒪᒃᑯᐊ 

ᐃᓇᖏᖃᑦᑕᖅᑕᕗᑦ. ᑖᒃᑯᐊ 

ᐸᕐᓇᖅᓯᒪᑲᐅᑎᒋᖃᑦᑕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑖᒃᑯᐊ ᓄᑖᓐᖑᖅᑎᑕᐅᔪᑦ 

ᐋᖅᑭᓱᖅᑕᐅᔪᓪᓗ ᐱᔾᔪᑎᒋᓪᓗᒋᑦ.  

 

ᑕᕝᕙᓂ ᑎᑎᕋᖅᓯᒪᔪᖅᑕᖃᕐᒪᑦ ᓄᑖᓐᖑᖅᑎᕆᓂᖅ 

ᐋᖅᑭᓱᐃᓂᕐᓗ ᐃᒡᓗᑐᖃᓂ. ᑕᕝᕙᓂ 

ᐅᖃᖅᓯᒪᔪᖅᑕᖃᕐᒪᑦ ᑐᑭᓯᒋᐊᕈᑎᔅᓴᓂᑦ 

ᐃᒡᓗᓕᕆᔨᕐᔪᐊᒃᑯᑦ 5,100-ᓂᒎᖅ ᐃᒡᓗᓂ 

ᑲᒪᒋᔭᖃᖃᑦᑕᕐᒪᑕ. ᐅᑭᐅᖅ 2009-2010-ᖑᑎᓪᓗᒍ 

ᑕᒪᒃᑯᐊ ᑕᒪᕐᒥᒃ ᑭᒃᑯᑐᐃᓐᓇᐃᑦ ᐃᒡᓗᒋᔭᐅᔪᑦ 

ᐱᐊᓂᑦᑕᐅᓚᐅᕐᒪᑕ ᐅᐱᕐᖔᒥ 2010-ᒥ 

ᐅᓂᒃᑳᕐᕕᐅᓚᐅᖅᑐᑎᑦ. ᑖᒃᑯᐊ ᐅᓂᒃᑳᑦ ᒪᓕᓪᓗᒋᑦ 

ᖃᑦᑎ % ᑖᒃᑯᐊ ᐋᖅᑭᓱᓪᓚᑦᑖᕆᐊᖃᖅᐸᑦ 

ᐃᓇᖏᖅᑕᐅᒋᐊᖃᖅᐸᓪᓗ ᐃᒡᓗᑐᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᑰᓕ.  

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᐱᐅᕆᐅᓪ 

ᑭᐅᑎᓐᓂᐊᖅᐸᕋ ᑖᔅᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᔅᓯᓪᓚᕆᐅᒻᒪᖔᑕ ᖃᐅᔨᒪᓐᖏᑦᑐᖓ. 

 

ᑕᒪᐃᑎᒍᑦ ᐃᒡᓗᑐᖃᐃᑦ ᖃᓄᖅ 

ᖃᐅᔨᓴᖅᑕᐅᓯᒪᓂᖏᑦ ᐃᓇᖏᖅᑕᐅᒋᐊᖃᕐᒪᖔᑕ 

ᐋᖅᑭᓱᖅᑕᐅᒋᐊᖃᕐᒪᖔᑕᓘᑦ $44-ᒥᓕᐊᓐᓂᑦ 

ᐊᑭᖃᕐᓗᑎᑦ ᐋᖅᑭᓱᖅᑕᐅᒋᐊᖅᑲᑐᑦ 

ᓄᑕᐅᓐᖏᓕᖅᑐᑦ. ᑕᒪᒃᑯᐊ ᓲᕐᓗ ᓴᓇᔭᐅᓂᖏᑦ 

ᑐᐊᕕᕐᓇᖅᑐᒃᑯᑦ ᐊᒻᒪᓗ ᑐᐊᕕᕐᓇᖏᓐᓂᓴᒃᑯᑦ 

ᓴᓇᔭᐅᒋᐊᖃᖃᑦᑕᖅᑐᑦ ᑕᕝᕙᕙ 

ᐊᒡᒍᑐᖅᑕᐅᓯᒪᖃᑦᑕᕐᒪᑕ ᑕᒪᒃᑯᐊ 

ᐊᔾᔨᒌᓐᖏᑦᑑᑎᑎᑕᐅᓪᓗᑎᑦ. ᑕᐃᒪ 

ᑕᒪᕐᒥᓗᑦᑖᑦᑎᐊᖅ ᑕᒪᒃᑯᐊ ᑕᒪᒃᑯᐊ ᐃᒡᓗᐃᑦ 

ᖃᐅᔨᓴᖅᓯᒪᔭᖅᐳᑦ ᓇᓪᓕᐊᖏᓪᓗ 

ᐃᓇᖏᖅᑕᐅᒋᐊᖃᕐᓂᖏᑦ 

ᑐᖅᓲᖅᑖᕆᐊᖃᕐᓂᖏᓪᓗ ᐊᒻᒪᓗ ᐊᓯᖏᓐᓂ 

ᓴᓇᕕᐅᒋᐊᖃᕐᓂᖏᓐᓄᑦ. 

 

ᑕᕝᕙ ᐅᓂᒃᑳᕆᔭᐅᓯᒪᔪᖅ ᑖᒃᑯᐊ ᒪᓕᓪᓗᒋᑦ. 

ᐊᒡᒍᑐᖅᓯᒪᔪᖅᑕᖃᒃᑲᓂᕐᒪᖔᑦ, ᐅᐊᑦᑎᐊᕈᐃ. ᑖᒃᑯᐊ 

ᐱᓯᒪᖏᓇᑦᑎᒍ percent-ᑎᑎᒍᑦ ᖃᑦᓯᐅᑕᒻᒪᖔᑕ 

ᑖᒃᑯᐊ ᐋᖅᑭᓱᖅᑕᐅᓪᓚᕆᒋᐊᖃᑦᑐᑦ 

ᓴᓇᔭᐅᓪᓚᕆᒋᐊᖃᑦᑐᑦ ᓄᑕᐅᓐᖏᓗᐊᕐᓂᖏᓐᓄᑦ.  

 

ᑕᐃᒪ ᓄᓇᕗᑦᒥ ᐃᓪᓗᓕᕆᔨᕐᔪᐊᑰᓪᓗᑕ ᑕᒪᒃᑯᐊ 

ᐱᓕᕆᐊᕆᖃᑦᑕᖅᑕᕗᑦ ᐊᒥᓲᓂᖅᓴᐃᑦ ᑕᒪᒃᑯᐊ 

1960-ᓂ, 1970-ᓂᓗ ᐃᓚᖏᑦ 

ᓴᓇᔭᐅᓯᒪᔪᑐᖃᐅᒻᒪᑕ. ᒐᕙᒪᑐᖃᒃᑯᓐᓄᑦ. ᑕᐃᒪ 

ᐊᒥᓱᒻᒪᕆᐊᓗᓐᓂᒃ ᐃᓪᓗᑕᖃᕋᑦᑕ  

ᓄᑕᐅᒍᓐᓂᐸᓪᓕᐊᔪᓂᒃ 

ᓴᓇᔭᐅᒃᑲᓐᓂᕆᐊᖃᑦᖢᑎᓪᓗ ᐊᑭᑐᓂᐊᖅᖢᑎᓪᓗ 

ᓇᓗᓇᓐᖏᑦᑐᖅ. ᖃᐅᔨᒪᔪᒍᑦ ᑕᒪᓐᓇ 

ᐊᑲᐅᖏᓕᐅᕈᑎᒋᔭᐅᓪᓚᕆᒻᒪᑦ. ᑖᓐᓇ 

ᐅᖃᐅᓯᕆᓯᒪᓪᓗᑎᒍᓗ. 

 

ᒐᕙᒪᑐᖃᒃᑯᑦ, ᒐᕙᒪᒃᑯᑦ ᐃᖅᑲᓇᐃᔭᖃᑎᒋᓪᓗᑎᒍ 

ᐅᕙᒍᓪᓗ ᖃᓄᖅ ᑖᒃᑯᐊ ᐃᓛᒃ 

ᓴᓇᔭᐅᓯᒪᒃᑲᓐᓂᕆᐊᖃᒻᒪᖔᑕ  ᓄᑕᐅᖏᑦᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓄᖓ ᐊᓯᔾᔩᓂᕐᒧᑦ $6.3 ᒥᓕᐊᓐᑖᓚᕌᓐᖓᑦ 

ᑖᒃᑯᐊ ᒥᓂᔅᑕᐅᔪᑦ ᐃᖅᑲᓇᐃᔭᖅᑎᖏᑦ 

ᐅᖃᖅᓯᒪᒻᒪᑕ ᑖᒃᑯᐊ ᓴᓇᔭᐅᒋᐊᖃᒻᒪᕆᒻᒪᑕ $6 

ᒥᓕᐊᓐ 5,000ᓄᑦ ᐃᒡᓗᓄᑦ ᐊᒥᓲᖏᑎᐊᕐᒪᑕ 

ᐊᑕᐅᓯᕐᒧᑦ ᐃᓪᓗᒧᑦ. ᑖᓐᓇ ᐅᖃᕋᑖᖅᑐᖅ 

ᐃᒪᐃᑉᐸᓪᓕᐊᒐᓱᒃᑐᑦ ᑮᓇᐅᔭᓂᒃ 

ᓇᓗᓇᐃᖅᓯᒍᓐᓇᖅᑳ 

ᖃᓄᐃᓕᐅᖅᐸᓪᓕᐊᓇᓱᒻᒪᖔᑕ ᑕᒪᒃᑯᓄᖓ 

ᐃᓪᓗᑐᖃᕈᑉᐸᓪᓕᐊᔪᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᓚᓐ ᕋᒻᐴᑦ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᕿᒥᕐᕈᔭᕆᐊᖃᑦᑕᕗᑦ ᑕᒪᒃᑯᐊ 

ᐅᖃᐅᓯᕆᖃᑦᑕᖅᓯᒪᔭᕗᑦ. 2037-ᖑᒐᓱᒃ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᑲᓇᑕᒥ ᑲᒪᖃᑎᒋᕙᒃᑲᑦᑎᒍ 

ᑕᒪᒃᑯᓂᖓ ᑖᓐᓇ ᐃᓚᓯᒃᑲᓐᓂᖁᓂᐊᖅᑲᕋ ᒥᔅᑕ 

ᐱᐅᕆᐅ. 

 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊᓕ 

ᑮᓇᐅᔭᑦ ᑐᒃᓯᕋᖅᑕᕗᑦ $4.3 ᒥᓕᐊᓐ. ᐊᕐᕌᒍᑕᒫᑦ 

ᑮᓇᐅᔭᖅᑖᕆᕙᑦᑕᑎᓐᓂ ᑲᓇᑕᒥ 

ᐃᓪᓗᓕᕆᔨᕐᔪᐊᑯᓐᓂᒃ $10 ᒥᓕᐊᓐᑲᓴᐅᕗᖅ. $10 

ᒥᓕᐊᖅᑲᐃ ᐅᖓᑖᓂ. 

 

ᑖᒃᑯᐊ ᓴᓇᒋᐊᓐᓂᕐᒧᑦ, ᓄᑖᓐᖑᖅᑎᒋᐊᓐᓂᕐᒧᑦ 

ᓄᓇᑦtᐊᕐᒥ ᐃᓪᓗᓕᕆᔨᒃᑯᓐᓂ ᑖᓐᓇ ᐅᑭᐅᑦ 25 

ᐅᖓᑖᓂ ᓴᖅᑭᔮᓕᖅᑐᖅ. ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᑦ ᑖᒃᑯᓄᖓ 

ᐊᑐᕋᓱᐊᖃᑦᑕᕐᖓᑕ ᐱᓗᐊᖅᑐᒥᒃ ᑕᐃᒃᑯᓄᖓ 

ᐃᓪᓗᑐᖃᐅᓂᖅᓴᐅᔪᓂᒃ. ᐄ, 

ᐃᓱᒫᓗᓇᓪᓚᕆᑦᑐᖏᓛᒃ ᑖᓐᓇ 

ᕿᒥᕐᕈᔭᕆᐊᖃᒻᒥᔭᕗᑦ ᐱᓕᕆᐊᖑᔭᕆᐊᖃᕐᓂᖏᓐᓂ 

ᐅᕝᕙᓘᓐᓃᑦ ᑳᑦᑐᓛᒃᑕᐅᓯᒪᓗᑎᒃ. 

 

ᐄ, ᑕᐃᒃᑯᐊ ᐱᓕᕆᐊᖑᑦᑎᐊᕐᓗᑎᒃ, 

ᐃᓱᒫᓗᒍᑎᖃᑉᐸᑭᓪᓗᑕ ᑮᓇᐅᔭᖅᑖᕆᕙᔭᑦᑕᕗᓂᓛᒃ 

ᖃᑦᑏᓐᓇᕈᖅᐸᓪᓕᐊᓂᖏᓐᓂᒃ. ᐄ, ᓴᓇᒋᐊᓐᓂᕐᒧᑦ 

ᐱᑕᖃᕆᐊᖃᕐᓂᐊᕐᖓᑦ. ᐄ, ᑕᒪᒃᑯᐊ ᑮᓇᐅᔭᓂᓚᒃ 

ᐊᑐᐃᓐᓇᐅᒍᓐᓃᐸᓪᓕᐊᑐᐃᓐᓇᕐᓂᖏᓐᓄᑦ ᑲᓇᑕᒥ.  

 

ᐄ, ᐃᒫᒃ ᐋᖅᑭᒍᑎᔅᓴᒥᒃ ᐱᖃᖏᒃᑲᓗᐊᖅᑐᒍᑦ 

ᑭᓯᐊᓂ ᕿᒥᕐᕈᑲᓐᓂᕋᓱᒃᑐᒍᑦ. ᒥᓂᔅᑕ ᑰᓕ  

ᐅᖃᕋᑖᕐᖓᑦ ᓴᖅᑮᓂᕐᒧᑦ ᐱᖁᑎᒋᔭᐅᑉᐸᑦ 

ᐅᕝᕙᓘᓐᓃᑦ ᐊᓯᖏᓐᓄᑦ ᒪᑭᒪᑦᑎᐊᕈᓐᓇᕐᓗᓂ, 

ᑲᔪᓯᒍᓐᓇᕐᓗᓂᓗ ᑲᒪᒋᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᑕᐹᕐᔪᒃ. 

 

ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑐᓐᖓᓱᒋᑦᑎ ᐊᓕᐊᓇᐃᑦ ᓵᑦᑎᓐᓃᑦᑐᓯ. ᐅᓇ 

ᐊᐱᖅᑯᑎᒋᔪᒪᓗᐊᖅᑕᕋ ᑐᑭᓯᓯᓵᓕᓐᓂᐊᕋᒪ 

ᑖᒃᑯᓂᖓ ᐊᑭᑐᔫᑎᓄᑦ ᐱᓕᕆᑎᓪᓗᑕ, ᑕᕝᕙᓂ 

ᕿᒥᕐᕈᒐᓗᐊᖅᓱᖓ ᖃᓄᑭᐊᖅ ᑐᑭᓯᑎᑕᐅᔪᓐᓇᕈᒪ 

ᐃᒡᓗᓕᕆᔨᒃᑯᓪᓕ ᓲᕐᓗ ᓯᕐᓗᐊᖃᕆᐊᖃᕐᒪᑕ 

ᑎᑎᕋᕐᕕᖃᕆᐊᖃᕐᒪᑕ ᑕᒪᒃᑯᓂᖓ ᓄᓇᓕᓐᓂ 

ᐃᒡᓗᓕᕆᔭᐅᔪᑦ. ᑖᒃᑯᐊ ᐃᓕᔅᓯᒍᑦ ᐋᖅᑯᓵᓲᖑᕙᑦ 

ᑮᓇᐅᔭᖃᖅᑎᑕᐅᓲᖑᕙᑦ ᓲᕐᓗ ᓯᕐᓗᐊᖅ 

ᐅᕝᕙᓘᓐᓃᑦ ᑎᑎᕋᕐᕕᔅᓴᖅ? ᑕᐃᒃᑯᐊ 

ᓄᑕᐅᓐᖏᑦᑐᑦ ᐊᒥᓱᕈᓗᐃᑦ ᐃᒡᓗᕕᓃᑦ 

ᐊᑐᖅᑕᐅᓇᓱᓕᖃᑦᑕᕐᒪᑕ. ᑖᓐᓇ 

ᑐᑭᓯᐊᓪᓚᓚᐅᕐᓚᒍ, ᑐᑭᓯᒍᒪ ᐃᒻᒪᖃ ᑲᑎᒪᓕᕈᑦᑕ 

ᐊᐱᖅᑯᑎᒃᑯᑦ ᐊᐱᕆᔪᒫᕋᒪ. ᑭᓯᐊᓂ ᑕᕝᕙᓂ 

ᑕᑯᓐᖏᓐᓇᒪ ᑐᑭᓯᑎᑕᐅᕌᓪᓚᓚᐅᕐᓚᖓ ᑖᓐᓇ 

ᖃᓄᖅ ᐊᐅᓚᑕᐅᓲᖑᒻᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ ᑎᑎᕋᕐᕕᑦᑖᖅᑐᖃᕆᐊᖃᓪᓚᕆᑉᐸᑦ 

ᓈᒻᒪᓈᖅᓯᒪᔪᖃᓐᖏᓪᓚᕆᑦᑑᐋᓕᖅᐸᑦ 

ᑕᒪᒃᑯᐊᖏᓛᒃ ᐊᒥᒐᖅᑑᒐᓗᐊᑦ ᓯᕐᓗᐊᕌᓗᐃᑦ 

ᑭᓯᐊᓂ ᐱᔭᕆᐊᖃᓪᓚᕆᑦᑐᖅᑕᖃᕌᖓ 

ᑕᕝᕘᓇᑦᑕᐅᖅ ᐊᑭᑐᔪᖅᑑᕕᒃᑰᕐᓗᑎᑦ 

ᑭᓯᐊᓂᐅᑦᑕᖅᑐᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᐊᒻᒪᓗ ᐃᓕᔅᓯᓐᓂ ᑐᒃᓯᕋᐅᑎᒋᒋᐊᖃᖅᑐᑎᒍ. ᑕᐃᒪ 

ᑕᕝᕘᖓᓗ ᑕᐃᒃᑯᐊ qualify-ᑐᖃᖅᐸᑦ 

ᐱᒋᐊᖃᖅᑐᑦ ᑕᐃᒪᓐᓇᐃᓕᖓᔪᓐᓇᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᑕᐹᕐᔪᒃ.  

 



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1244  

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑖᓐᓇ 

ᑐᑭᓯᔪᒪᔭᕋ ᑐᑭᓯᓪᓗᒍ ᐃᒻᒪᖃ ᐊᐱᖅᑯᑎᒃᑯᑦ 

ᒥᓂᔅᑕᒧᑦ ᐊᐱᖅᓱᓕᕐᓂᕈᑦᑕ ᑖᓐᓇ ᑐᒃᓯᕋᐅᒻᒥᖃᐃ 

ᑐᑭᖃᑐᐃᓐᓇᕆᐊᖃᕋᔭᕐᒪᑦ. ᑕᐃᑰᓇᓕ 

ᐅᑕᖅᑭᔾᔪᑎᒋᓂᐊᖅᐸᕋ ᒫᓐᓇ ᑕᐃᒫᑲᓚᐅᖅᐳᖓᐃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ 

ᐅᖃᐅᓯᑐᐃᓐᓇᖅᑰᕐᒪᑦ. ᒥᔅᑕ ᐃᐊᓕᐅᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᔭᒃᑲ J-5-ᒦᑦᑐᑦ, ᓇᒻᒥᓂᖅ 

ᐃᓪᓗᖁᑎᖃᖅᑐᓄᑦ ᕿᑎᕐᒥᐅᓄᑦ, ᑭᕙᓪᓕᕐᒧᑦ, 

ᕿᑭᖅᑖᓗᒻᒧᑦ ᐊᒻᒪᓗ ᓄᓇᕗᒻᒧᑦ 

ᐊᔾᔨᔮᓐᖏᕈᓘᔭᖅᑐᑦ. ᑕᒫᓂ ᐊᕐᕌᒍᒥ 

ᐊᖏᖁᔭᐅᓚᐅᖅᓯᒪᒻᒥᒐᑦᑕ ᐊᔾᔨᒌᓐᖏᔾᔪᑎᒋᔭᖏᓐᓂ 

ᐊᕕᑦᑐᖅᓯᒪᔪᓂᑦ ᐊᒻᒪᓗ 2013-2017-ᒧᑦ 

ᐸᕐᓇᒍᑕᐅᔪᓂᑦ ᐊᒥᓱᕈᕆᐊᖅᓯᒪᒻᒪᑕ. 

 

ᒪᑉᐱᒐᖅ 3-ᒥ, ᒪᑐᐃᖅᓯᔾᔪᑎᖏᓂᓪᓗ 

ᐅᖃᖅᓯᒪᓪᓗᓂ ᐊᑭᑐᓗᐊᓐᖏᑦᑐᓂᑦ 

ᐃᓪᓗᓕᐅᕈᓐᓇᓂᕐᒧᑦ ᐊᒻᒪᓗ ᐊᑐᖅᑐᐊᓂᕐᒧᑦ 

ᐃᓪᓗᖁᑎᒋᔭᐅᔪᓂᑦ ᐊᓯᖏᓐᓄᑦ. ᑕᐃᒪᓕ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐊᓯᔾᔩᒐᓱᓐᓂᐅᓴᕚᑦ ᑕᒪᒃᑯᓄᖓ 

ᓇᒻᒥᓂᖅ ᐃᓪᓗᖃᖅᑎᑦᑎᓂᕐᒧᑦ ᐃᑲᔪᕈᑎᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐅᖃᐅᓯᕆᕙᖅᑲᐅᔭᒃᑲ 

ᐊᓯᐊᒍᑦ ᐃᓪᓗᖃᖅᑎᑦᑎᓂᕐᒧᑦ ᐱᓕᕆᕕᖃᖅᑐᓄᑦ 

ᐱᓕᕆᖃᑎᖃᕐᓇᖅᑑᒐᓗᐊᖅ ᑭᓯᐊᓂᓕ  

ᑕᐃᒪᐃᔾᔮᖏᒻᒥᒐᑦᑕ ᑭᓯᐊᓂ 

ᐊᑭᑭᓂᖅᓴᐅᓂᐊᖅᑑᔮᖅᑲᑦ ᐊᑐᕐᓗᒍ. 

 

ᐊᒻᒪ ᒐᕙᒪᑐᖃᒃᑯᓐᓂ 

ᐃᑲᔪᖅᑕᐅᑲᓐᓂᕆᐊᖃᕐᓂᐊᖅᑐᒍᑦ ᑕᒪᒃᑯᓂᖓ 

ᐅᓯᔭᐅᔾᔪᑎᖏᓐᓂ ᐊᑭᓖᒋᐊᖃᖅᐸᑲᑦᑕ 

ᒐᕙᒪᑐᖃᒃᑯᓐᓂ ᐃᑲᔪᖅᑐᖅᑕᐅᒋᐊᖃᖅᑐᒍᑦ. 

ᑖᒃᑯᐊᓗ ᐅᓂᒃᑳᖑᔪᑦ ᑭᓪᓕᓯᓂᐊᖅᑎᓂᑦ ᑲᓇᑕᒥ 

ᑭᐅᖃᑦᑕᕆᐊᖃᕐᒥᒻᒪᑕ ᓄᓇᕗᒻᒥᐅᓄᑦ 

ᐃᑲᔪᖅᑐᖅᑕᐅᖃᑦᑕᕈᒪᒐᓗᐊᖅᑯᒍᑦ ᐃᓕᔅᓯᓐᓄᑦ 

ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᒃᑲᓐᓂᕈᒪᓗᑕ.  

 

ᓄᖑᓐᓂᕋᓗᐊᕈᑦᑎᒍ ᑮᓇᐅᔭᑦ ᐱᔭᕗᑦ ᒪᑯᐊᓕ 

ᓇᒻᒥᓂᖃᕐᓂᕐᒧᑦ ᖃᓄᒃᑲᓂᕐᓗ 

ᐱᐅᓯᒋᐊᖅᑎᑲᓐᓂᕈᓐᓇᕋᑦᑎᒍ ᓇᒻᒥᓂᖃᕐᓂᕐᒧᑦ 

ᑐᕚᖃᓐᖏᓐᓂᖅᓴᐅᓕᖅᐸᓪᓕᐊᒍᓐᓇᕐᖓᑕ 

ᐃᓪᓗᖃᖅᑎᑕᐅᓂᕐᒧᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ J-5 ᒥ ᑕᒻᒪᕐᓂᖃᑖᕋᒪ ᐊᒥᓱᕈᕆᐊᓐᖏᑦᑐᑦ 

ᐊᕐᕌᒍᓂᑦ ᐊᒥᓱᓂᑦ.  

 

ᑖᓐᓇ ᐊᐱᖅᑯᑎᒋᔪᒪᖅᑲᐅᔭᕋᑦᑕᐅᖅ ᓇᒻᒥᓂᖅ 

ᐃᓪᓗᖃᖅᑐᓂ ᐃᓪᓗᒥᑦ ᐊᑐᖅᑐᐊᕐᓂᕐᒧᑦ 

ᖃᓄᐃᓕᐅᖅᐸᑉᐸᑦ? ᑖᓐᓇ  



ᐅᓪᓗᑐᐃᓐᓇᖅ, ᐅᑐᐱᕆ, 21, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᑕᐅᒃᑲᓐᓂᕈᓐᓇᖅᑳ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᐅᓯᕆᖅᑲᐅᒻᒥᔭᕋ 

ᐅᖃᐅᓯᕆᓚᐅᖅᑕᕐᓂᑦ ᐋᖅᑭᔅᓯᒪᓂᕆᔭᖓᓂ, 

ᐅᖃᐅᓯᖃᕋᔭᖅᑐᒍᑦ ᖃᓄᖅ ᐃᓪᓗᖃᖅᑎᑦᑎᓂᕐᒥᑦ 

ᐃᖅᑲᓇᐃᔭᖅᑎᓄᓪᓗ ᐊᔾᔨᒋᓐᖏᑕᖓᒍᓪᓗ.  

 

ᐃᑲᔪᖅᑕᐅᒍᒪᒻᒥᔪᖓ ᐃᓕᔅᓯᓐᓄᑦ. ᐊᒥᓱᑲᓪᓚᐅᔪᓂᑦ 

ᐋᖅᑮᔪᓐᓇᖅᑐᖓ, ᑖᒃᑯᐊᖃᐃᑦ ᓄᓇᕗᒻᒥᖃᐃ 

ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᓄᑦ 

ᐃᓪᓗᓕᐅᖃᑦᑕᕆᐊᖃᕐᓂᐊᖅᑳᑦ? ᓇᒻᒥᓂᖃᐃ 

ᐱᓕᕆᔨᖃᖅᑐᓄᑦ ᐊᑲᐅᓂᖅᓴᐅᒐᔭᖅᑯᖅ? 

 

ᑕᒪᒃᑯᐊᕈᓘᔭᐃᑦ ᖃᓄᖅᑑᕈᑎᒋᒋᐊᖃᕐᓂᐊᖅᑕᕗᑦ 

ᑖᒃᑯᐊᓗ ᑲᑎᒪᔨᖏᑦ. ᑕᐃᒪ ᓄᐊᑦᑎᒋᐊᖃᕐᓂᕈᑦᑕ 

ᑖᒃᑯᐊᖃᐃ ᓄᑦᑎᕈᓐᓇᖅᑕᕗᑦ, ᐃᒫᒃ 

ᐊᑲᐅᓐᖏᓕᐅᕈᑎᖃᖃᑦᑕᕐᖓᑕ ᓯᕕᑐᔪᒥᑦ 

ᐊᑐᖅᑐᐊᕐᓂᕐᒧᑦ.  

 

ᐆᑦᑑᑎᒋᓗᒍ, ᓲᕐᓗᖃᐃ ᐃᖃᓗᓐᓂ ᑲᑐᔾᔨᓪᓗᑎᒃ 

ᐃᓪᓗᖃᕐᖓᑕ ᑖᓐᓇᖃᐃ ᕿᒥᕐᕈᔭᐅᔪᓐᓇᕆᕗᖅ? 

ᐅᖃᐅᓯᖃᖅᑎᓪᓗᖓ ᐃᓪᓗᓕᕆᓂᕐᒥᑦ  

ᑭᓱᑐᐃᓐᓇᐃᑦ ᒐᕙᒪᑐᖃᒃᑯᓐᓂᑦ, ᒐᕙᒪᑐᖃᒃᑯᑦ 

ᐃᓪᓗᖃᖅᑎᑦᑎᓂᐊᓐᖏᑉᐸᑕ ᐊᕐᕌᒍᓂᑦ 

ᐊᒥᓱᑲᓪᓚᐅᔪᓂᑦ ᕿᒥᕐᕈᔭᕆᐊᖃᕐᓂᐊᖅᑐᒍᑦ 

ᐊᓯᐊᒍᑦ. 

 

ᑕᐃᒪ ᑕᖅᑲᒃᑯᓄᖓ ᐃᓱᒪᔅᓴᖅᓯᐅᕈᑎᔅᓴᐅᔪᑦ, 

ᐃᑲᔪᖅᑕᐅᔭᕆᐊᖃᒻᒪᕆᓐᓂᐊᖅᑐᒍᑦ ᓄᓇᕗᒻᒥ 

ᖃᓄᖅ ᑕᒪᓐᓇ ᐱᐅᓯᒋᐊᕈᓐᓇᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. J-

5 ᒥᑦᑕᐅᖅ ᑕᐃᒃᑯᐊ ᐃᓐᓇᑐᖃᐅᔪᓄᑦ 

ᐊᔪᕈᑎᖃᖅᑐᓄᓪᓗ $116,000-ᓐᖑᓪᓗᑎᒃ, ᑖᒃᑯᐊ 

ᐊᑐᖅᑕᐅᕙᑉᐹᑦ $116,000 ᐊᑐᖅᑐᐃᓐᓇᐅᕙᑉᐹᑦ 

ᐅᕝᕙᓘᓐᓃᑦ ᑖᒃᑯᐊ ᓈᒻᒪᑉᐳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅ ᑭᐅᑎᓐᓂᐊᕋᒃᑯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$116,000 ᐊᕐᕌᒍᑕᒫᑦ ᒪᓕᔅᓯᒪᔪᑦ 

ᑐᒃᓯᕌᖑᖃᑦᑕᖅᓯᒪᔪᓂᒃ. 

ᐄ, ᑖᓐᓇ ᐱᔪᒪᔭᐅᓗᐊᑕᖃᑦᑕᒻᒪᕆᒻᒪᑦ ᒪᓕᒃᑐᖅ 

ᐃᑲᔪᕐᓂᕐᒧᑦ ᐃᓐᓇᒻᒪᕆᐅᔪᓄᑦ ᐊᔪᕈᑎᖃᖅᑐᓄᓪᓗ 

ᑎᒥᒥᒍᑦ ᐃᒡᓗᖏᓐᓂ 

ᓴᓇᒋᐊᖅᑕᐅᒋᐊᖃᓐᓂᖏᓐᓄᑦ. ᐃᑲᔪᕋᓱᓲᕆᔭᕗᑦ 

ᑳᓐᑐᕌᒃᑕᐅᔪᒃᓴᒥᒃ ᓴᓇᒐᔭᖅᑐᒥᓪᓗ. 

 

ᕿᓂᖅᑎᓪᓗᑕ ᐅᕙᒍᓪᓗ ᐃᒡᓗᓕᕆᔨᒃᑰᓪᓗᑕ 

ᓇᓖᕌᕈᑎᖃᕈᓐᓇᖅᑐᒍᑦ ᓇᓕᐊᓐᓂᓘᓐᓃᑦ ᐱᓗᑕ 

ᑮᓇᐅᔭᓂᑦ. ᑭᓐᖒᒪᔭᐅᓪᓗᐊᑕᖅᑲᑦ 

ᐊᖏᓪᓕᒋᐊᕈᓐᓇᕆᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. 

ᐃᒃᓯᕙᐅᑕᐅᓂᕋ ᐱᕕᖃᖅᑎᑕᐅᓂᕋᓗ ᒪᓕᓪᓗᒍ 

ᖃᐅᔨᓴᐅᑦ ᐃᓕᑕᕆᔪᒪᓪᓗᒍ ᑖᓐᓇ ᑕᑭᓂᖅᓴᑯᓗᐊ 

ᐊᒃᓱᐊᓗᒃ ᓂᐱᖅᑯᖅᑐᓯᕙᓪᓕᐊᒻᒪᑦ 

ᖃᑦᑎᒨᓕᕐᒪᖔᕐᒥ, ᐅᖃᓪᓚᓐᓂᓯᓗ 

ᑐᓵᑦᑎᐊᓐᖏᓂᖅᓴᐅᑦᑕᒻᒪᕆᓕᕋᑕᖅᓱᒎᒻᒪᑦ. 

ᑕᐃᒪᐃᒻᒪᑦ ᓇᖏᖅᓯᒍᒪᓂᐊᓕᖅᑐᖓ 

ᓄᖅᑲᕈᒪᓕᕐᓗᑕ. ᐱᔭᕇᓐᖏᓇᑦᑕᓗ ᓇᒡᒐᔾᔭᐅᒥ 

ᑖᓐᓇ ᑲᔪᓯᕝᕕᒋᔪᓐᓇᓛᕐᒥᒐᑦᑎᒍ 

ᐊᑎᓕᐅᖅᓯᒪᔪᖅᑕᖃᐅᖅᖢᓂᓗ ᑕᐃᒪᐃᒻᒪᑦ. 

ᐃᖅᓱᖅᑏ, ᑖᒃᑯᐊ ᐃᑲᔪᑲᐃᓐᓇᕈᓐᓇᕈᕕᒋᑦ 

ᑕᕝᕙᓃᑦᑑᒃ ᑕᐃᒫᕐᕕᒋᓚᐅᑲᒃᑲᑦᑎᒍᑦ. ᓇᖏᖅᓯᒐᒪ 

ᓄᖅᑲᕐᓂᐊᓕᕋᑦᑕ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᖅᑏ. 

ᑲᑎᒪᔾᔪᑎᒃᓴᑦᑎᓐᓂ. 20. 

ᑲᑎᒪᔨᓛᖑᓯᒪᓚᐅᖅᑎᓪᓗᒋᑦ ᐅᓂᒃᑳᖏᑦ, ᒥᔅᑕ 

ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ: ᐅᖃᖅᑎᑦᑎᔩ, ᑖᒃᑯᐊ 

ᑲᑎᒪᔨᕋᓛᖁᑎᑎᑦ ᒫᓐᓇ ᕿᒥᕐᕈᓵᕆᕗᑦ ᑖᑦᓱᒥ 

ᒪᓕᒐᒃᓴᖅ 15, ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᐊᒻᒪᓗ 

ᓄᖅᑲᕈᒪᓕᖅᑲᐅᒐᑦᑕ. ᐊᒻᒪᓗ, ᐅᖃᖅᑏ,  

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐊᐃᑉᐲᔪᖃᖅᐹ? ᒥᔅᑕ ᑕᐹᕐᔪᒃ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᑲᔪᓯᕗᖅ. ᐱᒋᐊᖅᑎᑕᖅ ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 22. 

ᑲᑎᒪᔾᔪᑎᒃᓴᐃᑦ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᕕᒃᓴᖃᒻᒪᑕ 1:30-ᒧᐊᖅᐸᑦ ᓇᓄᒃ 

ᑲᑎᒪᕕᖓᓂ ᐊᒻᒪᓗ ᒪᓕᒐᓕᐅᖅᑎᓕᒫᑦ 

ᑲᑎᒪᕕᒃᓴᖃᖅᑐᑎᑦ ᓇᒡᒐᔾᔭᐅᒥ 10:00-ᒧᐊᖅᐸᑦ 

ᐅᓪᓛᒃᑯᑦ. ᑲᑎᒪᔾᔪᑎᒃᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 16 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19 

 ᒪᓕᒐᒃᓴᖅ 20 

 ᒪᓕᒐᒃᓴᖅ 21 

 ᒪᓕᒐᒃᓴᖅ 23 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒡᒐᔾᔭᐅᖑᓇᓱᓐᓂᖓᓂ ᐅᑐᐱᕆ 24, 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᐳᖅ 12:00ᒥ



 

 

 


